
1 ᑐᑭᓯᓇᕐᑎᓯᒍᑏᑦ 

ᐃᒣᒻᒪᑦ : 
 
- ᑖᓐᓇ raison d'être ᓄᓇᕕᐅᑉ ᐃᓗᓯᓕᕆᔨᒻᒪᕆᖓᑕ (ᓄᓇᕕᒻᒥ ᐃᓗᓯᓕᕆᔨᒻᒪᕆᒃ) ᑖᓐᓇᐅᕗᖅ 

ᐃᓄᒃ ᑭᖕᖒᒪᑦᓯᔪᖅ ᑌᒃᑯᓂᖓ;  
 
- ᓲᓱᑦᓴᓂᖅ ᐊᑐᕐᑎᓄᑦ ᐃᓕᑕᕐᓯᓂᕐᓗ ᐱᔪᓐᓇᐅᑎᖏᓐᓂᒃ ᐃᓱᒪᒥᒍᓐᓇᓂᖏᓐᓂᓗ ᑲᔪᖏᕐᓭᒋᐊᓕᒃ 

ᐃᓗᓐᓇᓯᐊᖏᓐᓂᒃ ᖃᓄᐃᓘᕐᓂᐅᔪᕕᓂᕐᓂᒃ ᑖᒃᑯᓄᖕᖓᓕᖓᔪᓄᑦ;  
 
- ᐃᓗᓐᓇᓯᐊᖏᓐᓂ ᖃᓄᐃᓕᒋᐊᕐᓂᕕᓂᕐᓂ, ᐊᑐᕐᑏᑦ ᐱᑦᓯᐊᑕᐅᓂᖃᕆᐊᓖᑦ ᓲᓱᒋᔭᐅᑦᓯᐊᓗᑎᒃ, 

ᓈᒻᒪᓯᐊᕐᑐᑎᒍᑦ ᑐᑭᓯᓇᑦᓯᐊᑐᕐᑎᒍᓪᓗ ᓲᓱᒋᔭᐅᑦᓯᐊᕆᐊᖃᕐᓂᖏᑦ, ᐃᒻᒥᓂᕐᓱᒍᓐᓇᓂᖏᑦ 
ᑭᖕᖒᒪᒋᔭᖏᓪᓗ;  

 

- ᐱᔭᑦᓴᕆᔭᖓ ᓄᓇᕕᐅᑉ ᐃᓗᓯᓕᕆᔨᒻᒪᕆᖓᑕ (ᓄᓇᕕᒻᒥ ᐃᓗᓯᓕᕆᔨᒻᒪᕆᒃ) ᐊᑐᐃᓐᓇᕈᕐᑏᓂᕐᒥᒃ 
ᓇᐅᑦᓯᑐᕐᓂᒥᓪᓗ ᐱᑦᓯᐊᓂᖃᕐᒪᖔᑦ ᐃᓗᓯᓕᕆᓂᕐᒨᓕᖓᔪᐃᑦ, ᓱᕐᖁᐃᓯᐊᕐᓂᒧᓪᓗ ᑖᒃᑯᐊ ᐊᑐᕐᑏᑦ 
ᐱᒍᓐᓇᓯᐊᕐᓂᐊᑎᓪᓗᒋᑦ ᐱᑦᓯᐊᑐᒥᒃ ᐱᔾᔪᔨᓂᕐᒥᒃ ᐱᕕᑦᓴᐅᓯᐊᑎᓗᒋᑦ, ᑲᔪᓯᓂᓕᓐᓂᒃ 
ᓲᓱᑦᓴᓯᐊᕐᑐᓂᓪᓗ ᐱᔪᓐᓇᐅᑎᓂᒃ ᑭᖕᖒᒪᒋᔭᖏᓐᓂᓗ ᐃᓄᑑᓈᕐᑎᑐᐃᑦ ᑕᕐᓂᒥᒍᓪᓗ 
ᑭᖕᖒᒪᒋᔭᖏᓐᓂᒃ, ᑐᕌᕐᓂᖃᕐᓗᓂᓗ ᐃᑭᓕᐅᒥᑎᑦᓯᓂᕐᒥᒃ ᐅᕝᕙᓘᓐᓃᑦ ᐋᕐᖀᓂᕐᒥᒃ ᐃᓄᓕᒫᑦᓯᐊᑦ 
ᐃᓗᓯᕐᓱᓯᐊᓂᖏᑦᑕ ᖃᓄᐃᖕᖏᓯᐊᕐᓂᖏᑦᑕᓗ ᐱᓀᓗᑕᖏᓐᓂᒃ;  

 
- ᐊᑐᓂ ᑭᓇᓕᒫᑦᓯᐊᖅ ᐱᔪᓐᓇᐅᑎᓕᒃ ᐃᓗᓯᕐᓱᓯᐊᕐᓂᒨᓕᖓᓂᕐᒧᑦ ᐱᕕᑦᓴᖃᕆᐊᓕᒃ 

ᓱᑯᐃᔦᓂᕐᑎᒎᕐᑐᓂᒃ, ᑌᒫᑦᓯᐊᑕᐅᓂᕐᑎᒍᑦ ᐃᓄᑎᒎᕐᓂᑎᒍᓪᓗ ᓈᒻᒪᓈᕐᑐᑎᒍᑦ, ᑲᔪᓯᒣᓐᓇᓂᐊᕐᑎᒍᓪᓗ 
ᖃᐅᔨᒪᔮᖃᕐᓂᑎᖑᑦ ᐱᐅᓯᖃᕐᕕᖃᕐᓂᑎᒍᑦ, ᐃᓱᒪᒋᓕᐅᔨᓯᒪᓗᓂ ᒪᓕᒐᓕᐊᖑᓯᒪᔪᑦ 
ᓇᓗᓀᕐᑕᐅᓯᒪᔪᑦ ᐃᓂᕐᕋᑎᑦᓯᔪᑦ ᑎᒥᐅᔫᑉ ᐃᓂᕐᕋᑎᑦᓯᓂᖏᓪᓗ ᑎᒥᐅᔫᑉ, ᐊᒻᒪᓗᒋᐊᓪᓚᒃ 
ᐱᓇᓱᒃᑏᑦ, ᐱᓇᓲᑏᑦ ᑮᓇᐅᔭᑎᒎᕐᑐᐃᓗ ᐊᑐᐃᓐᓇᐅᑎᑕᐅᒋᐊᓖᑦ;  

 

- ᐊᑐᕐᑎᒃ, ᐱᖁᔭᑎᒍᑦ ᑭᒡᒐᑐᕐᑎᒃ ᐊᑐᕐᑎᒧᑦ, ᕿᒻᒪᕆᔭᐅᓯᒪᔪᖅ ᐅᕝᕙᓘᓐᓃᑦ ᐱᖁᔭᑎᒍᑦ ᑭᒡᒐᑐᕐᑐᖅ 
ᐃᓅᒍᓐᓀᓯᒪᔪᒥᒃ ᐊᑐᕐᑎᕕᓂᕐᒥᒃ ᐱᔪᓐᓇᐅᑎᓕᒃ ᓄᐃᑦᓯᒍᓐᓇᓂᕐᒥᒃ ᐅᓐᓂᓘᑎᒥᒃ ᐱᔾᔪᑎᒋᓗᒋᑦ 
ᐱᔾᔪᔨᔭᐅᒍᑎᕕᓂᖓᓄᑦ, ᐱᔾᔪᔨᔭᐅᒋᐊᓕᕕᓂᕐᒥᓄᑦ, ᐱᔾᔪᔭᐅᓂᕐᒥᓄᑦ ᐅᕝᕙᓘᓐᓃᑦ 
ᐱᒋᐊᖃᕈᓂᓘᓐᓃᑦ ᓄᓇᓕᐅᑉ ᑎᒥᖁᑎᒋᔭᖓᓂᒃ, ᓇᒻᒥᓂᕆᔭᐅᔫᑉ ᑐᔪᕐᒥᐅᓂᖅ ᐊᓂᕐᕋᐅᔪᒥᒃ, 
ᐃᑲᔫᑎᒃ ᐱᕕᖃᕐᑎᓯᔪᖅ ᑐᔪᕐᒥᐅᓂᕐᒥᒃ, ᓇᒻᒥᓂᕆᔭᐅᔪᖅ ᐃᓄᒻᒪᕇᑦ ᐊᓂᕐᕋᖓ ᐅᕝᕙᓘᓐᓃᑦ ᐊᓯᖏᑦ 
ᑎᒥᐅᔪᑦ, ᑲᒻᒪᐸᓂ ᐅᕝᕙᓘᓐᓃᑦ ᑭᓇᑐᐃᓐᓇᖅ ᐊᑐᕐᑕᐅᔪᖅ ᓄᓇᕕᐅᑉ ᐃᓗᓯᓕᕆᔨᒻᒪᕆᖓᓄᑦ, 
ᐱᓗᐊᕐᑐᒥᒃ ᐊᑖᒍᑦ ᐊᖏᖃᑎᒌᒍᑎᐅᑉ ᐅᖃᕐᑕᐅᔫᑉ ᐊᕕᑦᑐᓯᒪᓂᓕᒻᒥ 108 ᐊᒻᒪᓗ 108.1 ᒪᓕᒐᕐᒥ 
ᐱᔾᔪᑎᒋᓗᒍ ᐃᓗᓯᕐᓱᓯᐊᕐᓂᒧᑦ ᐱᔾᔪᔨᓃᑦ ᐃᓄᓕᕆᓃᓪᓗ (R.R.S.Q., c. S-4.2) , ᐱᒍᔾᔨᓂᕐᒧᑦ 
ᑖᒃᑯᓄᖓ ᐱᔾᔪᔨᒍᑎᓄᑦ, ᑭᓯᐊᓂᓕ ᑖᑦᓱᒧᖕᖓᓕᖓᔪᖅ ᐅᓐᓂᓘᑎᒃ ᐱᔾᔪᑎᓕᒃ ᐋᓐᓂᐊᓯᐅᕐᑎᒪᕆᒻᒥᒃ, 
ᑭᒍᑌᕐᓯᔨᒥᒃ, ᐋᓐᓂᐊᓯᐅᑎᓕᕆᔨᒥᒃ ᐅᕝᕙᓘᓐᓃᑦ ᐋᓐᓂᐊᓯᐅᕐᑎᒪᕆᐅᒋᐅᕐᓴᑐᖅ ᐱᒋᐅᕐᓴᔪᖅ ᑕᕝᕙᓂ 
ᑎᒥᐅᔪᒥᒃ, ᑲᒻᐸᓂᒥ ᐅᕝᕙᓘᓐᓃᑦ ᑭᓇᑐᐃᓐᓇᒥ;  

 
- ᐊᑐᕐᑎᒃ, ᐱᖁᔭᑎᒍᑦ ᑭᒡᒐᑐᕐᑎᒃ ᐊᑐᕐᑎᒧᑦ, ᕿᒻᒪᕆᔭᐅᓯᒪᔪᖅ ᐅᕝᕙᓘᓐᓃᑦ ᐱᖁᔭᑎᒍᑦ ᑭᒡᒐᑐᕐᑐᖅ 

ᐃᓅᒍᓐᓀᓯᒪᔪᒥᒃ ᐊᑐᕐᑎᕕᓂᕐᒥᒃ ᐱᔪᓐᓇᐅᑎᓕᒃ ᓄᐃᑦᓯᒍᓐᓇᓂᕐᒥᒃ ᐅᓐᓂᓘᑎᒥᒃ ᐱᔾᔪᑎᒋᓗᒋᑦ 
ᐊᑑᑎᑎᑦᓯᓂᕐᒥᒃ ᐱᓇᓱᐊᕐᓂᐅᔪᒥᒃ ᐅᕝᕙᓘᓐᓃᑦ ᖃᓄᐃᓘᕐᑎᓯᓂᖓᑕ ᓄᓇᕕᒻᒥ ᐃᓗᓯᓕᕆᔨᒃᑯᖏᑦᑕ 
ᓱᕐᕃᔪᒥᒃ ᑖᑦᓱᒥᖓ ᐃᓄᒻᒥᒃ ᐱᓯᒪᓂᑯᒥᓄᑦ, ᐱᓂᕐᒥᓄᑦ ᐅᕝᕙᓘᓐᓃᑦ ᐱᔪᑦᓴᕕᓂᐅᓂᕐᒥᓄᑦ 
ᐱᔾᔪᔨᒍᑎᓂᒃ ᐱᕕᖃᕐᑎᑕᐅᔪᓄᑦ ᑖᒃᑯᓄᖓ ᑎᒥᐅᔪᓄᑦ, ᐊᑯᓐᓂᖏᓐᓂ ᐃᑲᔫᑏᑦ, ᐃᓚᒌᑎᒎᕐᑐᐃᑦ 
ᐃᑲᔫᑏᑦ, ᓄᓇᓕᒻᒥ ᑎᒥᐅᔪᑦ, ᓇᒻᒥᓂᕆᔭᐅᔪᑦ ᐊᓂᕐᕃᑦ, ᐃᑲᔫᑏᑦ ᐱᕕᑦᓴᖃᕐᑎᓯᔪᑦ ᑐᔪᕐᒥᐅᓂᕐᓂᒃ 

ᐅᕝᕙᓘᓐᓃᑦ ᓇᒻᒥᓂᖅ ᐊᓂᕐᕋᐅᔪᓂᒃ ᐃᓄᒻᒪᕆᓐᓄᑦ, ᐊᒻᒪᓗᒋᐊᓪᓚᒃ ᑕᒪᑦᓱᒧᖕᖓᓕᖓᔪᓄᑦ 
ᓇᐅᑐᐃᓐᓇᓄᑦ ᐱᔾᔪᔭᐅᒋᐊᓖᑦ ᐃᑲᔪᕐᓯᔭᐅᓂᕐᓄᑦ ᐱᔾᔪᔨᓂᖅ ᐱᕕᖃᑦᑎᑕᐅᔪᖅ ᓄᓇᕕᒻᒥ 
ᐃᓗᓯᓕᕆᔨᒻᒪᕆᒃᑯᓄᓪᓚᕆᒃ ᐃᓚᒋᔭᐅᑦᓱᓂ ᐱᔭᑦᓴᔭᕆᒐᒥᐅᒃ ᓲᓱᒋᓗᒋᑦ ᐃᓄᐃᑦ 
ᐱᔪᓐᓇᐅᑎᖏᑦᑕᓗ ᐊᑐᕐᑏᑦ;  

 
- ᓇᑐᐃᓐᓇᖅ ᐃᓄᒃ ᑐᑦᓯᕋᕐᑐᑐᐃᓐᓇᖅ ᐱᔪᓐᓇᐅᑎᖃᒍᒪᒋᐊᒥᒃ ᐃᑲᔪᕐᓯᔭᐅᓂᕐᒥᒃ ᐋᕐᕿᓱᐃᑎᓪᓗᒍ 

ᐅᓐᓂᓘᒪᐅᑎᒥᓂᒃ ᐅᕝᕙᓘᓐᓃᑦ ᖃᓄᐃᓕᒋᐊᕈᑎᕋᕐᓂᐊᕈᓂ ᐃᓕᖓᔪᒥᒃ ᐅᓐᓂᓘᑎᕐᒥᓄᑦ; 

 
- ᐃᓗᓐᓇᑎᒃ ᑭᓇᓕᒫᒃᑯᑦ ᐱᔪᓐᓇᐅᑎᓖᑦ ᑲᒪᒋᔭᐅᑦᓯᐊᑐᒧᑦ, ᐃᕐᐸᑎᑕᐅᕕᐅᕐᖃᔭᖕᖏᑐᒧᑦ ᑌᒫᒻᒪᕆᓪᓗ 

ᕿᒥᕐᕈᔭᐅᑎᑦᓯᓂᕐᒧᑦ ᐅᓐᓂᓘᑎᕕᓂᕐᒥᓂ, ᐊᑭᒋᐊᓂᕐᓗᖃᒐᔭᖕᖏᑎᓪᓗᒍ;  
 

- ᑌᒫᒃ ᑲᒪᒋᔭᑦᓴᔭᕆᒻᒪᐅᒃ ᑲᑎᒪᔩᑦ ᓄᓇᕕᐅᑉ ᐃᓗᓯᓕᕆᔨᒻᒪᕆᒃᑯᖏᑦᑕ ᓱᕐᖁᐃᓯᐊᕈᒪᒧᑦ 
ᐱᑦᓯᐊᓯᒪᔪᒥᒃ ᐱᔾᔪᔨᓂᕐᓂᒃ, ᓲᓱᑦᓴᓂᕐᓂᒃ ᐊᑐᕐᑏᑦ ᐱᔪᓐᓇᐅᑎᖏᓐᓂᒃ ᑌᒫᑦᓯᐊᒪᕆᓪᓗ 
ᑲᒪᒋᔭᖃᑦᓯᐊᓂᕐᒥᒃ ᐅᓐᓂᓘᑎᕕᓂᖏᓐᓂᒃ;  

 

- ᑲᑎᒪᔩᑦ ᐃᓂᓪᓓᒋᐊᓖᑦ ᒪᓕᒐᕐᑎᒍᑦ ᒪᓕᑦᑕᐅᔪᑦᓴᐅᔪᒥᒃ ᕿᒥᕐᕈᓂᕐᒥᒃ ᐊᑐᕐᑏᑦ 
ᐅᓐᓂᓘᒪᒍᑎᕕᓂᖏᓐᓂᒃ;  

 
- ᑲᑎᒪᔩᑦ ᐋᕐᕿᒋᐊᕈᑎᑦᓴᖃᕆᐊᓖᑦ ᐃᓂᓪᓚᙰᓐᓇᑎᑦᓯᓂᕐᒥᒃ ᑌᒪᖕᖓᓕᒫᖅ ᐃᒻᒥᒎᓪᓚᕆᒋᐊᖃᕆᐊᖓ 

ᓄᓇᓗᐅᑉ ᑲᒥᓴᓇᖓ, ᑐᖓᓕᖓ ᑲᒥᓴᓇᐅᑉ ᐋᓐᓂᓯᐅᕐᓂᓕᕆᔨᐅᓪᓗ ᕿᒥᕐᕈᔨᖓᓗ ᐱᓇᓱᐊᕐᑎᓗᒋᑦ 
ᐱᓇᓱᐊᕆᐊᓕᒻᒥᓂᒃ ᐊᑖᒍᑦ ᐊᕕᑦᑐᓯᒪᔪᑦ 31 ᐊᒻᒪᓗ 43 ᒪᓕᒐᕐᒥ ᐱᔾᔪᑎᒋᓗᒍ ᐃᓗᓯᕐᓱᓯᐊᕐᓂᒧᑦ 
ᐱᔾᔪᔨᖑᑏᑦ ᐃᓄᓕᕆᓃᓪᓗ;  

 
- ᑖᓐᓇ ᒪᓕᒑᐱᒃ ᐃᓂᓪᓚᑕᐅᔪᖅ ᒪᓕᑦᓱᒍ ᐃᓄᐃᑦ ᐃᓪᓕᕆᔭᖏᑦ ᐱᕕᖃᕐᑎᓯᔪᐃᓪᓗ ᒪᓕᒐᖅ 

ᐱᔾᔪᑎᓕᒃ ᐃᓗᓯᕐᓱᓯᐊᕐᓂᒧᑦ ᐱᔾᔪᔨᒍᑏᑦ ᐃᓄᓕᕆᓃᓪᓗ ᐱᔾᔪᑎᒋᑦᓱᒋᑦ ᒪᓕᑦᑕᐅᔪᑦᓴᖅ 
ᕿᒥᕐᕈᓂᕐᒧᑦ ᐊᑐᕐᑏᑦ ᐅᓐᓂᓘᒪᐅᑎᖏᓐᓂᒃ;  

 
- ᐅᓐᓂᓘᑏᑦ ᑲᒪᒋᔭᐅᓂᖏᓐᓅᓕᖓᔪᖅ ᐃᓚᔨᕗᖅ ᐱᕙᓪᓖᓂᕐᒥᒃ ᐱᔾᔪᔨᓂᐅᑉ 

ᐱᑦᓯᐊᑕᐅᓂᖓᓅᓕᖓᓂᕐᒧᑦ;  

 
- ᓄᓇᓕᓕᒫᑎᒍᑦ ᐱᔾᔪᔨᓂᐅᑉ ᐱᑦᓯᐊᑕᐅᓂᖓᓅᓕᖓᓂᕐᒧᑦ ᐅᓐᓂᓘᑏᓪᓗ ᑲᒥᓴᓇᖓ 

ᑲᒪᒋᔭᑦᓴᔭᖃᕐᖁᖅ ᐊᐅᓚᑦᓯᓂᕐᒥᒃ ᐅᓐᓂᓘᑎᓂᒃ ᑐᓴᕐᑎᓯᐅᑎᓂᓪᓗ ᐋᕐᕿᑕᕕᓂᕐᓂᒃ ᐊᑖᒍᑦ 
ᑲᒪᒃᑭᓂᕐᓗᒨᑦᑎᓯᑦᑌᓕᓂᕐᒧᑦ ᒪᓕᒐᖅ ᐊᓂᒍᕐᑎᑕᐅᔪᕕᓂᖅ ᒪᓕᑦᓱᒍ ᒪᓕᒐ ᓵᓚᖃᒐᓱᐊᕐᓂᒧᑦ 
ᑲᒪᒃᑭᓗᕐᓂᒨᑦᑎᓯᑦᑌᓕᓂᕐᒧᑦ ᐃᓄᒻᒪᕆᓐᓂᒃ ᐊᓯᖏᓐᓂᓗ ᐊᑦᑕᓇᕐᑐᒦᒍᓐᓇᑐᓂᒃ ᑭᓇᑐᐃᓐᓇᑯᓐᓂᒃ 
ᐅᑭᕆᑦᑑᓕᕐᑐᓂᒃ, ᐊᒻᒪᓗ, ᑌᒣᒋᐊᖃᓕᕐᐸᑦ, ᑐᑭᒧᐊᕐᑎᒋᐊᖃᑦᑕᓗᒋᑦ ᑭᓇᑐᐃᓐᓇᑯᑦ 
ᑐᓴᕐᑎᓯᐅᑎᓕᐅᕐᓂᒥᒃ ᐊᓯᐊᓄᑦ ᓈᒻᒪᓈᕐᑐᒧᑦ ᑎᒥᐅᔪᒧᑦ;  

 
ᑲᑎᒪᔩᑦ ᓄᑭᑖᕐᑎᓯᓲᑦ ᐱᖁᔮᐱᒻᒥᒃ ᒪᓕᑦᑕᐅᔭᑦᓴᒥᒃ ᕿᒥᕐᕈᓂᕐᒧᑦ ᐊᑐᕐᑏᑦ ᐅᓐᓂᓘᒪᐅᑎᖏᓐᓂᒃ 
ᐊᐅᓪᓚᑎᑦᓱᒍᓗ ᑐᕐᖃᑕᕐᕕᒧᑦ ᐊᖏᕐᑕᐅᔪᕕᓂᐅᓕᕐᑎᓗᒍ.  

2 ᑐᕌᒐᖏᑦ + ᓱᓇᐅᓂᖓ 

ᐱᔾᔪᑎᖓ ᑖᑦᓱᒪ ᐱᖁᔮᐱᐅᑉ ᓄᐃᑦᓯᓂᕐᒧᑦ ᒪᓕᒐᑦᓴᐅᔪᒥᒃ ᒪᓕᑦᑕᐅᒋᐊᖃᕐᓂᐊᑎᓪᓗᒍ 
ᑲᔪᓯᓕᕐᑎᑕᐅᓂᕐᒧᑦ ᐱᔭᑦᓴᐅᔪᓄᑦ ᐃᓕᖓᑦᓱᑎᒃ ᕿᒥᕐᕈᓂᕐᒥᒃ ᐊᑐᕐᑏᑦ ᐅᓐᓂᓘᒪᐅᑎᖏᓐᓂᒃ ᑖᑦᓱᒧᖓ 
ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᖏᓐᓄᑦ (NRBHSS) ᐊᔾᔨᐸᓱᖏᓐᓄᓗ ᓯᓚᑖᓃᑦᑐᓄᑦ ᐃᑲᔫᑎᓄᑦ, ᒪᓕᓪᓗᖑ 
ᒪᓕᒐᖅ ᐱᔾᔪᑎᓕᒃ ᐃᓗᓯᕐᓱᓯᐊᕆᐊᖃᕐᓂᒧᑦ ᐱᔾᔪᔨᒍᑎᓂᒃ ᐃᓄᓕᕆᔭᐅᓂᕐᓂᓗ.  

 

ᑲᒪᒋᔭᖃᕐᓂᐅᓱᓂᓗ ᑲᒪᓂᕐᒧᑦ ᐅᓐᓂᓘᒪᐅᑎᓂᒃ ᑐᓴᕐᑎᓯᑦᓱᓂᓗ ᒪᓕᑦᓱᒍ ᒪᓕᒐ ᓵᓚᖃᒐᓱᐊᕐᓂᒧᑦ 
ᑲᒪᒃᑭᓗᕐᓂᒨᑦᑎᓯᑦᑌᓕᓂᕐᒧᑦ ᐃᓄᒻᒪᕆᓐᓂᒃ ᐊᓯᖏᓐᓂᓗ ᐊᑦᑕᓇᕐᑐᒦᒍᓐᓇᑐᓂᒃ ᑭᓇᑐᐃᓐᓇᑯᓐᓂᒃ 
ᐅᑭᕆᑦᑑᓕᕐᑐᓂᒃ ("ᐃᓄᑐᙯᑦ ᑲᒪᒃᑭᓗᑦᑕᐅᓂᕐᒧᑦ ᒪᓕᒐᖅ") ᒪᓕᒐᕐᓗ ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᑦ 
(ᓄᓇᕕᒻᒥ ᐃᓗᓯᓕᕆᔨᒻᒪᕆᒃ). 

 

ᑕᑯᒋᐊᕐᕕᐅᒍᑎᐅᑐᐃᓐᓇᕆᐊᖃᕐᒥᔪᖅ ᐊᑖᒎᕐᑐᒧᑦ ᓀᑦᑐᒥᒃ ᑌᔭᐅᓂᓕᒃ ᐊᑐᕐᑏᑦ ᐅᓐᓂᓘᒪᒍᑏᑦ 
ᑲᒪᒋᔭᐅᓂᖏᓐᓅᓕᖓᔪᒧᑦ  

 

3 ᓱᓇᐅᓂᖓ 

ᒪᓕᒐᖅ ᓲᓱᑦᓴᑐᖅ ᐃᓗᓯᕐᓱᓯᐊᕐᓂᒨᓕᖓᔪᓂᒃ, RLRQ c S-4.2 
 
ᒪᓕᒐᖅ ᓵᓚᖃᒐᓱᐊᕐᓂᒧᑦ ᑲᒪᒃᑭᓗᕐᓂᒨᑦᑎᓯᑦᑌᓕᓂᕐᒧᑦ ᐃᓄᒻᒪᕆᓐᓂᒃ ᐊᓯᖏᓐᓂᓗ 
ᐊᑦᑕᓇᕐᑐᒦᒍᓐᓇᑐᓂᒃ ᑭᓇᑐᐃᓐᓇᑯᓐᓂᒃ ᐅᑭᕆᑦᑑᓕᕐᑐᓂᒃ  

 

4 ᒪᓕᒐᖃᕈᑎᐅᔪᑦ 

ᑕᕝᕙᓂ ᐱᖁᔮᐱᒻᒥ, ᖃᓄᐃᓕᖓᓂᐅᔪᖅ ᑌᒣᓕᖓᓂᕃᑉᐸᑭᓯᐊᓂ, ᑖᒃᑯᐊ ᐅᖃᒍᓯᐅᔪᐃᑦ ᐅᕝᕙᓘᓐᓃᑦ 
ᐅᖃᕐᓃᑦ ᑐᑭᖃᕐᖁᑦ ᐃᒫᒃ:  
 

ᐊ) ᒪᓕᒐᖅ: ᑐᑭᓕᒃ ᒪᓕᒐᖅ ᐱᔾᔪᑎᓕᒃ ᐃᓗᓯᕐᓱᓯᐊᕐᓂᒧᑦ ᐱᔾᔪᔨᒍᑏᑦ ᐃᓄᓕᕆᓂᕐᓅᓕᖓᔪᐃᓪᓗ 
ᐱᔾᔪᔨᒍᑏᑦ (R.S.Q., c. S-4.2); 

 
ᐹ) ᐊᖏᕐᑕᐅᒪᔪᑦ ᓄᓇᓖᑦ ᑎᒥᖁᑎᖏᑦ: ᓄᓇᓕᐅᑉ ᑎᒥᖁᑎᖓ ᑕᑯᒋᐊᕐᓂᓕᒃ ᐊᕕᑦᑐᓯᒪᔫᑉ 454 
ᒪᓕᒐᕐᒥ, ᐃᓂᓕᒻᒥ ᓄᓇᖁᑎᖓᑕ ᓄᓇᕕᐅᑉ;  
 
ᑕ) ᐊᖏᕐᑕᐅᒪᔪᑦ ᓇᒻᒥᓂᕆᔦᑦ ᓯᓂᑦᑕᕖᑦ: ᓇᒻᒥᓂᕆᔦᑦ ᓯᓂᑦᑕᕖᑦ ᐊᓂᕐᕃᑦ ᐃᓂᓖᑦ 
ᓄᓇᖃᕐᕕᐅᔫᑉ ᑖᑦᓱᒪ ᑎᒥᒥᐅᔫᑉ ᐁᑦᑐᐃᓯᒪᔫᑉ ᑮᓇᐅᔭᖃᕐᑎᓯᓂᕐᒧᑦ ᒪᓕᑦᓱᒍ ᐱᔾᔪᑕᐅᔪᑦ 
ᓇᓗᓀᕐᓯᒪᔪᑦ ᐊᕕᑦᑐᓯᒪᓂᓕᒻᒥᒃ 454 ᒪᓕᒐᕐᒥ;  

ᑲ) ᐃᑲᔪᕐᓯᓕᓂᖅ ᐃᓚᕐᖁᐊᖑᔪᖅ ᑎᒥᐅᔪᖅ: ᑎᒥᐅᔪᖅ ᑎᓕᔭᐅᒪᓂᓕᒃ ᑐᕐᖃᑕᕐᕕᒧᑦ ᒪᓕᑦᓱᒍ 
ᐊᕕᑦᑐᓯᒪᓂᓕ 76.6 ᒪᓕᒐᕐᒥ, ᐃᑲᔪᕐᓯᓂᐊᕐᓗᓂ ᒪᓕᓐᓂᐊᓱᓂᓗ, ᑐᑦᓯᕋᕐᕕᐅᒍᓂ, ᐊᑐᕐᑎᒃ 
ᐅᓐᓂᓗᒐᓕᐅᒍᒪᓐᓂᕈᓂ;  

 
ᒐ) ᑲᑎᒪᔩᑦ: ᑲᑎᒪᔩᑦ ᓄᓇᕕᐅᑉ ᐃᓗᓯᓕᕆᔨᒻᒪᕆᒃᑯᖏᓐᓂ (ᓄᓇᕕᒻᒥ ᐃᓗᓯᓕᕆᔨᒻᒪᕆᒃ); 

ᒪ) ᓄᓇᓖᑦ ᑎᒥᖁᑎᖏᑦ: ᓄᓇᓕᐅᑉ ᑎᒥᖁᑎᖓ ᑕᑯᒋᐊᕐᑕᐅᒍᓐᓇᑐᖅ ᐊᕕᑦᑐᓯᒪᓂᓕᒻᒥᒃ 334 
ᒪᓕᒐᕐᒥ, ᐃᓂᓕᒻᒥ ᓄᓇᖁᑎᖓᑕ ᓄᓇᕕᐅᑉ;   

 
ᓈ) ᐅᓐᓂᓘᒪᒍᑏᑦ ᑲᒥᓴᓇᖓ: ᐅᓐᓂᓘᑏᑦ ᐱᔾᔪᔨᓂᕐᒧ ᐱᑦᓯᐊᓂᕐᒥᒃ ᑲᒥᓴᓇ ᑎᒃᑯᐊᑕᐅᒪᔪᖅ 
ᑲᑎᒪᔨᓄᑦ, ᒪᓕᑦᓱᒍ ᐊᕕᑦᑐᓯᒪᓂᓕᒻᒥᒃ 63 ᒪᓕᒐᖅ ᐱᔾᔪᑎᓕᒃ ᐃᓗᓯᕐᓱᓯᐊᕐᓂᒧᑦ ᐱᔾᔪᔨᒍᑏᑦ 
ᐃᓄᓕᕆᓂᕐᓅᓕᖓᔪᐃᓪᓗ ᐱᔾᔪᔨᒍᑏᑦ, ᐃᓚᖃᕐᓱᓂ ᑖᒃᑯᓇᓂ ᐊᖓᔪᕐᖃᐅᕕᓕᓐᓂ ᐱᖁᔭᑎᒍᑦ 
ᓄᓇᓕᓕᒫᑎᒍᓪᓗ ᐱᓇᓱᐊᕐᓂᖃᕐᓱᓂ;   

 
ᓴ) ᐅᓐᓂᓘᒪᓂᖅ: ᓇᐅᑐᐃᓐᓇᖅ ᓈᒻᒪᓴᖕᖏᒍᑎᐅᓗᓂ ᐅᖃᐅᓯᔪᖅ ᐅᕝᕙᓘᓐᓃᑦ ᐊᓪᓚᓯᒪᔪᕐᑎᒍᑦ 
ᐊᑐᕐᑎᒧᑦ, ᐱᔾᔪᑎᖃᕐᓗᓂ ᐱᔾᔪᔨᒍᑎᓅᓕᖓᓂᕐᒦᓂᕕᓂᕐᒥᓂ, ᐱᔾᔪᔭᐅᒋᐊᓕᕕᓂᐅᓗᓂ, ᐱᔾᔪᔭᐅᓗᓂ 
ᐅᕝᕙᓘᓐᓃᑦ ᐱᒋᐊᖃᕐᓗᓂ ᓄᓇᕕᐅᑉ ᐃᓗᓯᓕᕆᔨᒻᒪᕆᒃᑯᖏᓐᓂ (ᓄᓇᕕᒻᒥ ᐃᓗᓯᓕᕆᔨᒻᒪᕆᒃ), 
ᐊᑯᓐᓂᒥᐅᑕᖅ ᐃᑲᔫᑎᒃ ᐅᕝᕙᓘᓐᓃᑦ ᐃᓚᒌᑎᒎᕐᓂᖅ ᐃᑲᔫᑎᒃ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓀᑦ 
ᐊᓯᖏᑦ ᑎᒥᐅᔪᖅ, ᑲᒻᐸᓂ ᐅᕝᕙᓘᓐᓃᑦ ᑭᓇᑐᐃᓐᓇᖅ ᐃᓂᓪᓚᓯᒪᔪᑦ ᐃᑲᔫᑎᒃ ᐱᕕᖃᕐᑎᓯᓗᓂ 
ᐱᔾᔪᔨᒍᑎᓂᒃ, ᐱᓗᐊᕐᑐᒥᓕ ᐊᖏᖃᑎᒌᒍᑎᑎᒍᑦ ᑕᑯᒋᐊᕐᕕᐅᒍᓐᓇᑐᒥᒃ ᐊᕕᑦᑐᓯᒪᓂᓕᒻᒥ 108 
ᐅᕝᕙᓘᓐᓃᑦ 108. 1 ᒪᓕᒐᕐᒥ, ᐊᒻᒪᓗᒋᐊᓪᓚᒃ ᑖᒃᑯᓄᖓ ᐱᔾᔪᔨᒍᑎᓄᑦ ᐱᕕᖃᕐᑎᑕᐅᔪᓂ ᓄᓇᓕᐅᑉ 
ᑎᒥᖁᑎᖓᓄ ᑕᑯᒋᐊᕐᕕᐅᒍᓐᓇᑐᒥᒃ ᐊᕕᑦᑐᓯᒪᓂᓕᒻᒥ 334 ᒪᓕᒐᕐᒥ, ᑖᒃᑯᓄᖓ ᓇᒻᒥᓂ ᐊᓂᕐᕋᓕᒻᒧᑦ 
ᐅᕝᕙᓘᓐᓃᑦ ᓄᓇᓕᐅᑉ ᑎᒥᖁᑎᖓᓄ ᑕᑯᒋᐊᕐᕕᐅᒍᓐᓇᑐᒥᒃ 454, ᐃᑲᔫᑎᐅᔪᒧᑦ ᐱᕕᑦᓴᖃᕐᑎᓯᔪᒧᑦ 
ᓯᓂᑦᑕᕕᓂᒃ ᑕᑯᒋᐊᕐᕕᐅᒍᓐᓇᑐᒥᒃ 346.0. 21 ᐅᕝᕙᓘᓐᓃᑦ ᓇᒻᒥᓂᖅ ᐃᓄᒻᒪᕇᑦ ᐊᓂᕐᕋᒋᔭᖓᓄᑦ 
ᑕᑯᒋᐊᕐᕕᐅᒍᓐᓇᑐᒥᒃ 346.0.1 ᑖᑦᓱᒪᑦᓭᓇᐅᑉ ᒪᓕᒐᐅᑉ, ᑭᓯᐊᓂᓕ ᑕᕝᕙᓂ ᐅᓐᓂᓗᒍᑎᐅᑉ 
ᐱᔾᔪᑎᒋᓗᒍ ᐋᓐᓂᐊᓯᐅᕐᑎᒪᕆᒃ, ᑭᒍᑌᕐᓯᔨᒃ, ᐋᓐᓂᐊᓯᐅᑎᓕᕆᔨᒃ ᐅᕝᕙᓘᓐᓃᑦ 
ᐋᓐᓂᐊᓯᐅᕐᑎᒪᕆᐅᒋᐅᕐᓴᑐᖅ ᐱᒋᐅᕐᓴᔪᖅ ᐱᓇᓱᐊᒐᒋᒐᔭᕐᑕᒥᓂ ᑕᕝᕙᓃᓪᓗᓂ ᑎᒥᐅᔪᒥ, ᑲᒻᐸᓂᒥ 
ᐅᕝᕙᓘᓐᑦ ᐃᓄᒻᒥ;  

 
ᓚ) ᐊᓪᓚᓯᒪᔪᖅ ᐅᓐᓂᓘᒪᒍᑎᒃ: ᐊᑐᕐᑎᒃ ᑐᑭᑖᕐᑐᕕᓂᐅᑉᐸᑦ ᐅᓐᓂᓘᑎᓐᓂᒃ ᐊᓪᓚᓯᒪᔪᖕᖑᐃᓗᓂ, 
ᐱᒍᓐᓇᑐᖅ ᐊᓪᓚᑖᕐᕕᑎᒍᑦ, ᖃᕆᑕᐅᔭᑎᖑᑦ, ᓱᑲᑦᑐᑎᒍᓪᓘᓃᑦ ᐅᕝᕙᓘᓐᓃᑦ ᐊᓪᓚᕕᓕᐊᕈᑎᓗᒍ 
ᐅᓐᓂᓗᒐᕐᕕᐅᑉ ᑲᒥᓴᓇᐅᑉ.  ᑎᒍᓯᔪᕕᓂᐅᓗᓂ, ᐅᓐᓂᓘᑎᒃ ᐋᑕᐅᒐᔭᕐᑐᖅ ᐅᓐᓂᓗᒐᕐᕕᐅᑉ ᑲᒥᓴᓇᐅᑉ 
ᕿᒥᕐᕈᔭᐅᒋᐊᓕᕐᕿᓂᐊᕐᑎᓗᒍ.  ᐊᓪᓚᓯᒪᔪᖅ ᐅᓐᓂᓘᑎᒃ ᐊᑎᓕᐅᕐᑕᐅᒪᒋᐊᓕᒃ ᐅᓐᓂᓗᑦᑐᒧᑦ 
ᐅᕝᕙᓘᓐᓃᑦ, ᑌᒣᓕᖓᑐᐃᓐᓇᕆᐊᖃᕐᐸᑦ, ᑭᒃᑲᑐᕐᑎᒥᓄ. ᐊᓪᓚᓯᒪᔪᖅ ᐅᓐᓂᓘᑎᒃ ᖁᔭᓈᕐᑕᕕᓂᐅᑉᐸᑦ 
ᓄᓇᓕᓕᒫᑎᒍᑦ ᐅᓐᓂᓗᒐᕐᕕᐅᑉ ᑲᒥᓴᓇᖓᓄᑦ ᐱᔾᔪᑕᐅᔪᑦ ᓇᓗᓀᕐᑕᐅᒪᔪᑦ ᐊᕕᑦᑐᓯᒪᓂᓕᒻᒥ 68 
ᒪᓕᒐᕐᒥ, ᑖᓐᓇ ᖃᐅᔨᑎᑦᓯᒋᐊᓕᒃ ᐊᑐᕐᑎᒥᒃ ᐊᓪᓚᓯᒪᔪᕐᑎᒍᑦ;  

 
ᔭ) ᐅᖃᐅᓯᕐᑎᒍᑦ ᐅᓐᓂᓘᒪᒍᑎᒃ: ᐅᓐᓂᓘᑎᒥᓂᒃ ᐅᖃᐅᓯᕐᑎᒎᖔᒍᒪᒐᔭᕐᓂᕈᑎᒃ, ᐱᒍᓐᓇᑐᐃᑦ 
ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᑕᒃᑯᒧᑦ.  ᐊᑐᕐᑎᒃ ᐱᒍᒪᑉᐸᑦ, ᑲᑎᓯᒍᓐᓇᑐᖅ ᓇᓪᓕᖏᓐᓂᒃ ᐅᕝᕙᓘᓐᓃᑦ 
ᑖᒃᑯᓂᖓ ᐱᓇᓱᒃᑐᓂᒃ ᐃᓂᓪᓚᓯᒪᕕᐅᔪᐃᑦ ᐊᓪᓚᕕᖏᓐᓂ ᑕᒪᑦᓱᒧᖓᑦᓭᓇᖅ. ᐅᖃᐅᓯᕐᑎᒍᑦ 
ᐅᓐᓂᓘᒪᒍᑏᑦ ᓂᐱᓕᐅᕐᑕᐅᒋᐊᓖᑦ ᐊᓪᓚᓯᒪᔫᓗᑎᒃ ᐊᓪᓚᕕᑦᓴᒥ, ᐆᑦᑑᑎᒋᓗᒍ ᓇᓗᓀᕐᓯᓂᖅ, 
ᐅᕝᕙᓘᓐᓃᑦ ᖃᕆᑕᐅᔭᑎᒍᑦ.  ᓇᐅᑐᐃᓐᓇᖅ ᐅᖃᐅᓯᕐᑎᒍᑦ ᐅᓐᓂᓘᑎᒃ ᖁᔭᓈᕐᑕᐅᒪᔪᖅ ᑖᑦᓱᒧᖓ 
ᓄᓇᓕᓕᒫᑎᒍᑦ ᐅᓐᓂᓗᒐᕕᐅᑉ ᑲᒥᓴᓇᖓᓄᑦ ᑐᖕᖓᕕᖃᕐᓂ ᓇᓗᓀᕐᑕᐅᒪᔪᒥ ᐊᕕᑦᑐᓯᒪᓂᓕᒻᒥ 68 
ᒪᓕᒐᕐᒥ ᐊᑑᑎᓂᕐᑕᖃᕆᐊᖃᕐᖁᑦ ᑲᒥᓴᓇ ᖃᐅᔨᒪᑎᑦᓯᒋᐊᓕᒃ ᐊᑐᕐᑎᒥᒃ ᐅᖃᐅᓯᒃᑯ ᓇᓗᓀᕐᓗᒍᓗ 
ᑖᓐᓇ ᑐᑭᓯᒐᑦᓴᐅᔪᖅ ᐊᓪᓚᓯᒪᔪᕐᑎᒍᑦ ᐅᖃᕐᑕᐅᖃᐅᒻᒥᔪᖅ ᓇᓗᓀᕐᓯᓂᖅ, ᐊᑕᐅᑦᓯᑯᑦ ᐅᓪᓗᖓᓗ 
ᑐᓴᕐᑎᓯᒍᑕᐅᕕᕕᓂᖓ ᑖᑦᓱᒧᖓ ᐊᑐᕐᑎᒧᑦ;  

 
ᕙ) CPDP: ᑲᑎᒪᔩᑦ ᐋᓐᓂᐊᓯᐅᕐᑎᒪᕇᑦ, ᑭᒍᑌᕐᓯᔩᑦ ᐋᓐᓂᐊᓯᑎᓕᕆᔩᓪᓗ ᑖᑦᓱᒪᐅᑉ ᐃᓂᓪᓚᓯᒪᔪᑉ;  

 
ᕋ) ᐊᓕᖏᑎᑦᓯᓂᕐᒧᑦ ᑲᑎᒪᔩᑦ: ᑲᑎᒪᔩᑦ ᐋᕐᕿᑕᐅᒪᔪᑦ ᑖᒃᑯᓄᖓ ᑲᑎᒪᔩᑦ ᐋᓐᓂᐊᓯᐅᕐᑎᒪᕇᑦ, 
ᑭᒍᑌᕐᓯᔩᑦ ᐋᓐᓂᐊᓯᑎᓕᕆᔩᓪᓗ ᑖᑦᓱᒪᐅᑉ ᐃᓂᓪᓚᓯᒪᔪᖏᑦᑕ ᐳᕐᑐᓂᕐᓭ ᑲᑎᒪᔨᖏᓐᓄ 
ᐅᓐᓂᓘᒪᒍᑎᒃ ᑕᑯᒋᐊᕐᑕᐅᔪᕕᓂᕐᒧᑦ ᖃᐅᔨᓴᕐᓂᒧᑦ ᐃᓂᕐᑎᕆᓂᕐᒨᓕᖓᓂᕐᓄᑦ ᑖᒃᑯᓄᖓ 



01-XXX|9 
 

ᐋᓐᓂᐊᓯᐅᕐᑎᒪᕆᓐᓂᒃ, ᑭᒍᑌᕐᓯᔨᓂᒃ ᐅᕝᕙᓘᓐᓃᑦ ᐋᓐᓂᐊᓯᐅᑎᓕᕆᔨᓂᒃ ᐃᓚᐅᔫᔪᓂᒃ ᑖᑦᓱᒧᖓ 
ᑲᑎᒪᔩᑦ ᐋᓐᓂᐊᓯᐅᕐᑎᒪᕇᑦ, ᑭᒍᑌᕐᓯᔩᑦ ᐋᓐᓂᐊᓯᑎᓕᕆᔩᓪᓗ ᑖᑦᓱᒪᐅᑉ ᐃᓂᓪᓚᓯᒪᔫᕕᖓᓄᑦ;  

 
ᖃ) ᐃᓂᓪᓚᓯᒪᔪᖅ: ᓇᓗᓀᕐᑕᐅᒪᔪᒥ ᒪᓕᒐᖅ ᐱᔾᔪᑎᓕᒃ ᐃᓗᓯᕐᓱᓯᐊᕐᓂᒧᑦ ᐱᔾᔪᔨᒍᑏᑦ 
ᐃᓄᓕᕆᓂᕐᓅᓕᖓᔪᐃᓪᓗ ᐱᔾᔪᔨᒍᑏᑦ. ᐅᖃᐅᓯᐅᔪᖅ “ᐃᓂᓪᓚᓯᒪᔪᖅ” ᐊᑐᕐᑕᐅᓕᑐᐊᕐᒪᑦ ᑕᕝᕙᓂ 
ᒪᓕᒐᕐᒥ, ᑕᑯᒋᐊᕐᕕᐅᒍᑎᐅᔪᖅ ᑖᑦᓱᒧᖓ ᐃᓅᓕᑦᓯᕕᐅᑉ ᐋᓐᓂᐊᕕᖓᓄ (ᐃᓅᓕᑦᓯᕕᐅᑉ 
ᐋᓐᓂᐊᕕᖓ); 

 
ᖓ) ᓯᓚᑖᓃᑦᑐᖅ ᐃᑲᔫᑎᒃ: ᐊᑯᓐᓂᒥᐅᑕᖅ ᐃᑲᔫᑎᒃ ᐅᕝᕙᓘᓐᓃᑦ ᐃᓚᒌᑎᒎᕐᓂᖅ ᐃᑲᔫᑎᒃ 
ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓀᑦ ᐊᓯᖏᑦ ᑎᒥᐅᔪᖅ, ᑲᒻᐸᓂ ᐅᕝᕙᓘᓐᓃᑦ ᑭᓇᑐᐃᓐᓇᖅ ᐊᑐᕐᑕᐅᔪᖅ 
ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᓄᑦ ᐱᔾᔪᔨᓂᐊᕐᓗᓂ, ᐱᓗᐊᕐᑐᒥᒃ ᐊᖏᖃᑎᒌᒍᑎᑎᑦ ᐊᑖᒍᑦ 
ᐊᕕᑦᑐᓯᒪᓂᓕᒻᒥ 108 ᐅᕝᕙᓘᓐᓃᑦ 108.1 ᒪᓕᒐᕐᒥ, ᑭᓯᐊᓂ ᐱᒍᔾᔨᔪᐃᑦ ᑖᒃᑯᐊ 
ᐋᓐᓂᐊᓯᐅᕐᑎᒪᕆᒃᑯᑦ, ᑭᒍᑌᕐᓯᔨᒃᑯᑦ, ᐋᓐᓂᓯᐅᑎᓕᕆᔨᒃᑯᑦ ᐅᕝᕙᓘᓐᓃᑦ 
ᐋᓐᓂᐊᓯᐅᕐᑎᒪᕆᐅᒋᐅᕐᓴᑐᒃᑯᑦ ᑕᕝᕙᓂ ᑎᒥᐅᔪᒥ, ᑲᒻᐸᓂᒥ ᐅᕝᕙᓘᓐᓃᑦ ᐃᓄᖕᒥ;  

 
ᐃ) ᐃᓚᒌᑎᒎᕐᓱᓂ ᐃᑲᔫᑎᒃ: ᐃᓚᒌᖕᖑᐊᖅ ᐅᕝᕙᓘᓐᓃᑦ ᐊᓂᕐᕋᖑᐊᖅ ᑕᕝᕙᓂ ᑐᑭᓕᒃ 

ᐊᕕᑦᑐᓯᒪᓂᓕᒻᒥ 312 ᒪᓕᒐᕐᒥ;  
 

ᐱ) ᐃᓂᕐᑎᕆᒋᐊᕐᑎᐅᓚᐅᕐᑐᑐᖅ ᐅᓐᓂᓘᑏᑦ ᑲᑎᒪᔩᑦ: ᑲᑎᒪᔩᒃ ᐃᓂᓪᓚᑕᐅᕗᑦ ᑲᑎᒪᔨᓄᑦ 
ᖃᐅᔨᓴᕐᓂᐊᓗᑎᒃ ᖃᓄᐃᑦᑐᑐᐃᓐᓇᒥᒃ ᐅᓐᓂᓘᑎᒥᒃ ᑕᒪᑦᓱᒧᖕᖓᓕᖓᔪᒧᑦ ᐱᒋᐅᕐᓴᔫᑉ ᓄᐃᑦᓯᐸᑦ 
ᐃᓂᕐᑎᕆᐅᑎᓅᓕᖓᔪᓂᒃ;  

ᑎ) ᓇᒻᒥᓂᕆᔭᐅᑦᓱᓂ ᐃᑲᔪᕐᕕᒃ: ᓇᒻᒥᓂᕆᔭᐅᑦᓱᓂ ᐃᑲᔪᕐᕕᒃ ᓇᓗᓀᕐᑕᐅᒪᑦᓱᓂ ᐊᕕᑦᑐᓯᒪᓂᓕᒻᒥ 
302 ᒪᓕᒐᕐᒥ;  

ᑮ) ᐅᓐᓂᑑᔾᔨᔨ: ᓇᐅᑐᐃᓐᓇᖅ ᐱᓇᓱᒃᑎ ᑎᒥᐅᔪᒥ ᐊᑎᓕᕐᕈᑎᖃᕐᓯᒪᔪᖅ ᐊᖏᖃᐅᑎᒌᒍᑎᒥᒃ 
ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᓗ, ᐱᒋᐊᕐᓴᒐᓗᐊᕈᓂ, ᐊᖏᖃᑎᒌᒍᑎᐊᐱᖃᕋᓗᐊᕈᓂ ᐅᕝᕙᓘᓐᓃᑦ 
ᐊᑭᓕᕐᑐᑕᐅᖕᖏᓗᓂ ᐱᓇᓱᐊᕋᓗᐊᕈᓂ, ᓇᐅᑐᐃᓐᓇᖅ ᐱᐊᕋᕐᑖᑎᑦᓯᔨ ᐱᔾᔪᔨᓂᕐᒧᑦ 
ᐊᖏᖃᑎᒌᒍᑎᐊᐱᑦᑖᓯᒪᔪᖅ ᒪᓕᓪᓗᒍ ᒪᓕᒐᖅ ᐱᔾᔪᑎᓕᒃ ᐃᓗᓯᕐᓱᓯᐊᕐᓂᒧᑦ ᐱᔾᔪᔨᒍᑏᑦ 
ᐃᓄᓕᕆᓂᕐᓅᓕᖓᔪᐃᓪᓗ ᐱᔾᔪᔨᒍᑏᑦ, ᐊᒻᒪᓗᒋᐊᓪᓚᒃ ᓇᐅᑐᐃᓐᓇᖅ ᐋᓐᓂᐊᓯᐅᕐᑎᒪᕆᒃ, 
ᑭᒍᑌᕐᓯᔨᒃ, ᐋᓐᓂᐊᓯᐅᑎᓕᕆᔨᒃ ᐅᕝᕙᓘᓐᓃᑦ ᐋᓐᓂᐊᓯᐅᕐᑎᒪᕆᐅᒋᐅᕐᓴᔪᖅ ᙯᖁᔭᕕᓂᐅᓗᓂ 
ᐱᓇᓱᐊᒍᔾᔨᖁᔭᐅᓗᓂ ᐊᑐᕐᑎᒥᒃ ᑲᔪᓯᒪᑎᑦᓯᓗᓂ ᐱᔭᑦᓴᕆᔭᒥᓂᒃ ᐅᕝᕙᓘᓐᓃᑦ 
ᐱᓇᓱᐊᕐᓂᒥᓅᓕᖓᔪᒥᒃ.  

 
ᒋ) ᑲᒪᒃᑭᓗᕐᑕᐅᓂᖅ: ᐊᑕᐅᓯᖅ, ᐅᑎᕐᑕᑐᒥᒃ ᐱᐅᓯᓕᒃ ᐅᕝᕙᖓᓘᓐᓃᑦ ᖁᔭᓈᕐᓂᕈᓂ 
ᑲᔪᓯᑎᑦᓯᒋᐊᓕᒻᒥᓂᒃ ᐱᑦᓯᐊᓂᑎᒍᑦ ᓄᐃᔪᒥ ᐃᓚᒌᓐᓂᑎᒍᑦ ᑕᑎᖃᕆᐊᓕᒻᒥ ᐱᒃᑫᓂᖃᕐᓗᓂ, 
ᐃᓛᓃᕐᑐᒥᒃ ᐅᕝᕙᓘᓐᓃᑦ ᐃᓛᓃᖕᖏᑐᒥᒃ, ᐋᓐᓃᓂᖅ ᐅᕝᕙᓘᓐᓃᑦ ᑲᑉᐱᐊᓱᓕᒃᑫᓗᓂ ᐃᓄᒻᒥ 
(ᐊᓪᓚᓯᒪᔪᖅ 2, ᐊᓪᓚᓯᒪᓂᖓᓂ 3 ᒪᓕᒐ ᓵᓚᖃᒐᓱᐊᕐᓂᒧᑦ ᑲᒪᒃᑭᓗᕐᓂᒨᑦᑎᓯᑦᑌᓕᓂᕐᒧᑦ 
ᐃᓄᒻᒪᕆᓐᓂᒃ ᐊᓯᖏᓐᓂᓗ ᐊᑦᑕᓇᕐᑐᒦᒍᓐᓇᑐᓂᒃ ᑭᓇᑐᐃᓐᓇᑯᓐᓂᒃ ᐅᑭᕆᑦᑑᓕᕐᑐᓂᒃ); 

 
ᒥ) ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒃ: ᓇᐅᑐᐃᓐᓇᖅ ᐋᓐᓂᐊᓯᐅᕐᑎᒪᕆᒃ, ᐱᓇᓱᐊᕋᓗᐊᕈᓂ 
ᐱᓇᓱᐊᖕᖏᑲᓗᐊᕈᓂᓘᓐᓃᑦ ᐱᓇᓱᐊᕐᕕᒥ ᐊᐅᓚᑕᐅᔪᒥᒃ ᐊᓪᓕᖏᓐᓄᑦ ᑎᒥᐅᔪᓄᑦ, 
ᑎᓕᔭᐅᒪᐅᑎᓕᒻᒥ ᑲᑎᒪᔨᓄᑦ ᒪᓕᓪᓗᒍ ᐊᕕᑦᑐᓯᒪᓂᓕᒃ 42 ᒪᓕᒐᕐᒥ;  

 
ᓃ) ᖃᐅᔨᓴᕐᑎᒃ ᐋᕐᖀᑎᑦᓯᓂᐊᕐᓱᓂ ᐹᕐᓯᖓᐅᑎᓂᒃ: ᖃᐅᔨᓴᕐᑎᒃ ᐋᕐᖀᑎᑦᓯᓂᐊᕐᓱᓂ 
ᐹᕐᓯᖓᐅᑎᓂᒃ ᑎᓕᔭᐅᒪᐅᑎᓕᒃ ᑯᐯᒃᑯᑦ ᐅᖃᕐᕕᒪᕆᖓᓄᑦ ᐊᑖᒍᑦ ᓇᐅᓕᒫᓂᒃ ᓴᐳᒻᒥᔨᐅᑉ ᒪᓕᒐᖓ 

(R.S.Q., c. P-32), ᐱᓇᓱᐊᓲᖅ ᐱᔭᑦᓴᒥᓂᒃ ᐃᓗᓯᓕᕆᔨᒻᒪᕆᒃᑯᑦ ᖃᐅᔨᓴᕐᑎᖓ ᐋᕐᖀᑎᑦᓯᓂᐊᕐᓱᓂ 
ᐹᕐᓯᖓᐅᑎᓂᒃ (ᒪᓕᒐᖅ ᐃᓗᓯᓕᕆᔾᒻᒪᕆᒃᑯ ᖃᐅᔨᓴᕐᑎᖓ ᐋᕐᖀᑎᑦᓯᓂᐊᕐᓱᓂ ᐹᕐᓯᖓᐅᑎᓂᕐᒧᑦ, 
R.S.Q., c. P-31.1); 

 
ᓯ) ᑭᓇᓕᒫᑦ ᐅᖃᕐᕕᖓ: ᑲᑎᒪᔨᖏ ᐃᓗᓯᓕᕆᔨᒻᒪᕆᒃᑯᑦ ᐃᓂᓪᓓᑐᐃᓐᓇᕆᐊᓖᑦ ᓇᐅᓕᒫᑦ 
ᐅᖃᕐᕕᖓᓂᒃ (art.343, ᒪᓕᒐᖅ ᐱᔾᔪᑎᒋᓗᒍ ᐃᓗᓯᓕᕆᓂᕐᒧᑦ) ᑖᒃᑯᐊᖑᓗᑎᒃ 15-ᒥᒃ 20-ᓄᑦ 
ᐊᔾᔨᒌᖕᖏᑐᓂᒃ ᓄᓇᓕᓐᓂᒃ ᐱᓯᒪᓗᑎᒃ ᐱᔾᔪᑎᒋᓗᒍ ᖃᐅᔨᒋᐊᕐᕕᖃᕐᓂᒥᒃ ᐃᓄᖕᓂᒃ ᑕᒪᑦᓱᒪ 
ᐃᓗᓯᕐᓱᓯᐊᕐᓂᐅᑉ ᖃᓄᐃᖕᖏᓯᐊᓂᓅᓕᖓᔪᓄᓪᓗ ᐅᓐᓂᑑᔾᔨᒍᑎᓂᒃ ᓄᐃᑦᓯᓂᐊᕐᓗᑎᒃ ᖃᓄᖅ 
ᐱᕙᓪᓕᐅᒥᖓᔭᕐᒪᖔᑕ ᐃᓄᐃᑦ ᓈᒻᒪᓴᕐᓂᖏᑦ ᐃᓗᓯᕐᓱᓯᐊᕐᓂᒨᓕᖓᔪᑦ ᐊᑐᐃᓐᓀᑦ.  

 
ᓕ) ᐊᖓᔪᕐᖄᖅ ᐳᕐᑐᓂᕐᓴᓂ ᑲᒪᔨᒻᒪᕆᒃ; ᐊᖓᔪᕐᖄᓗ ᐳᕐᑐᓂᕐᓴᓂ ᑲᒪᔨᒻᒪᕆᓪᓗ ᓄᓇᕕᐅᑉ 
ᐃᓗᓯᓕᕆᔨᒻᒪᕆᒃᑯᖏᓐᓂ (ᓄᓇᕕᒻᒥ ᐃᓗᓯᓕᕆᔨᒻᒪᕆᒃ) 

 
ᔨ) ᐱᑦᓯᐊᓯᒪᓂᕐᒧᑦ ᒪᓕᓐᓂᒧ ᐃᓂᓪᓚᓯᒪᔪᓂᒃ ᒪᓕᒐᕐᓂᒃ ᑲᑎᒪᔩᑦ: ᑖᒃᑯᐊ ᑲᑎᒪᔩᑦ ᒪᓕᓲᑦ 
ᐅᓐᓂᑑᑎᓕᐊᕕᓂᕐᓂᒃ ᐅᓐᓂᓘᑎᕕᓃᑦ ᐱᔾᔪᔨᓂᕐᒧ ᐱᑦᓯᐊᓯᒪᓂᕐᒧᑦ ᑲᒥᓴᓇ ᐊᒻᒪᓗ, 
ᐊᑑᑎᒋᐊᖃᓕᕐᐸᑦ, ᖃᐅᔨᓴᕐᑎᒃ ᐋᕐᖀᑎᑦᓯᓂᐊᕐᓱᓂ ᐸᕐᓯᖓᐅᑎᓂᒃ. ᑭᓯᐊᓂᓕ, ᑲᑎᒪᔩᑦ ᐱᔭᑦᓴᖏᑦ 
ᑕᒪᑦᓱᒧᖓᑐᐊᑭᓯᐊᓂᐅᖕᖏᒥᔪᖅ ᐅᓐᓂᑑᑎᐅᓯᒪᔪᓄᑦ ᓄᐃᔪᕕᓂᕐᓄᑦ ᐅᓐᓂᓘᑎᐅᓯᒪᔪᓄᑦ.  

ᕕ) ᐊᓂᕐᕋᖅ ᐃᓄᑐᖃᕐᓄᑦ ᑐᑭᖃᒍᑎᖓᑕ ᐊᕕᑦᑐᓯᒪᓂᐅᑉ ᑭᓯᑦᓯᒍᑎᐅᑉ 346.0.1 ᒪᓕᒐᕐᒥ: 
ᐃᓗᐃᒃᑲᐅᓱᑎᒃ ᐊᓂᕐᕃᑦ ᖃᕆᐊᓖᑦ ᐅᕝᕙᓘᓐᓃᑦ ᐊᓂᕐᕃᑦ ᐃᓕᖓᓯᒪᔪᑦ ᐃᓄᑐᕋᕐᓄᑦ ᐊᒻᒪᓗ 
ᐊᒥᓲᓂᕐᓴᓄ ᐃᑭᓐᓂᓴᓄᓪᓘᓃᑦ ᐱᔾᔪᔨᒍᑎᓄᑦ, ᐱᓗᐊᕐᑐᒥᒃ ᐃᓕᖓᔪᒥᒃ ᐃᓕᒪᓇᕐᑐᒦᒋᐊᖃᖕᖏᓂᕐᒧᑦ 
ᐃᑲᔪᕐᓯᔭᐅᓂᕐᓄᓗ ᐊᓂᕐᕋᒦᑦᑐᓄᑦ ᐅᕝᕙᓘᓐᓃᑎ ᐃᓄᑦᑎᒍᑦ ᐃᓅᒐᓱᐊᕐᓂᒧᑦ, ᒪᓂᒪᔭᐅᔪᑦ 
ᐅᑎᕐᕕᐅᒍᑎᐅᑦᓱᑎᒃ ᐊᑭᓕᕐᑐᐃᓂᕐᒥᒃ ᐃᓪᓗᒥᒃ, ᐃᓚᐅᖕᖏᑕᑐᐊᖃᕐᓱᓂ ᐊᐅᓚᑕᐅᔪᒥᒃ ᐃᓪᓗᒥᒃ 
ᐊᒻᒪᓗ ᐊᓂᕐᕋᒋᔭᐅᔫᑉ ᓇᔪᒉᑦ ᐱᔾᔪᔨᒍᑏᑦ ᓇᒻᒥᓂᕆᔭᐅᑦᓱᓂ ᐃᑲᔪᕐᕕᒃ ᐅᕝᕙᓘᓐᓃᑦ 
ᐃᓚᒌᑎᑑᔮᕐᑐᖅ ᐃᑲᔪᕐᕕᒃ ᐱᔾᔪᔨᓂᖃᕐᐸᑕ;  

ᕆ) ᕿᒥᕐᕈᒋᐊᓪᓚᔩᑦ ᑲᑎᒪᔨᖏᑦ: ᑲᑎᒪᔩᑦ ᐃᓂᓪᓚᑕᐅᓯᒪᔪᑦ ᑲᑎᒪᔨᓄᑦ ᕿᒥᕐᕈᒋᐊᓪᓚᓂᐊᕐᓗᑎᒃ 
ᐊᓐᓂᐊᓯᐅᑎᑕᐅᓂᐅᔪᖅ ᑖᑦᓱᒧᖓ ᑎᒥᐅᑉ ᐋᓐᓂᐊᓯᐅᕐᓂᓕᕆᔨᐅᑉ ᑭᓪᓕᓯᓂᐊᕐᑎᖓᓄᑦ ᑭᓪᓕᓯᓂᐊᓂᖅ 
ᐅᓐᓂᓘᑎᕕᓂᖅ ᐱᔾᔪᑎᒋᓗᒍ ᐋᓐᓂᐊᓯᐅᕐᑎᒪᕆᒃ, ᑭᒍᑌᕐᓯᔨᒃ, ᐋᓐᓂᐊᓯᐅᑎᓕᕆᔨᒃ ᐅᕝᕙᓘᓐᓃᑦ 
ᐋᕐᓂᐊᓯᐅᑎᒪᕆᐅᒋᐅᕐᓴᔪᖅ;  

 
ᕿ) ᐱᔾᔪᔨᓃᑦ: ᐃᓗᓯᕐᓱᓯᐊᕐᓂᖅ ᐱᔾᔪᔨᓂᖅ ᑖᑦᓱᒧᖓ ᓇᒻᒥᓂᓕᒻᒧᑦ ᐅᕝᕙᓘᓐᓃᑦ 
ᐃᓚᒌᑎᒎᔮᕐᑐᑎᒍᑦ ᐃᑲᔪᕐᑎᒧᑦ ᐅᕝᕙᓘᓐᓃᑦ ᓇᐅᑐᐃᓐᓇᒧᑦ ᐊᓯᖏᓐᓄ ᑎᒥᐅᔪᒧᑦ, ᑲᑉᐸᓂᒧᑦ, 
ᑭᓇᑐᐃᓐᓇᒧᑦ ᐊᑐᕐᑕᐅᔪᖅ ᓄᓇᕕᐅᑉ ᐃᓗᓯᓕᕆᔨᒻᒪᕆᒃᑯᖓᓄ, ᓴᐳᒻᒥᔭᐅᓂᐊᕐᓗᑎᒃ ᐱᔾᔪᔨᒍᑏᑦ, 
ᐱᓗᐊᕐᑐᒥᒃ ᐊᖏᖃᑎᒌᒍᑎᑎᒍᑦ ᐊᑖᒍᑦ ᐊᕕᑦᑐᓯᒪᓂᓕᐅᑉ 108 ᐅᕝᕙᓘᓐᓃᑦ 108.1 ᒪᓕᒐᐅᑉ.  
ᐊᑖᒍᑦ ᑖᒃᑯᐊ ᐊᖏᖃᑎᒌᒍᑎᑎᒍᑦ, ᑭᓪᓕᓯᓂᐊᕐᑕᐅᓂᖓ ᐊᑐᕐᑎᐅᑉ ᐅᓐᓂᓘᒪᒍᑎᕕᓂᖓ 
ᐃᓕᖓᖕᖏᑐᖅ ᐱᔾᔪᔨᒍᑎᕕᓂᖏᑦᑕ ᐋᓐᓂᐊᓯᐅᕐᑎᒪᕆᐅᑉ, ᑭᒍᑌᕐᓯᔨᐅᑉ, ᐋᓐᓂᐊᓯᐅᑎᓕᕆᔨᐅᑉ 
ᐅᕝᕙᓘᓐᓃᑦ ᐋᓐᓂᐊᓯᐅᕐᑎᒪᕆᐅᒋᐅᕐᓴᔫᑉ ᐱᓇᓱᐊᕐᓱᓂ ᑕᕝᕙᓃ ᑎᒥᐅᔫᓂᕋᕐᑕᒥ, ᑲᒻᐸᓂᒥ 
ᐅᕝᕙᓘᓐᓃᑦ ᐃᓄᒃ;  

ᖏ) ᐊᑐᕐᑎᒃ: ᓇᐅᓕᒫᖅ ᐃᓄᒃ ᐅᕝᕙᓘᓐᓃᑦ ᑕᕝᕘᓇ ᑭᒡᒐᑐᕐᑎᖓ ᐱᓯᒪᔪᖅ, ᐱᒋᐊᓕᕕᓂᕐᓘᓃᑦ 
ᐅᕝᕙᓘᓐᓃᑦ ᐱᓯᒪᒋᐊᓕᒃ ᐱᔾᔪᔨᒍᑎᓂᒃ ᓄᓇᕕᐅᑉ ᐃᓗᓯᓕᕆᔨᒻᒪᕆᖓᓂᒃ; ᑖᓐᓇ ᐱᓇᓱᓐᓇᖅ 
ᐃᓚᓕᒃ, ᐊᑑᑎᒍᓐᓇᐸᑦ, ᓇᐅᑐᐃᓐᓇᖅ ᑭᒡᒐᑐᕐᑎᒃ ᐊᑐᕐᑎᐅᑉ ᑕᕝᕙᓂ ᑐᑭᖓᒍᑦ ᐊᕕᑦᑐᓯᒪᓂᐅᑉ 12 
ᒪᓕᒐᕐᒥ ᐊᒻᒪᓗᒋᐊᓪᓚᒃ ᕿᒻᒪᕆᔭᐅᓯᒪᔫᑉ ᐅᕝᕙᓘᓐᓃᑦ ᐱᖁᔭᑎᒍᑦ ᑭᒡᒐᑐᕐᑎᖓ ᐃᓅᒍᓐᓀᑑᑉ 
ᐊᑐᕐᑎᕕᓂᐅᑉ.  

ᐅ) ᐊᑐᕐᑎᐅᑉ ᑭᒡᒐᑐᕐᑎᖓ: ᑭᓇᑐᐃᓐᓇᖅ ᐃᓄᒃ ᐃᓕᑕᕆᔭᐅᔪᖅ ᐊᑐᕐᑎᐅᑉ ᑭᒡᒐᑐᕐᑎᐅᒋᐊᖓ 
ᒪᓕᑦᓱᒍ ᐊᕕᑦᑐᓯᒪᓂᕐᒥ 12 ᒪᓕᒐᐅᑉ ᐅᓐᓂᓘᒪᒍᑎᓕᐅᒍᓐᓇᑐ ᐱᒍᔾᔨᓗᓂ ᐊᑐᕐᑎᒥᒃ;  

 

5 ᑐᑭᖏᑦ 

ᐊᕕᑦᑐᓯᒪᓂᖅ I – ᐱᓪᓗᑯᕐᓂᒦᑦᓱᓂ ᐋᕐᖀᓯᒪᓂᖅ  

 

5.1 ᐱᔭᑦᓭᑦ  

 
ᓄᓇᓕᓕᒫᑎᒍᑦ ᑲᒥᓴᓇ  
 
ᓄᓇᓕᓕᒫᑎᒍᑦ ᐱᔾᔪᔨᓂᕐᒧᑦ ᐱᑦᓯᐊᓯᒪᓂᖅ ᐅᓐᓂᓗᒐᕐᕕᐅᑉ ᑲᒥᓴᓇᖓ ᑐᓴᕐᑎᓯᔪᖅ ᑲᑎᒪᔨᓄᑦ 
ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᓄᑦ. ᑖᓐᓇᑐᐊᑦᓯᐊᖅ ᑲᒪᔪᑦᓴᔭᐅᑦᓱᓂ ᑲᔪᓯᑎᑦᓯᓂᕐᒧᑦ ᓄᓇᓕᓕᒫᑎᖑᑦ 
ᐅᓐᓂᓘᒪᐅᑏᑦ ᑭᓪᓕᓯᓂᐊᕐᑕᐅᓂᑦᓴᖓᑕ ᐊᑑᑎᓂᕆᒋᐊᖃᓲᖓᓂᒃ.  ᑲᒪᒋᔭᑦᓴᔭᓕᒃ ᓱᕐᖁᐃᓯᐊᓂᒥᒃ 
ᐊᑐᕐᑏᑦ ᐱᔪᓐᓇᐅᑎᖏᑦ ᓲᓱᒋᔭᐅᑦᓯᐊᕋᓗᐊᕐᒪᖔᑕ, ᓈᒻᒪᓴᑦᓯᐊᒪᖔᑕ, ᐅᓐᓂᓘᑎᖏᓪᓗ 
ᑲᒪᒋᔭᐅᑦᓴᐅᑎᒋᑦᓯᐊᒪᖔᑕ.  ᑕᕝᕗᖓ ᐃᓱᐊᓄᑦ, ᑲᑎᒪᔩᑦ ᐋᕐᕿᒋᐊᕈᑎᑦᓴᓕᕆᒋᐊᓖᑦ ᓴᐳᒻᒥᓂᕐᒥᒃ 
ᐃᒻᒥᒎᒋᐊᖃᕐᓂᖓᓂᒃ ᑲᒥᓴᓇᐅᑉ ᑲᔪᓯᑎᑦᓯᑎᓪᓗᒍ ᐱᔭᑦᓴᒥᓂᒃ ᑌᒪᖕᖓᓕᒫᖅ, ᓱᕐᖁᐃᓯᐊᕆᐊᖃᕐᓱᓂᓗ 
ᑲᒥᓴᓇ ᑲᔪᓯᑎᑦᓯᒋᐊᓕᒃ ᑕᑦᓱᒥᖓᑐᐊᑦᓯᐊᖅ ᐱᔭᑦᓴᓂᒃ ᓇᓗᓀᕐᑕᐅᒪᔪᓂᒃ ᒪᓕᒐᕐᒥ.  
 
ᐊᑖᒍᑦ ᐅᓐᓂᓘᒪᒍᑏᑦ ᑭᓪᓕᓯᓂᐊᕐᑕᐅᓂᕆᓲᖓᑕ, ᓄᓇᓕᓕᒫᑎᒍᑦ ᑲᒥᓴᓇ ᑲᒪᒋᔭᖃᓲᖅ 
ᓈᒻᒪᒋᔭᐅᖕᖏᓂᕐᓂᒃ ᐅᖃᕐᑕᐅᔪᓂᒃ ᐅᑯᓄᖓ ᑎᒥᐅᔪᓄᑦ:  
 

• ᐅᐃᒪᓇᕐᑐᓕᕆᔩᑦ ᓄᓇᒃᑯᔫᑦ ᑲᒻᐸᓂᖁᑎᖏᑦ / ᐅᐃᒪᓇᕐᑐᓕᕆᔩᑦ  
• ᓄᓇᓕᐅᑉ ᑎᒥᖁᑎᖏᑦ  
• ᐱᔾᔪᔨᕕᑦ ᑎᒥᐅᔫᑉ, ᑲᒻᐸᓂᐅᑉ ᐅᕝᕙᓘᓐᓃᑦ ᐃᓄᑑᓈᕐᑎᑑᑉ ᐊᖏᖃᑎᒌᒍᑎᑖᕐᓯᒪᔫᑉ ᑕᕝᕙᖓᑦ 

ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᓂᒃ ᐱᕕᑦᓴᖃᕐᑎᓯᓂᕐᒧᑦ ᐱᔾᔪᔨᓂᐅᑉ  
• ᓇᐅᑐᐃᓐᓀᑦ ᐊᓯᖏᑦ ᓄᐃᑐᐊᓪᓕᑐᐃᑦ ᐊᖏᖃᑎᒌᑎᒍᑦ ᓄᓇᓕᐅᑉ ᑲᒥᓴᓇᖏᓐᓄᑦ  

 
ᓄᓇᓕᓕᒫᑉ ᑲᒥᓴᓇᖓ ᑲᒪᒋᔭᑦᓴᔭᖃᕐᒥᔪᖅ ᐊᐅᓚᑦᓯᓂᕐᒥᒃ ᑐᓴᕐᑎᓯᐅᑎᓂᒃ ᐋᕐᕿᑕᕕᓂᕐᓂᒃ ᐊᑑᒎᕐᑐᓂᒃ 
ᑲᒪᒃᑭᓗᑦᑕᐅᑌᓕᑎᑦᓯᓂᐅᑉ ᒪᓕᒐᖓᑕ ᐊᓂᒍᕐᑎᑕᐅᓯᒪᔫᑉ ᒪᓕᑦᓱᒍ ᒪᓕᒐ ᓵᓚᖃᒐᓱᐊᕐᓂᒧᑦ 
ᑲᒪᒃᑭᓂᕐᓗᒨᑦᑎᓯᑦᑌᓕᓂᕐᒧᑦ ᐃᓄᒻᒪᕆᓐᓂᒃ ᐊᓯᖏᓐᓂᓗ ᐊᑦᑕᓇᕐᑐᒦᒍᓐᓇᑐᓂᒃ ᑭᓇᑐᐃᓐᓇᑯᓐᓂᒃ 
ᐅᑭᕆᑦᑑᓕᕐᑐᓂᒃ. (RLRQ, L-6.3) ᐊᒻᒪᓗ, ᑐᓴᕐᑎᓯᐅᑎᒃ ᑲᒪᒋᔭᐅᒋᐊᖃᕐᐸᑦ ᐊᓯᐊᓄᑦ ᑎᒥᐅᔪᒧᑦ, 
ᑐᑭᒧᐊᕐᑎᓯᓂᕐᒧᑦ ᐃᓄᖕᓂᒃ ᑐᓴᕐᑎᓯᐅᑎᓕᐅᕐᑎᓗᒋᑦ ᑖᑦᓱᒧᖓ ᑎᒥᐅᔪᒧᑦ.  

 

ᐋᓐᓂᐊᓯᐅᕐᓂᓕᕆᔨᒃ  
 
ᐋᓐᓂᐊᓯᐅᕐᓂᓕᕆᔨᒃ ᑭᓪᓕᓯᓂᐊᕐᑎᒃ ᑲᒪᒋᔭᑦᓴᔭᓕᒃ ᑲᑎᒪᔨᓄᑦ ᑲᔪᓯᑎᑦᓯᓂᕐᒥᒃ ᒪᓕᑦᑕᐅᒋᐊᓕᐅᑉ 
ᑭᓪᓕᓯᓂᐊᕐᓂᐅᑉ ᐅᓐᓂᓗᕈᑎᓕᐊᕕᓂᓕᒫ ᐊᑐᕐᑎᓄᑦ ᐅᕝᕙᓘᓐᓃᑦ ᓇᓪᓕᑐᐃᓐᓇᖏᓐᓄ ᐊᓯᖏᓐᓄ 
ᐃᓄᖕᓄᑦ ᐱᔾᔪᑎᒋᓗᒋᑦ ᐋᓐᓂᐊᓯᐅᕐᑎᒪᕆᒃ, ᑭᒍᑌᕐᓯᔨᒃ ᐅᕝᕙᓘᓐᓃᑦ ᐋᓐᓂᐊᓯᐅᑎᓕᕆᔨᒃ ᐊᒻᒪᓗᒋᐊᓪᓚᒃ 
ᐱᒋᐅᕐᓴᔪᖅ.  
 
ᕿᒥᕐᕈᒋᐊᓪᓚᔩᑦ ᑲᑎᒪᔨᖏᑦ: 

ᐱᔭᑦᓴᕆᔭᖏᑦ ᕿᒥᕐᕈᒋᐊᓪᓚᓂᕐᒧᑦ ᑲᑎᒪᔩᑦ ᕿᒥᕐᕈᒋᐊᓪᓚᔨᐅᔪᑦ ᐋᓐᓂᐊᓯᐅᕐᑕᐅᒍᑎᖓᓂᒃ ᑖᓱᒧᖓ 
ᐊᑐᕐᑎᐅᑉ ᐅᓐᓂᓘᑎᕕᓂᖓᑕ ᑖᑦᓱᒧᖓ ᑎᒥᐅᔫᑉ ᐋᓐᓂᐊᓯᐅᓂᓕᕆᓂᕐᒧᑦ ᑭᓪᓕᓯᓂᐊᕐᑎᐅᑉ.  
ᓄᑭᖃᖕᖏᑐᖅ ᑲᔪᓯᑎᑦᓯᒍᓐᓇᓂᕐᒥᒃ ᐱᖁᔭᒥᒃ ᐅᓐᓂᓘᑎᕕᓂᖅ ᕿᒥᕐᕈᔭᐅᓂᕐᒨᑕᕕᓂᐅᑉᐸᑦ ᐃᓂᕐᑎᕆᓂᖅ 
ᐱᔾᔪᑕᐅᑎᓪᓗᒍ, ᐅᕝᕙᓘᓐᓃᑦ ᐅᓐᓂᓘᑎᕕᓂᖅ ᖁᔭᓈᕐᑕᕕᓂᐅᑉᐸᑦ ᐋᓐᓂᐊᓯᐅᕐᓂᓕᕆᓂᕐᒧᑦ 
ᑭᓪᓕᓯᓂᐊᕐᑎᒧᑦ ᓯᓓᓐᓂᖅ, ᐸᕝᕕᓇᕐᓂᖅ ᐅᕝᕙᓘᓐᓃᑦ ᓱᓕᓂᖃᕋᓂ ᐅᓐᓂᓘᒪᓂᖅ ᐊᑐᕐᑕᐅᑎᓪᓗᒋᑦ.  
 

5.2 ᐊᑦᑐᑕᐅᒋᐊᓪᓚᕕᖃᖕᖏᑐᖅ  

ᓄᓇᓕᓕᒫᑎᒍᑦ ᐅᓐᓂᓘᒪᓂᕐᒧᑦ ᑲᒥᓴᓇ, ᐋᓐᓂᐅᓯᐅᕐᓂᓕᕆᓂᕐᒧᑦ ᑭᓪᓕᓯᓂᐊᕐᑎᒃ ᕿᒥᕐᕈᒋᐊᓪᓚᓂᕐᒧᑦ 
ᑲᑎᒪᔩᑦ, ᐅᕝᕙᓘᓐᓃᑦ ᓇᓪᓕᐊᑐᐃᓐᓇᖏᑦ ᐃᓚᒋᔭᖏᑦ, ᓵᑕᐅᒍᑎᖃᕐᖃᔭᖕᖏᑐᑦ ᐃᓚᐅᑎᑕᐅᓐᓂᖏᒧᑦ 
ᐅᕝᕙᓘᓐᓃᑦ ᐊᑑᑎᓂᕕᓃᑦ ᐱᑦᓯᐊᓂᖃᕐᓱᑎᒃ ᑲᔪᓯᑎᑦᓯᓱᑎᒃ ᐱᔭᑦᓴᕆᒋᐊᓕᒻᒥᓂᒃ.  ᐊᕕᑦᑐᓯᒪᓂᓕᒃ 75 
ᒪᓕᒐᕐᒥ ᐱᕕᑦᓴᖃᕐᑎᓯᕗᖅ ᐃᓚᐅᒍᓐᓇᖏᕐᑎᑕᐅᓂᕐᒥᒃ ᑖᒃᑯᓄᖓ ᐃᓄᖕᓄᑦ ᐱᓇᓱᐊᕐᑐᓄᑦ ᐊᑖᒍᑦ 
ᐊᖓᔪᕐᖃᕕᖃᕐᓂᖓᑕ ᐅᓐᓂᓗᒐᕐᕖᑦ ᐱᔾᔪᔨᓂᕐᒥᒃ ᐱᑦᓯᐊᓂᕐᒧᑦ ᑲᒥᓴᓇᐅᑉ.  

 

5.3 ᖃᓄᐃᓕᒍᑎᐅᓪᓗᑯᐊᐱᒋᐊᖃᖕᖏᑐᖅ  

 
ᐱᕕᑦᓴᖃᕐᑎᑕᐅᖕᖏᑑᓂᖅ ᓇᓪᓕᑐᐃᓐᓇᖏᓐᓄᑦ ᑲᔪᓰᓐᓇᖏᑦᑐᓄᑦ ᐱᕕᖃᕐᑎᑕᐅᔪᓂ ᒪᓕᒐᕐᒥᒃ, 
ᑭᓇᓕᒫᒃᑯᑦ ᐅᖃᕐᑕᐅᔪᑦ ᓯᕗᓪᓕᖓᑕ ᐊᕕᑦᑐᓯᒪᓂᓕᐅᑉ ᐊᔪᐃᓐᓇᑎᑕᐅᒐᔭᖕᖏᑐᑦ ᓯᕗᕋᖓᓂ 
ᐃᕐᖃᑐᐃᓂᕐᒧᑦ ᑎᒥᐅᔫᑉ ᐅᕝᕙᓘᓐᓃᑦ ᑭᓇᑐᐃᓐᓇᖅ ᑲᔪᓯᑎᑦᓯᓂᓕᒃ ᑐᑭᑖᕈᓐᓇᓚᕆᓐᓂᒥᒃ ᑭᓇ 
ᓱᓕᒻᒪᖔᑦ ᐱᔭᑦᓴᕆᔭᒥᓂ ᓄᐃᑦᓯᓂᕐᒧᑦ ᓱᓕᓂᕃᒍᑎᓂᒃ ᐃᓕᖓᔪᓂᒃ ᐃᕐᐸᑎᒋᐊᖃᖕᖏᑐᑦᓴᔦᑦ ᑐᓴᕋᑦᓭᑦ 
ᐱᔭᕕᓃᑦ ᑖᒃᑯᓄᖓ ᐱᓇᓱᐊᕐᓱᑎᒃ ᐱᔭᑦᓴᕆᔭᒥᓂ, ᐅᕝᕙᓘᓐᓃᑦ ᓄᐃᑦᓯᓂᕐᒧᑦ ᐊᓪᓚᓯᒪᔪᒥᒃ ᐃᓗᓕᓕᒻᒥᒃ 
ᑕᒪᒃᑯᓂᖓ ᑐᓴᕋᑦᓴᓂᒃ ᑭᓯᐊᓂᓕᑦᑕᐅᖅ ᐱᔾᔪᑎᓕᓐᓂ ᓱᕐᖁᐃᓱᑦᓯᐊᒐᓱᐊᕐᓂᒧᑦ 
ᐃᕐᐸᑎᑦᑕᐅᒋᐊᖃᖕᖏᓂᕐᒨᓕᖓᓂᖓᓄᑦ.   

 

5.4 ᓱᓕᔪᒥᒃ ᐊᖏᕐᓂᖅ  

 
ᓄᓇᓕᓕᒫᑎᒍᑦ ᐅᓐᓂᓘᒪᓂᕐᒧᑦ ᑲᒥᓴᓇ, ᐃᑲᔪᕐᑎᒃ ᑲᒥᓴᓇ, ᑭᓇᒃᑯᑦ ᐱᓇᓱᐊᕐᑐᑦ ᐊᑖᒍᑦ ᑲᒪᒋᔭᓴᔭᖓᑕ  
ᐅᓐᓂᓕᒐᕐᓂᒧ ᐱᑦᓯᐊᓂᕐᒧᓗ ᑲᒥᓴᓇ, ᐋᓐᓂᐊᓯᐅᕐᓂᓕᕆᓂᕐᒧᑦ ᑭᓪᓕᓯᓂᐊᕐᑎ ᐃᓚᒋᔭᐅᔪᓪᓗ 
ᕿᒥᕐᕈᒋᐊᓪᓚᑎᑦ ᑲᑎᒪᔨᖏᓐᓄ ᐸᑎᒻᒥᓂᖃᕆᐊᖃᕐᖁᑦ, ᐱᒋᐊᓚᐅᕋᑎᒃ ᐱᓇᓱᐊᕐᓂᕆᒋᐊᓕᒻᒥᑦᑕ  
ᐱᓇᓱᒐᕐᒥᓂᒃ, ᒪᓕᑦᓱᒍ ᒪᓕᒐᖅ.  

 

ᑕᑯᒋᐊᕐᓗᒍ: ᒪᓕᒐᖅ, ᐊᓪᓚᓯᒪᔪᖅ. 76.3. 

 

5.5 ᐹᕐᓯᖓᐅᑎᒦᓐᓂᖅ ᓇᒻᒥᓂᕐᒧᐊᖓᔪᒧᑦ 

 
ᓄᓇᓕᓕᒫᑎᒍᑦ ᐅᓐᓂᓘᒪᓂᕐᒧᑦ ᑲᒥᓴᓇ, ᐱᓕᓃᑦ, ᐋᓐᓂᐊᓯᐅᕐᓂᓕᕆᓂᕐᒧᑦ ᑭᓪᓕᓯᓂᐊᕐᑎᒃ 
ᐃᓚᒋᔭᐅᔪᓪᓗ ᕿᒥᕐᕈᒋᐊᓪᓚᑎᑦ ᑲᑎᒪᔨᖏᓐᓄ ᓄᐃᑦᓯᒋᐊᓖᑦ ᓇᐅᑐᐃᓐᓇᓂᒃ ᓱᓕᔪᓂᒃ ᐅᕝᕙᓘᓐᓃᑦ 
ᓄᐃᑕᓪᓗᕆᑦᑐᓂᒃ ᐸᕐᓯᖓᐅᑎᐅᒍᓐᓇᑐᓂᒃ ᓇᒻᒥᓅᓕᖓᔪᓂᒃ. ᐱᓗᐊᕐᑐᒥᒃ, ᓄᐃᑦᓯᒋᐊᓖᑦ ᓇᒻᒥᓂᖅ 
ᐅᕝᕙᓘᓐᓃᑦ ᐃᓚᒋᔭᖏᑦ ᓇᒻᒥᕐᒧᐊᖓᔪᖃᕐᐸᑕ ᐅᕝᕙᓘᓐᓃᑦ ᖄᖏᕐᓂᑯᓕᐅᕐᓂᑎᒍᑦ ᐃᓚᒌᒍᑎᖃᕐᐸᑕ 
ᑖᒃᑯᓄᖓ ᐃᓄᖕᓄᑦ ᐱᔾᔪᑕᐅᔪᓄᑦ ᖃᓄᐃᓘᕈᑕᐅᔪᒧᑦ ᐅᓐᓂᓘᑎᐅᔪᒥ.  

ᐊᕕᑦᑐᓯᒪᓂᖅ II – ᑐᑭᓯᓇᕐᑎᓯᑦᓯᐊᓂᖅ ᑎᒍᓯᖃᑦᑕᓗᓂᓗ ᐅᓐᓂᓘᒪᒍᑎᕕᓂᕐᓂᒃ  

 

5.6 ᑐᑭᓯᓇᕐᑎᓯᑦᓯᐊᓂᖅ ᐅᓐᓂᓘᒪᒍᑎᕕᓂᕐᒥᒃ 

 

ᐊᑐᕐᑎᒃ ᐅᕝᕙᓘᓐᓃᑦ ᓇᓪᓕᑐᐃᓐᓇᖏᑦ ᐊᓯᖏᑦ ᐃᓄᐃᑦ ᐅᖃᕈᓐᓇᕕᓖᑦ ᓈᒻᒪᓴᖕᖏᑑᓂᕐᒥᓂᒃ 
ᐊᓪᓚᓯᒪᔪᕐᑎᒍᑦ ᐅᕝᕙᓘᓐᓃᑦ ᐅᖃᐅᓯᕐᑎᒍᑦ ᓄᓇᓕᓕᒪᑦ ᑲᒥᓴᓇᖓᓄᑦ.  ᐊᑐᕐᑎᒃ ᐅᖃᑐᐊᕐᒪᑦ 
ᐱᓂᐊᕐᓂᕆᒍᒪᔭᒥᓂᒃ ᐅᓐᓂᓕᐅᒪᒍᑎᓕᐅᓚᖓᓂᕐᒥᒃ, ᐁᖁᔭᐅᓲᖅ ᓄᓇᓕᓕᒫᑦ ᑲᒥᓴᓇᖓᓄᑦ, ᐃᓗᓐᓀᓗ 
ᐃᓚᐅᔪᓯᒪᔪᑦ ᐱᕕᑦᓴᖃᕐᑎᓯᒋᐊᓖᑦ ᐊᑐᕐᑎᒥᒃ ᑐᓴᕐᕋᑦᓴᓂᒃ ᐱᕕᑦᓴᖃᕐᓂᐊᒪᑦ ᓱᑲᑦᑐᑎᒍᑦ ᑕᑯᒍᓐᓇᓂᕐᒥᒃ 
ᓄᓇᓕᓕᒫᑦ ᑲᒥᓴᓇᖓᑕ ᐱᔾᔪᔨᒍᑎᖏᓐᓂᒃ.  ᑕᕝᕗᖓ ᐃᓱᐊᓄᑦ, ᓄᓇᓕᓕᒫᑦ ᑲᒥᓴᓇᖓ ᐊᑑᑎᒋᐊᓕᓐᓂᒃ 
ᐱᓇᓱᐊᕐᓂᐊᓕᕐᒪᑦ ᓱᕐᖁᐃᓯᐊᓂᐊᓗᓂ ᑐᓴᕋᕐᓭᑦ ᐃᓕᖓᔪᑦ ᐋᕐᕿᓱᕐᑕᐅᓂᑦᓴᖓᓂᑦ ᐊᐅᓚᑕᐅᓂᑦᓴᖓᓄᓪᓗ 
ᐅᓐᓂᓘᖑᑎᐅᔫᑉ ᐋᑕᐅᓂᐊᕐᑎᓗᒋᑦ ᑐᓴᕆᐊᓕᒻᒧᑦ ᑖᒃᑯᓄᖕᖓᓕᖓᔪᓄᑦ ᐃᓄᖕᓄᑦ.  
 
ᓄᓇᓕᓕᒫᑎᒍᑦ ᐅᓐᓂᓘᑏᑦ ᑲᒥᓴᓇᖓ ᐱᖃᕐᑎᓯᒋᐊᓕᒃ ᐊᑐᕐᑎᓂᒃ ᐅᕝᕙᓘᓐᓃᑦ ᑭᒡᒐᑐᕐᑎᖏᓐᓂᒃ 
ᐃᓗᓐᓇᓯᐊᖏᓐᓂᒃ ᑐᓴᕐᕋᓴᓂᒃ ᐃᓕᖓᔪᓂᒃ ᑖᑦᓱᒧᖓ ᑲᔪᓯᓕᕐᑎᓯᒍᑕᐅᓂᖓᑕ ᐱᖁᔮᐱᐅᑉ 
ᖃᐅᔨᑎᓗᒋᓪᓗ ᓴᐳᒻᒥᔭᐅᓂᐅᓲᑉ ᒪᓕᒐᕐᒦᑑᑉ ᓇᐅᑐᐃᓐᓇᓕᒫᑦᓯᐊᓄᑦ ᐃᓚᐅᔪᕕᓂᕐᓄᑦ 
ᑭᓪᓕᓯᓂᐊᕐᓂᖃᕐᑎᓗᒍ ᐅᓐᓂᓘᒪᒍᑎᕕᓂᖅ.  

 

5.7 ᐊᐅᓪᓚᑎᑦᓯᓂᖅ  

 
ᓇᐅᑐᐃᓐᓇᖅ ᐱᓇᓱᒃᑎᒃ ᑎᑭᑕᕕᓂᖅ ᐊᓪᓚᓯᒪᔪᒥᒃ ᐅᓐᓂᓘᑎᒥᒃ ᐊᑐᕐᑎᒥᒃ ᐋᑦᓯᒋᐊᓕᒃ ᓄᓇᓕᓕᒫᑦ 
ᑲᒥᓴᓇᖓᓄ ᐅᑕᕐᕿᖏᒻᒪᕆᓪᓗᓂ.  
 
ᐱᐅᓯᕐᓱᖏᑦᑐᑎᒍᑦ, ᑐᖕᖓᕕᒋᓗᒍ ᖃᓄᐃᓕᓃᑦ, ᐱᓗᐊᕐᑐᒥᓗ ᐅᐃᒪᓇᕐᓂᖅ ᐅᕝᕙᓘᓐᓃᑦ ᖃᓄᐃᓕᖓᓂᖓ 
ᐊᑐᕐᑎᐅᑉ, ᓵᖕᖓᓯᔪᖅ ᓂᐱᓕᐅᕆᒍᓐᓇᒥᔪᖅ ᐊᑑᕐᑎᐅᑉ ᐅᖃᐅᓯᕐᑎᒍᑦ ᐅᓐᓂᓘᒪᒍᑎᖓᓂᒃ 
ᐊᓪᓚᓯᒪᔫᑎᓪᓗᖑ ᐱᔭᕇᕐᓂᐊᓗᓂ ᑕᑕᒃᓴᒐᑦᓴᔭᖅ ᑕᒪᑦᓱᒧᖕᖓᓕᖓᔪᒧᑦ ᐁᑦᑑᑎᒋᓗᒍᓗ ᓄᓇᓕᓕᒫᑦ 
ᑲᒥᓴᓇᖓᓄᒃ ᐅᑕᕐᕿᖏᒻᒪᕆᓪᓗᓂ.  

 

5.8 ᐃᓗᓕᖏᑦ ᐅᓐᓂᓘᑎᐅᑉ  

 
ᐅᓐᓂᓘᒪᒍᑎᒃ ᐃᓚᖃᕆᐊᓕᒃ ᐅᑯᓂᖓ ᑐᓴᕋᑦᓴᓂᒃ:  
 

• ᐅᓪᓗᖅ ᐋᕐᕿᓱᕐᑕᐅᓂᕕᓂᐅᑉ;  

• ᐊᑐᕐᑎᐅᑉ ᐊᑎᕈᓯᖓ, ᐊᑎᖓ, ᓯᓚᑎᒃᓴᖓ ᐅᖄᓚᐅᑎᖓᑕᓗ ᑭᓯᑦᓯᒍᑎᖓ;  

• ᐊᑐᕐᑏᑦ ᐋᓐᓂᐊᓯᐅᕐᓂᑎᒍᑦ ᓇᓗᓀᒃᑯᑕᖓ ᑭᓯᑦᓯᒍᑎᒃ  

• ᐅᓐᓂᓘᒪᒍᑎᒃ ᐋᕐᕿᑕᕕᓂᐅᑉᐸᑦ ᐊᑐᕐᑎᐅᑉ ᑭᒡᒐᑐᕐᑎᖓᓄᑦ, ᑭᒡᒐᑐᕐᑎᐅᑉ ᐃᓗᓐᓇᖓ ᐊᑎᖓ, 

ᓯᓚᑎᒃᓴᖓ ᐅᖄᓚᐅᑎᖓᑕᓗ ᑭᓯᑦᓯᒍᑎᖓ;  

• ᐊᑎᕈᓯᖅ, ᐊᑎ, ᓯᓚᑎᒃᓴᖅ ᐅᖄᓚᐅᑎᐅᑉ ᑭᓯᑦᓯᒍᑎᖓ ᑖᑦᓱᒪ ᐃᓅᑉ ᐅᕝᕙᓘᓐᓃᑦ ᑎᒥᐅᔫᑉ 

ᐃᑲᔪᕐᑑᑉ ᐊᑐᕐᑎᒥᒃ, ᐱᕕᖃᕐᐸᑦ;  

• ᐅᓪᓗᖅ ᖃᖓ ᖃᓄᐃᓕᓂᕕᓂᐅᑉ ᓄᐃᑕᑎᑕᐅᓂᖓ ᐅᓐᓂᓗᓐᓂᐅᑉ ᐱᓂᐊᕐᓂᕕᓂᖓ;  

• ᐱᔾᔪᑎᒃ ᐊᑐᕐᑎᐅᑉ ᓈᒻᒪᓴᖕᖏᑑᓂᖓ;  

• ᐅᖃᕐᓯᒪᓃᑦ ᓱᓕᔪᓂᒃ;  

• ᓂᕆᐅᒋᔦᑦ ᐃᓱᓕᒍᑏᑦ, ᐱᕕᖃᕐᐸᑦ  

5.9 ᓴᐳᒻᒥᓂᖅ 

 
ᓄᓇᓕᓕᒫᑎᒍᑦ ᐅᓐᓂᓘᒪᓂᕐᒧᑦ ᑲᒥᓴᓇ ᐃᑲᔪᕐᓯᒪᒋᐊᓕᒃ, ᐅᕝᕙᓘᓐᓃᑦ ᓱᕐᖁᐃᓯᐊᓗᓂ 
ᐃᑲᒪᕐᓯᒪᓂᖃᕐᑎᑕᐅᑦᓯᐊᒪᖔᑦ, ᐊᑐᕐᑎᒧᑦ ᐋᕐᕿᓱᐃᑎᓪᓗᒍ ᐅᓐᓂᓘᒪᒍᑎᒥᓂᒃ ᐅᕝᕙᓘᓐᓃᑦ 
ᖃᓄᐃᓘᕋᓱᐊᕈᑎᖓᓂᒃ ᐃᓕᖓᔪᒥᒃ ᐅᓐᓂᓘᓐᓂᒥᓄᑦ, ᐃᓚᐅᑎᓪᓗᒍ ᐅᑎᕐᕕᖃᒍᓐᓇᓂᖅ ᕿᒥᕐᕈᒋᐊᓪᓛᔩᑦ 
ᑲᑎᒪᔨᖏᓐᓄᑦ.  

 

ᓄᓇᓕᓕᒫᑎᒍᑦ ᐅᓐᓂᓘᒪᓂᕐᒧᑦ ᑲᒥᓴᓇ ᖃᐅᔨᑎᑦᓯᒋᐊᓕᒃ ᐊᑐᕐᑎᒥᒃ ᐃᑲᔪᕐᓯᔭᐅᑐᐃᓐᓇᕆᐊᖃᕆᐊᖓᓂᒃ 
ᒪᓕᑦᑕᑐᐃᓐᓇᕆᐊᖃᕐᓂᖓᓂᓪᓗ ᐃᑲᔪᕐᓯᔩᑦ ᑎᒥᖁᑎᖓᓄᑦ.  

 
ᐊᑐᕐᑏᑦ ᑲᑎᒪᔨᖓ ᑎᒥᐅᔪᓂᒃ ᐊᑑᑎᑐᐃᓐᓇᕆᐊᓖᑦ, ᑐᑦᓯᕃᕕᐅᒍᑎᒃ, ᒪᓕᓪᓗᑎᒃ ᐃᑲᔪᕐᓯᓗᑎᓪᓘᓃᑦ 
ᓇᓪᓕᑐᐃᓐᓇᖏᓐᓂᒃ ᐊᓪᓗᕆᐊᕐᓂᓂᒃ ᐅᓐᓂᓘᒪᒍᑎᓕᐅᕐᓂᒧᑦ.  

 

ᐃᓗᓐᓇᑎᒃ ᐊᑐᕐᑏᑦ ᐱᔪᓐᓇᐅᑎᓖᑦ ᒪᓕᑦᑕᐅᖑᓐᓇᓂᕐᒥᒃ ᐃᑲᔪᕐᓯᔭᐅᓗᑎᓪᓗ ᓇᐅᑐᐃᓐᓇᒧᑦ ᐃᓄᒻᒧᑦ 
ᒪᓕᑦᑎᒋᒍᒪᔭᒥᓄᑦ.  

 

ᑕᑯᒋᐊᕐᓗᒍ: ᒪᓕᒐᖅ, ᐊᓪᓚᓯᒪᔪᖅ.11 33, ᐊᓪᓚᓯᒪᔪᖅ2 ᐃᓗᐃᑫᑦ3 ᐊᒻᒪᓗ 34 ᐊᓪᓚᓯᔪᖅ4 ᐃᓗᒃᑫᑦ2 

 

5.10 ᐊᑐᕐᑎᐅᑉ ᑐᑭᓯᒍᑎᑦᓴᐅᓂᖓ 

 
ᐊᑐᕐᑎᐅᑉ ᑐᑦᓯᕋᐅᑎᖓ ᒪᓕᑦᓱᒍ, ᓄᓇᓕᓕᒫᑦ ᑲᒥᓴᓇᖓ ᐱᕕᖃᕐᑎᓯᔪᖅ ᓇᐅᑐᐃᓐᓇᓂᒃ ᑐᓴᕐᕋᑦᓴᓂᒃ 
ᐃᓕᖓᔪᓂᒃ ᐊᑑᑎᑎᑕᐅᓂᖓᓄᑦ ᐊᑐᕐᑏᑦ ᐅᓐᓂᓘᒪᒍᑎᖓᑕ ᑭᓪᓕᓯᓂᐊᕐᑕᐅᓂᖓᓅᓕᖓᔪᒥᒃ. 
ᐃᓚᒋᐊᕐᓗᒍ, ᖃᐅᔨᑎᑦᓯᒋᐊᓕᒃ ᐊᑐᕐᑎᒥᒃ ᓴᐳᒻᒥᔭᐅᓂᕋᕐᑕᐅᓂᕐᒥᒃ ᒪᓕᒐᕐᒥ ᓇᐅᑐᐃᓐᓇᓯᐊᒧᑦ ᐃᓄᒻᒧᑦ 
ᐱᓇᓱᐊᖃᑕᐅᔪᒧᑦ ᑭᓪᓕᓯᓂᐊᕐᑕᐅᓂᖃᕐᑎᓗᒍ ᐅᓐᓂᓘᒪᒍᑎᐅᔪᖅ.   

 

5.11 ᑎᑭᑎᑕᐅᓂᖓ ᐅᓐᓂᓘᑎᐅᑉ  

 
ᐱᔪᕕᓂᐅᓕᕐᓗᓂ ᐅᓐᓂᓘᒪᒍᑎᒥᒃ, ᓄᓇᓕᓕᒫᑦ ᑲᒥᓴᓇᖓ ᓇᓗᓀᕐᓯᔪᖅ ᐅᓪᓗᖓᓂᒃ ᐱᔭᕕᓂᕐᒥᑕ 
ᓈᒻᒪᓈᕐᑐᑎᒍᑦ ᑕᑕᕐᓴᒐᑦᓴᔭᑎᒍᑦ ᒪᑐᐃᕐᓯᓱᓂᓗ ᐅᓐᓂᓘᒪᒍᑎᐅᑉ ᐊᓪᓚᖁᑎᖓᓂᒃ.  

5.12 ᑎᑭᑎᑕᐅᓂᖓᓄᑦ ᑐᓴᕐᑎᓯᓂᖅ  

 
ᐅᓪᓗᐃᑦ ᑕᓪᓕᒪᑦ ᐃᓗᐊᓂ ᐱᔪᕕᓂᐅᓕᕐᓗᓂ ᐊᓪᓚᓯᒪᔪᒥᒃ ᐅᕝᕙᓘᓐᓃᑦ ᐅᖃᐅᓯᕐᑎᒍᑦ 
ᐅᓐᓂᓘᒪᒍᑎᕕᓂᕐᒥᒃ, ᓄᓇᓕᓕᒫᑦ ᑲᒥᓴᓇᖓ ᑐᓴᕐᑎᓯᒋᐊᓕᒃ ᐊᑐᕐᑎᒥᒃ ᐊᓪᓚᓯᒪᔪᕐᑎᒍᑦ, ᐃᓛ ᑲᒥᓴᓇᐅᑉ 
ᑐᑭᖃᒋᐊᕈᑎᖏᑦ ᐋᑕᕕᓂᐅᑉᐸᑕ ᐊᑐᕐᑎᒧᑦ ᑫᕙᓪᓚᒍᓰᑦ 72 ᐃᓗᐊᓂ ᐱᔪᕕᓂᐅᓗᓂ ᐅᓐᓂᓘᒪᒍᑎᒥᒃ.  
 
ᑕᑯᒋᐊᕐᓗᒍ: ᒪᓕᒐᖅ, ᐊᓪᓚᓯᒪᔪᖅ. 34 ᐊᓪᓚᓯᒪᔪᖅ3 ᐃᓗᒃᑫᑦ3.  
 
ᑖᓐᓇ ᑐᓴᕐᑎᓯᐅᑎᒃ ᓇᓗᓀᕐᓯᓯᒪᒋᐊᓕᒃ:  

 
• ᐱᔭᕕᓃᑦ ᐅᓐᓂᓘᒪᒍᑏᑦ ᐅᓪᓗᖓᓂ;  

 

• ᐅᓪᓗᖓᓂᒃ ᓅᑕᕕᐅᑉ ᐅᓐᓂᓘᒪᒍᑎᐅᑉ ᑭᓪᓕᓯᓂᐊᕐᓂᒥᒃ ᐋᓐᓂᐊᓯᐅᕐᑎᒪᕆᒻᒥᒃ, ᐅᓐᓂᓘᒪᒍᑎᒃ 
ᐃᓕᖓᑉᐸᑦ ᐋᓐᓂᐊᓯᐅᕐᑎᒪᕆᒃ, ᑭᒍᑌᕐᓯᔨᒃ ᐅᕝᕙᓘᓐᓃᑦ ᐋᓐᓂᐊᓯᐅᑎᓕᕆᔨᒃ ᐊᒻᒪᓗᒋᐊᓪᓚᒃ 
ᐱᒋᐅᕐᓴᔪᖅ ᐃᓂᒥ ᐊᐅᓚᑕᐅᓗᓂ ᑎᒥᐅᔪᒧᑦ;  

 

• ᐊᑎᖓ ᐃᑲᔪᕐᓯᓂᐅᑉ ᑎᒥᐅᔫᑉ, ᐱᕕᖃᕐᐸᑦ;  
 

• ᐱᕕᑦᓴᑭᓐᓀᑦ ᓄᐃᑕᑎᑕᐅᔪᑦ ᒪᓕᒐᕐᒥ ᑭᓪᓕᓯᓂᐊᕐᓂᒧᑦ ᐅᓐᓂᓘᒪᒍᑎᐅᔪᒥᒃ, ᐆᑦᑑᑎᒋᓗᒍ 45 
ᐅᓪᓗᖁᑎᓂ ᐅᓪᓗᐃᑦ ᐱᔭᐅᕕᕕᓂᖓᑕ ᐅᓪᓘᑉ ᐅᓐᓂᓘᒪᒍᑎᐅᔫᑉ ᐅᕝᕙᓘᓐᓃᑦ, ᐱᕕᖃᕐᐸᑦ, ᑕᕝᕙ 
ᐅᓪᓗᖓᓂ ᓅᑕᐅᕕᕕᓂᕐᒥᓂ ᑭᓪᓕᓯᓂᐊᕐᑎᐅᓱᓂ ᐋᓐᓂᐊᓯᐅᕐᑎᒪᕆᒻᒧᑦ.  

 

• ᐅᖃᕐᓗᒍ ᐱᒍᓐᓀᓰᓐᓇᓂᖅ ᓄᓇᓕᓕᒫᑦ ᑲᒥᓴᓇᖓᓄᑦ ᖃᐅᔨᒪᑎᑦᓯᓂᕐᒥᒃ ᑐᑭᖃᕈᑕᐅᔪᑦ 
ᐅᓐᓂᓘᒪᒍᑎᐅᑉ ᕿᒥᕐᕈᔭᐅᒋᐊᓪᓚᓂᖓᓄᑦ ᑖᒃᑯᓇᓂ ᐅᓪᓗ 45-ᐅᓪᓗᐃᑦ ᐱᕕᑦᓴᐅᔪᑦ ᐅᒃᑯᐃᓯᔪᖅ 
ᑯᓚᐅᑦᓯᒍᓐᓇᓂᕐᒥᒃ ᑖᑦᓱᒧᖓ ᖃᐅᔨᓴᕐᑎᒃ ᐋᕐᖀᑎᑦᓯᓂᐊᕐᓱᓂ ᐹᕐᓯᖓᐅᑎᓂᒃ ᐅᕝᕙᓘᓐᓃᑦ, ᑖᓐᓇ 
ᐃᓚᐅᑎᑦᓯᖏᓐᓂᖅ ᐸᓯᔭᑦᓴᐅᒍᑎᐅᒐᔭᕐᑐᖅ ᐋᓐᓂᐊᓯᐅᕐᓂᓕᕆᓂᕐᒧᑦ ᑭᓪᓕᓯᓂᐊᕐᑎᒃ, 
ᖁᓚᐅᑦᓯᖑᓐᓇᓗᓂ ᕿᒥᕐᕈᒋᐊᓪᓛᔩᑦ ᑲᑎᒪᔨᖏᓐᓄᑦ;  

 

ᐃᓗᓐᓀᓂ, ᐋᕐᕿᒋᐊᕈᑎᑦᓭᑦ ᐊᑐᐃᓐᓇᔪᑦ ᐊᑐᕐᑎᒧᑦ ᐊᖏᖕᖏᑐᒧᑦ ᐃᓱᓕᒋᐊᕈᕕᓂᖏᑦᑕ ᓄᓇᓕᓕᒫᑦ 
ᑲᒥᓴᓇᖓᓄ ᐅᕝᕙᓘᓐᓃᑦ, ᐱᕕᖃᕐᐸᑦ, ᑭᓪᓕᓯᓂᐊᕐᑎᒃ ᐋᓐᓂᐊᓯᐅᕐᑎᒪᕆᒃ ᐃᒣᓕᖓᕗᑦ. 

 

5.13 ᓄᑦᑎᑕᐅᓂᖓ ᐅᓐᓂᓘᑎᐅᑉ  

 
ᐅᓐᓂᓘᒪᐅᒍᑎᒃ ᐱᔾᔪᑎᓕᒃ ᐋᓐᓂᐊᓯᐅᕐᑎᒪᕆᒻᒥᒃ, ᐅᓐᓂᓘᒪᒍᑎᒃ ᐃᓕᖓᑉᐸᑦ ᐋᓐᓂᐊᓯᐅᕐᑎᒪᕆᓐᓄᑦ, 
ᑭᒍᑌᕐᓯᔨᒃ ᐅᕝᕙᓘᓐᓃᑦ ᐋᓐᓂᐊᓯᐅᑎᓕᕆᔨᒃ ᐅᕝᕙᓘᓐᓃᑦ ᐋᓐᓂᐊᓯᐅᕐᑎᒪᕆᐅᒋᐅᕐᓴᔪᖅ ᐱᓇᓱᕝᕕᒥ 
ᐊᐅᓚᑕᐅᔪᒥᒃ ᑎᒥᐅᔪᒥᒧᑦ, ᓄᓇᓕᓕᒫᑉ ᑲᒥᓴᓇᖓ ᓅᑦᓯᔪᖅ ᐅᓐᓂᓘᒪᒍᑎᐅᔪᒥᒃ ᑭᓪᓕᓯᓂᐊᕐᓂᒧᑦ 
ᐋᓐᓂᐊᓯᐅᕐᑎᒪᕆᒻᒧᑦ.  ᐅᓐᓂᓘᒪᒍᑏᑦ ᑲᒥᓴᓇᖓ ᓅᑦᓯᒐᔭᕐᒥᔪᖅ ᓇᐅᑐᐃᓐᓇᓂᒃ ᐊᓪᓚᓯᒪᔪᓂᒃ, 
ᐊᓪᓚᖁᑎᓂᒃ ᐅᕝᕙᓘᓐᓃᑦ ᑐᓴᕋᑦᓴᓂᒃ ᐃᓕᖓᔪᓂᒃ ᑖᑦᓱᒧᖓ ᐅᓐᓂᓘᒪᒍᑎᐅᔪᒧᑦ.  

ᑭᓯᐊᓂᓕ, ᐊᑐᕐᑎᐅᑉ ᐅᓐᓂᓘᒪᒍᑎᖓ ᐱᔾᔪᑎᖃᕐᐸᑦ ᐊᓪᓚᕕᓕᕆᓂᕐᒧᑦ ᐅᕝᕙᓘᓐᓃᑦ ᑎᒥᐅᔫᑉ 
ᐃᓂᕐᕋᓂᖓᓅᓕᖓᑉᐸᑦ ᐱᓀᓗᑕᐅᓗᓂ ᐃᓚᓕᒻᒥᒃ ᐋᓐᓂᐊᓯᐅᕐᓂᓄᑦ, ᑭᒍᑎᓕᕆᓂᕐᒧᑦ ᐅᕝᕙᓘᓐᓃᑦ 
ᐋᓐᓂᐊᓯᐅᑎᓅᓕᖓᓂᕐᒧᑦ ᐱᔾᔪᔨᓃᑦ, ᑭᓪᓕᓯᓂᐊᕐᑕᐅᔪᖅ ᓄᓇᓕᓕᒫᑦ ᑲᒥᓴᓇᖓᓄᑦ, 
ᐃᓱᒪᒋᔭᖃᕐᑐᕕᓂᐅᒍᓂ, ᖃᐅᔨᒋᐊᕕᓕᕕᓂᐅᓗᓂ ᐋᓐᓂᐊᓯᐅᕐᓂᓕᕆᓂᕐᒧᑦ ᑭᓪᓕᓯᓂᐊᕐᑎᒥᒃ, 
ᐅᓐᓂᓘᒪᒍᑎᐅᔪᖅ ᐱᔾᔪᑎᖃᕐᐸᑦ ᐊᑕᐅᓯᕐᒥᒃ ᐅᕝᕙᓘᓐᓃᑦ ᐊᒥᓲᓂᕐᓴᓂᒃ ᐋᓐᓂᐊᓯᐅᕐᑎᒪᕆᓐᓂᒃ, 
ᑭᒍᑌᕐᓯᔨᓂᒃ, ᐋᓐᓂᐊᓯᐅᑎᓕᕆᔨᓂᒃ ᐅᕝᕙᓘᓐᓃᑦ ᐱᒋᐅᕐᓴᔪᓂ, ᑌᒣᑉᐸᑦ ᐅᓐᓂᓘᒪᒍᑎᐅᔪᖅ ᓅᑕᐅᒐᔭᕐᑐᖅ 
ᐋᓐᓂᐊᓯᕐᓂᓕᕆᓂᕐᒧᑦ ᑭᓪᓕᓯᓂᐊᕐᑎᒧᑦ.  

 

5.14 ᑐᓴᕐᑎᓯᐅᑎᒃ ᓯᓚᑖᓃᑦᑐᒧᑦ ᐃᑲᔫᑎᐅᑉ  

 
ᐅᓐᓂᓘᒪᒍᑎᐅᔪᖅ ᐃᓚᖃᕐᐸᑦ ᐱᔾᔪᔨᓂᕐᓅᓕᖓᔪᒥᒃ ᓯᓚᑖᓂ ᐱᓯᒪᔪᒧᑦ ᐊᑐᕐᑕᐅᔪᒧᑦ ᓄᓇᕕᒻᒥ 
ᐃᓗᓯᓕᕆᔨᒻᒪᕆᒃᑯᓄᑦ ᐱᔾᔪᔨᓂᕐᒧᑦ ᐅᓐᓂᓘᒪᒍᑎᐅᔪᕐᓗ ᐊᓪᓚᓯᒪᑉᐸᑦ, ᓄᓇᓕᓕᒫᑦ ᑲᒥᓴᓇᖓ 
ᐊᐅᓪᓚᑎᑦᓯᕗᖅ ᐊᓪᓚᓯᒪᓗᓂ ᑐᓴᕐᑎᓯᐅᑎᒥᒃ ᐊᖓᔪᕐᖃᐅᕕᕕᖓᓄᑦ ᐅᕝᕙᓘᓐᓃᑦ ᐃᓱᒪᒋᔭᖃᕐᓂᕈᓂ 
ᓈᒻᒪᓈᖕᖏᑑᓂᖃᖕᖏᓂᕐᒥᒃ ᐊᑐᕐᑎᒧᑦ, ᐊᐅᓪᓚᑎᑦᓯᕗᖅ ᐊᔾᔨᖓᓂᒃ ᐅᓐᓂᓘᒪᒍᑎᐅᑉ.  ᐅᓐᓂᓘᒪᒍᑎᐅᔪᖅ 
ᐅᖃᐅᓯᕐᑎᒎᓐᓂᐸᑦ, ᓄᓇᓕᓕᒫᑦ ᑲᒥᓴᓇᖓ ᐅᖃᐅᓯᕐᑎᒍᑦ ᖃᐅᔨᑎᑦᓯᔪᖅ ᐊᖓᔪᕐᖃᐅᕕᒋᔭᖏᓐᓄᑦ.  

 

ᐊᕕᑦᑐᓯᒪᓂᖅ III – ᐅᓐᓂᓘᑎᒃ ᑲᒪᒋᔭᐅᔪᖅ ᓄᓇᓕᓕᒫᑎᒍᑦ ᐅᓐᓂᓗᒐᕐᓂᐅᑉ 
ᑲᒥᓴᓇᖓᓄᑦ  

 

5.15 ᐊᖏᕐᑕᐅᖑᓐᓇᓂᖓ ᐅᓐᓂᓘᑎᐅᑉ  

 
ᓄᓇᓕᓕᒫᑦ ᑲᑎᓴᓇᖓ ᕿᒥᕐᕈᔪᖅ ᓈᒻᒪᓈᑦᓯᐊᒪᖔᑦ ᐅᓐᓂᓘᒪᒍᑎᐅᔪᖅ ᓱᕐᖁᐃᓱᕐᓂᖃᕐᓗᓂ 
ᐋᕐᕿᓱᕐᑕᕕᓂᐅᒋᐊᖓ ᐊᑐᕐᑎᒧᑦ ᐃᓚᖃᕐᓱᓂᓗ ᐱᔾᔪᔨᓂᕐᒨᓕᖓᔪᓄᑦ ᐊᑑᒎᕐᑐᓄᑦ ᑲᒪᒋᔭᑦᓴᔭᖓᑕ 
ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᑦ ᐅᕝᕙᓖᓐᓃᑦ ᓯᓚᑖᓃᑦᑑᑉ ᐃᑲᔪᕐᑎᐅᑉ ᐊᑐᕐᑕᐅᔫᑉ ᓄᓇᕕᒻᒥ 
ᐃᓗᓯᓕᕆᔨᒻᒪᕆᒃᑯᓄᑦ ᐱᔾᔪᔨᓂᐊᕐᑎᓗᒍ ᑖᒃᑯᓂᖓ ᐱᔾᔪᔨᒍᑎᓂᒃ.  
 

5.16 ᓄᑭᓕᒃ ᑲᔪᓯᑎᑦᓯᒍᓐᓇᓂᕐᒥᒃ ᐱᖁᔭᕐᒥᒃ  

 
ᐅᓐᓂᓘᒪᒍᑎᐅᔪᖅ ᐅᕝᕙᓘᓐᓃᑦ ᐃᓚᖓᑦ ᐅᖃᐅᓯᑦᓴᕆᔭᐅᔪᖅ ᐃᓕᖓᖕᖏᐸᑦ ᑕᕝᕙᓂ ᐊᖓᔪᕐᖃᐅᕕᓕᐅᑉ 
ᐱᖁᔭᑎᒍᑦ ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᑦ, ᓄᓇᓕᓕᒫᑎᒍᑦ ᐅᓐᓂᓘᑏᑦ ᑲᒥᓴᓇᖓ ᐱᒍᓐᓇᕕᓕᒃ, 
ᐊᖏᕐᑕᐅᒪᓂᖃᕐᓗᓂ ᑖᑦᓱᒧᖓ ᐃᓄᒻᒧ ᐱᔾᔪᑕᐅᔪᒧᑦ, ᐁᑦᑑᑎᖃᕈᓐᓇᑐᖅ ᑕᒪᑦᓱᒥᖓ ᐱᔪᓐᓇᓂᓕᒻᒧᑦ 
ᐊᖓᔪᕐᖃᐅᕕᒻᒧᑦ.  

 

5.17 ᓯᓓᓐᓂᖅ, ᐸᕝᕕᓇᕐᓂᖅ ᐅᕝᕙᓘᓐᓃᑦ ᓱᓕᓂᖃᕋᓂ ᐅᓐᓂᓘᒪᓂᖅ 

 
ᓄᓇᓕᓕᒫᑎᒍᑦ ᐅᓐᓂᓘᑏᑦ ᑲᒥᓴᓇᖓ ᖁᔭᓈᒍᓐᓇᒥᔪᖅ, ᕿᒥᕐᕈᔪᕕᓂᐅᓗᓂ ᑭᓪᓕᓯᓂᐊᕐᓂᑎᒍᑦ, 
ᓇᐅᑐᐃᓐᓇᒥᒃ ᐅᓐᓂᓘᑎᒥᒃ ᓯᓓᓐᓂᑎᒎᕐᑐᕆᑦᓯᔪᕕᓂᐅᒍᓂ, ᐸᕝᕕᓇᕐᓂᑎᒍᑦ, ᐅᕝᕙᓘᓐᓃᑦ ᓱᓕᓂᖃᕋᓂ 
ᐅᓐᓂᓘᒪᓂᕐᑎᒍᑦ ᐅᕝᕙᓘᓐᓃᑦ ᐃᓛᓃᕐᓂᑎᒎᒍᑎᕕᓂᐅᑉᐸᑦ.  ᖃᐅᔨᑎᑦᓯᔪᖅ ᐊᑐᕐᑎᒥᒃ ᐊᒻᒪᓗ, 
ᐅᓐᓂᓘᒪᒍᑎᐅᔪᖅ ᐊᓪᓚᓯᒪᑉᐸᑦ, ᑐᔪᐃᔪᖅ ᑖᑦᓱᒧᖓ, ᑐᔪᐃᔪᖅ ᐊᓪᓚᓯᒪᔪᒥᒃ ᑐᓴᕐᑎᓯᐅᑎᒥᒃ.  ᐊᔾᔨᖓ 
ᑐᑭᑖᕐᕈᑎᕕᓂᐅᑉ ᐃᓕᔭᐅᔪᖅ ᐊᑐᕐᑎᐅᑉ ᐅᓐᓂᓘᒪᒍᑎᖁᑎᖓᑕ ᐊᓪᓚᖁᑎᖓᓄᑦ.  ᑖᓐᓇ ᑐᑭᑖᕐᓂᖅ 
ᑭᖑᓪᓕᐸᐅᓕᔪᖅ ᐅᑎᕐᕕᐅᖃᔭᕋᓂᓗ ᑖᑦᓱᒧᖓ ᖃᐅᔨᓴᕐᑎᒧᑦ ᐋᕐᖀᑎᑦᓯᓂᐊᕐᓱᓂ ᐹᕐᓯᖓᐅᑎᓂ.  

5.18 ᑐᓴᕐᑎᓯᐅᑎᒃ ᕿᒥᕐᕈᓂᕐᒧᑦ  
 
ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓ ᖃᐅᔨᑎᑦᓯᓴᐅᑎᒋᕗᖅ ᐊᑐᕐᑎᒥᒃ ᐊᒻᒪᓗ, ᐱᕕᖃᕐᐸᑦ, ᐳᕐᑐᓂᕐᐹᒥᒃ 
ᐊᖓᔪᕐᖃᐅᕕᒃ ᓯᓚᑖᓂᒃ ᐃᑲᔪᕐᑎᒃ ᐅᖄᒍᑕᐅᔪᖅ, ᐊᓪᓚᓯᒪᔪᕐᑎᒍᑦ, ᑐᑭᑖᕕᕐᒥᓄᑦ ᑭᓪᓕᓯᓂᐊᕐᓂᐊᓗᓂ 
ᐅᓐᓂᓘᑎᕕᓂᕐᒥᒃ.  ᖃᐅᔨᑎᑦᓯᐅᑎᒃ ᖃᐅᔨᒪᑎᑦᓯᒍᑎᖃᕆᐊᓕᒃ ᐊᑐᓂ ᑎᒥᐅᔪᑦ ᑭᒡᒐᑐᑐᐃᓐᓇᕆᐊᓖᑦ 
ᑕᑯᓐᓇᒍᓯᒻᒥᓂᒃ ᐃᓂᓪᓓᓗᑎᓪᓗ ᒪᓕᑦᑕᐅᔪᑦᓴᓂᒃ ᓄᐊᑦᓯᒍᑎᒋᓂᐊᕐᑕᒥᓂᒃ.  ᑕᕝᕗᖓ ᐃᓱᐊᓄᑦ, 
ᓄᓇᓕᓕᒫᑦ ᐅᓐᓂᓘᒪᐅᑎᐅᔪᓄᑦ ᑲᒥᓴᓇ ᓇᓗᓀᕐᓯᒋᐊᓕᒃ ᐊᑑᑎᒍᑎᐅᓂᐊᕐᑐᓂᒃ ᑲᔪᖏᕐᓭᔪᓂᒃ ᑎᒥᐅᔪᓂᒃ 
ᐅᖄᒍᓐᓇᓂᕆᓂᐊᕐᑕᖏᓐᓂᒃ ᑕᑯᓐᓇᒍᓯᕕᓂᕐᒥᓂᒃ.  
 

5.19 ᓭᒪᑎᑦᓯᒐᓱᐊᕐᑎᒃ ᐅᖁᒣᓪᓕᐅᑐᒥᒃ 

 
ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓ ᑭᓪᓕᓯᓂᐊᕐᑐᖅ ᐅᓐᓂᓘᑎᐅᓯᒪᔪᒥᒃ ᐊᑯᓐᓂᒥᐅᑎᐅᓯᑦᓱᓂ.  
ᕿᒥᕐᕈᒋᐊᓕᒃ ᓱᓕᓂᖃᕐᒪᖔᑦ ᐅᓐᓂᓘᑎᐅᓯᒪᔪᖅ ᐊᒻᒪᓗ, ᑎᒍᓯᓗᓂ ᐊᑑᑎᓪᓚᕆᑦᓯᒪᔪᓂᒃ 
ᐱᐅᓯᐅᔪᕕᓂᕐᓂᓗ ᓄᐃᑦᓯᓚᕿᐅᑎᐅᔪᓂᒃ, ᐅᓐᓂᑑᔾᔨᓗᓂ ᑖᒃᑯᓄᖓ ᐃᓄᖕᓄᑦ ᐃᓱᒫᓘᑎᓕᓐᓄᑦ 
ᑕᒪᑦᓱᒧᖓ ᖃᓄᐃᓕᖓᓂᐅᔪᒧᑦ ᐃᑯᓪᓚᑎᑦᓯᓂᕐᒧᑦ ᑭᖑᓂᕆᔭᐅᒍᓐᓇᑐᓂᒃ ᐅᕝᕙᓘᓐᓃᑦ 
ᐱᒋᐊᓕᕐᕿᑎᑦᓯᑌᓕᓗᓂ.  ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇ ᐅᓐᓂᑑᑎᓕᐅᑐᐃᓐᓇᕆᐊᖃᕐᒥᔪᖅ 
ᓈᒻᒪᑐᕆᔭᒥᓂᒃ ᐱᕙᓪᓕᐊᒥᑎᑦᓯᓂᕐᒥᒃ ᐱᑦᓯᐊᓂᐅᑉ ᐱᔾᔪᔨᓃᑦ ᓇᓪᓕᐊᓂᑐᐃᓐᓇᓕᒫᓃᑦᑐᓂᒃ ᑎᒥᐅᔫᑉ.   
 

5.20 ᐊᒥᓲᑦᓱᑎᒃ ᑲᑎᒪᔪᐃᑦ  
 
ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓ ᙯᖁᔨᑐᐃᓐᓇᕆᐊᖃᕐᒥᔪᖅ ᓇᐅᑐᐃᓐᓇᒥᒃ ᐃᓄᒻᒥᒃ ᑲᑎᒪᓂᕐᒧᑦ 
ᐊᐱᕐᓱᓂᐊᕐᓗᒍᓗ ᐅᕝᕙᓘᓐᓃᑦ ᓄᐃᑦᓯᖁᔨᓗᓂ ᑐᓴᕐᕋᑦᓴᓂᒃ ᐊᑐᕐᑐᕿᑎᒋᔭᒥᓂᒃ ᑭᓪᓕᓯᓂᐊᓕᕈᓂ 
ᐅᓐᓂᓘᑎᒥᒃ.  ᑭᓇᑐᐃᓐᓇᖅ ᙯᖁᔭᕕᓂᖅ ᐅᓐᓂᓘᑏᑦ ᑲᒥᓴᓇᖓᓄᑦ ᐅᕝᕙᓘᓐᓂᑦ ᐊᐱᕆᔭᕕᓂᖅ 
ᑐᓴᕐᕋᓴᖁᑎᒥᓂᒃ ᐁᑦᑐᐃᖁᔭᐅᓗᓂ ᐃᓚᐅᔫᔪᖅ ᐅᕝᕙᓘᓐᓃᑦ ᐃᓚᐅᔫᔪᖅ ᐱᓇᑦᑎᐅᓂᕆᔭᒥᓄᑦ, 
ᒪᓕᒋᐊᓕᒃ ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓᑕ ᑐᑦᓯᕋᐅᑎᕕᓂᖓᓂᒃ.  ᐃᓗᓐᓇᑎᒃ ᐊᓯᖏᓕᒫᖏᑦ 
ᐃᓄᐃᑦ ᑲᑎᒪᔪᓃᒋᐊᓖᑦ ᑲᑎᒪᓂᐅᓂᐊᕐᓂᕋᕐᑕᒥ ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓᓄᑦ, ᑭᓯᐊᓂ 
ᐱᔾᔪᑎᑦᓯᐊᓕᕕᓂᐅᒍᑎᒃ.  

 

5.21 ᐊᑐᕐᑎᐅᑉ ᐊᓪᓚᖁᑎᖏᑦ  

 
ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓ ᑕᑯᒍᓐᓇᖁᖅ ᐊᑐᕐᑏᑦ ᐊᓪᓚᖁᑎᖏᓐᓄ ᓇᓪᓕᑐᐃᓐᓇᓯᐊᖏᓐᓄᓗ 
ᑐᓴᕋᑦᓴᓄ ᐅᕝᕙᓅᓐᓃᑦ ᐊᓪᓚᖁᑎᓄᑦ ᐊᓪᓚᖁᑎᓖᑦᑐᓂ.  
 

5.22 ᖃᐅᔨᒋᐊᕐᕕᖃᕐᓂᖅ   
 
ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓ ᖃᐅᔨᒋᐊᕐᕕᖃᕈᓐᓇᑐᖅ ᓇᐅᑐᐃᓐᓇᒥᒃ ᐃᓄᒻᒥᒃ ᐱᔪᓐᓇᓂᓕᒻᒥᒃ 
ᖃᐅᔨᒪᓂᖃᕐᑐᕆᑦᓱᒍᓂ ᐊᑐᕋᔭᒍᓐᓇᕆᐊᒥᒃ.  ᐊᖏᕐᑕᐅᒪᒍᓂ ᑲᑎᒪᔨᓄᑦ, ᖃᐅᔨᒋᐊᕐᕕᖃᕈᓐᓇᑐᖅ 
ᓇᐅᑐᐃᓐᓇᓂ ᓯᓚᑖᓃᑦᑐᓂᒃ ᐱᒍᓐᓇᓂᓕᓐᓂᒃ.  
 

5.23 ᐃᓂᕐᑎᕆᐅᑎᓅᓕᖓᔪᑦ  

ᕿᒥᕐᕈᒋᐊᓪᓚᓂᕐᒦᓗᑎᒃ, ᐱᓇᓱᐊᕐᓂᖅ ᐅᕝᕙᓘᓐᓃᑦ ᐊᑑᑎᓂᐅᔪᖅ ᐃᓚᐅᔫᔪᒧᑦ ᐱᓇᓱᒃᑎᓄᑦ ᓄᐃᑦᓯᐸᑦ 
ᐃᓂᕐᑎᕆᐅᑎᓅᓕᖓᔪᓂᒃ, ᐁᑦᑐᐃᒍᑎᑦᓴᑖᕐᑐᖅ ᑕᒪᑦᓱᒥᖓ ᐊᐅᓚᑦᓯᓂᓕᕆᔨᒃᑯᓄᑦ ᐅᕝᕙᓘᓐᓃᑦ 
ᐱᓇᓱᒃᑐᓕᕆᔨᒃᑯᑦ ᑲᒪᔨᒻᒪᕆᖓᓄᑦ ᐅᕝᕙᓘᓐᓃᑦ, ᑌᒣᑐᐃᓐᓇᕆᐊᖃᕐᒪᑦ, ᐳᕐᑐᓂᕐᐹᒧᑦ ᐊᖓᔪᕐᖃᐅᕕᒻᒧᑦ 
ᐃᓕᖓᕕᒻᒥᓄᑦ, ᑎᒥᐅᔪᒧᑦ, ᐅᕝᕙᓘᓐᓃᑦ ᑲᒻᐸᓂᒧᑦ, ᐅᕝᕙᓘᓐᓃᑦ ᐃᓄᒻᒧᑦ ᑎᒍᒥᐊᕐᑐᒧᑦ ᐳᕐᑐᓂᕐᐹᒥᒃ 
ᐊᖓᔪᕐᖃᐅᕕᒻᒥᒃ ᑲᒪᒋᔭᑦᓴᔭᓕᒻᒥᒃ ᐱᔾᔪᔨᒍᑎᓄᑦ ᐅᓐᓂᓘᒪᒍᑎᐅᔫᑉ ᒥᑦᓵᓅᓕᖓᔫᑉ ᐅᕝᕙᓘᓐᓃᑦ 
ᖃᓄᐃᓕᒋᐊᓂᐅᑉ, ᖃᐅᔨᓴᕆᐊᓪᓚᒍᒪᒍᓂ, ᐅᑎᕐᕕᖃᕐᓗᓂ ᑖᑦᓱᒥᖓ ᓈᒻᒪᓈᕐᑐᓂᓗ ᖃᓄᐃᓕᒍᑎᒥᒃ, 
ᐱᒋᐊᖃᕐᐸᑦ;  
 

5.24 ᕿᒥᕐᕈᓃᑦ ᐃᓂᕐᑎᕆᓂᕐᒨᓕᒍᑎᓂᒃ   
 
ᐊᖓᔪᕐᖃᐅᕕᒃ ᐅᖃᕐᑕᐅᔪᖅ ᓯᕗᓂᐊᒎᕐᑐᖅ ᖃᓄᐃᓕᓂᐅᔪᖅ ᖃᐅᔨᓴᕐᑕᐅᓯᐊᒻᒪᕆᐊᓗᒋᐊᓕᒃ ᑖᓐᓇ 
ᐱᓇᓱᐊᕐᑕᐅᔪᖅ ᑌᒪᖕᖓᓕᐅᒥᔮᕐᓗ ᑐᓴᕐᑎᓯᒍᑎᐅᖃᑦᑕᓗᓂ ᑖᑦᓱᒧᖓ ᓄᓇᓕᓕᒫᑦ ᐅᓐᓂᓘᑏᑦ 
ᑲᒥᓴᓇᖓᓄ ᐱᕙᓪᓕᐊᓂᖓᑕ ᑕᒪᑦᓱᒪᐅᑉ.  
 
ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓ ᑐᓴᐅᒪᑎᑕᐅᒋᐊᓕᒃ ᖃᓄᐃᓕᒍᑕᐅᓂᖓᓂᒃ ᑖᑦᓱᒪᐅ ᑐᑭᑖᕈᑕᐅᑉ 
ᐊᒻᒪᓗ, ᐱᕕᖃᕐᐸᑦ, ᓇᐅᑐᐃᓐᓇᓂᒃ ᐃᓂᕐᑎᕆᒍᑕᐅᔪᓂᒃ ᑖᑦᓱᒧᖓ ᐱᓇᓱᒃᑏᑦ ᐃᓚᐅᔫᔪᒧᑦ.  ᓄᓇᓕᓕᒫᑦ 
ᐅᓐᓂᓘᑏᑦ ᑲᒥᓴᓇᖓ ᖃᐅᔨᑦᓯᒋᐊᓕᒃ ᐊᑐᕐᑎᒥᒃ.  

 

5.25 ᐃᓱᓕᒍᑏᑦ ᐃᓱᓕᓐᓂᓗ ᓈᒻᒪᓯᔪᖅ 

 
ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓ ᑭᓪᓕᓯᓂᐊᕆᐊᓕᒃ ᐅᓐᓂᓘᒪᒍᑎᒥᒃ ᐃᑉᐱᒍᓱᑦᓯᐊᓗᓂ.  
ᑐᓴᐅᒪᑎᑦᓯᒋᐊᓕᒃ ᖃᓄᐃᓕᒍᑎᒋᓚᖓᔭᒥᓂᒃ ᐊᑐᕐᑎᒧᑦ ᐅᓐᓂᓘᒪᒍᑎᓕᐅᕐᓯᒪᔪᒥᒃ ᐅᓪᓗᐃᑦ 45 
ᐅᖓᑖᓅᖕᖏᑐᖅ ᑎᒍᓯᔪᕕᓂᐅᓕᕐᓗᓂ ᐅᓐᓂᓘᒪᒍᑎᒥᒃ, ᒪᓕᑦᑕᐅᓗᓂ, ᐱᕕᖃᕐᐸᑦ, ᐅᓐᓂᑑᑎᓕᐊᖑᓯᒪᔪᓂ 
ᐁᑑᑎᕕᓂᕐᒥᓂ ᑲᑎᒪᔨᓄᑦ ᐊᐅᓚᑦᓯᓂᓕᕆᔨᒧᓪᓗ ᐅᕝᕙᓘᓐᓃᑦ ᐃᓄᒻᒧᑦ ᑲᒪᒋᔭᓕᒻᒧᑦ ᐱᔾᔪᔨᒍᑎᓂᒃ 
ᐊᐱᕆᐅᑎᐅᔪᒧᑦ ᐅᕝᕙᓘᓐᓃᑦ ᑌᒣᓕᖓᑐᐃᓐᓇᕆᐊᖃᕐᓱᓂ, ᐳᕐᑐᓂᕐᐹᒧᑦ ᐊᖓᔪᕐᖃᐅᕕᓕᒻᒧ ᓯᓚᑖᓃᑦᑐᒧᑦ 
ᐱᓇᓱᐊᕐᕕᒧᑦ.  
 
ᖃᐅᔨᑦᑎᑦᓯᒋᐊᖃᕐᒥᔪᖅ ᐊᑐᕐᑎᒥᒃ ᐅᑐᕐᕕᖃᒍᑎᐅᒍᓐᓇᑐᓂᒃ ᐊᑐᐃᓐᓇᐅᔪᓂᒃ ᑕᕝᕘᓇ ᖃᐅᔨᓴᕐᑎᒧᑦ 
ᐋᕐᖀᑎᑦᓯᓂᐊᕐᓱᓂ ᐹᕐᓯᖓᐅᑎᓂᒃ, ᐊᒻᒪᓗᒋᐊᓪᓚᒃ ᖃᓄᐃᓘᕐᓗᓂ ᑲᔪᓯᑎᑦᓯᓂᐊᕐᒪᖔᕐᒥ.  
 
ᑖᓐᓇ ᖃᐅᔨᓴᕐᑎᒃ ᐋᕐᖀᑎᑦᓯᓂᐊᕐᓱᓂ ᐹᕐᓯᖓᐅᑎᓂᒃ ᑭᓪᓕᓯᓂᐊᓕᕋᒥ ᐅᓐᓂᓘᒪᒍᑎᒥᒃ ᐱᓯᒪᔪᒥᒃ 
ᐃᓄᒻᒥ ᐃᓚᐅᔫᔪᒥᒃ ᔦᒻᒥᓯ ᐯ ᑯᐯᒃ ᑕᕐᕋᖓᑕ ᐊᖏᖃᑎᒌᒍᑎᖓᓂᒃ ᐊᓂᕐᕋᖃᕐᓱᓂᓗ ᓄᓇᕕᒻᒦᑐᒥᒃ 
ᑕᒃᑲᓃᑦᑎᑕᐅᔪᖅ, ᐃᑲᔪᕐᓯᔭᐅᒐᔭᕐᑐᖅ ᐃᓄᒻᒧᑦ ᑎᒡᒍᐊᑕᐅᒪᔪᒧᑦ ᑲᕙᒪᒃᑯᓄᑦ ᐅᓐᓂᑑᑎᐅᒍᑎᐅᓯᒪᔪᒧᑦ 
ᑲᑎᕕᒃ ᓄᓇᓕᓕᒫᑦ ᑲᕙᒪᓄᑦ.  ᑖᓐᓇ ᐃᓄᒃ ᐃᓚᐅᔫᒋᐊᓕᒃ ᔦᒻᒥᓯ ᐯ ᑯᐯᒃ ᑕᕐᕋᖓᑕ 
ᐊᖏᖃᑎᒌᒍᑎᖓᓄ.  ᑲᕙᒪᒃᑯᑦ ᐋᕐᖀᓲᑦ ᑮᓇᐅᔾᔭᓵᖓᓂᒃ ᐅᕝᕙᓘᓐᓃᑦ ᑮᓇᐅᔭᕐᑑᑎᖓᓂᒃ ᐊᓯᖏᓐᓂᓗ 
ᐱᓇᓱᓐᓂᒨᓕᖓᔪᓂᒃ.  
 

5.26 ᓱᓕᔪᕆᑦᓯᓂᖅ ᓱᓇᒥᑦᑐᒥᒃ ᑐᓴᕐᓯᒪᒐᓂ 

 

ᑖᓐᓇ ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓ ᖁᔭᓈᕐᓂᐸᑦ ᓲᓱᒋᒋᐊᓕᒻᒥᒃ ᐃᓱᓕᕝᕕᖓᓂᒃ ᐅᖃᕐᑕᐅᔪᒥ 
ᐊᓪᓚᓯᒪᔪᖅ 28 ᒫᓐᓇᐅᔪᖅ ᐱᖁᔮᐱᒻᒦᑐᒥᒃ, ᑕᑯᑦᓴᐅᒍᑎᖃᓚᖓᔪᖅ ᐃᓱᓕᓂᕐᓘᑎᖃᕆᐊᒥᒃ ᑖᑦᓱᒧᖓ 
ᐃᓄᒻᒧᑦ ᐅᓐᓂᓘᒪᒍᑎᓕᐅᕐᑐᕕᓂᕐᒧᑦ.  ᑖᓐᓇ ᐃᓄᒃ ᑌᑲᓂᑕᒐ ᐅᑎᕐᕕᖃᒋᐊᓪᓚᒍᓐᓇᓯᔪᖅ 
ᖃᐅᔨᓴᕐᑎᒧᑦ ᐋᕐᖀᑎᑦᓯᓂᐊᕐᓱᓂ ᐹᕐᓯᖓᐅᑎᓂᒃ. 

5.27 ᑐᓴᕐᑎᓯᐅᑎᒃ ᐅᕝᕙᓘᓐᓃᑦ ᐅᓐᓂᑑᑎᐅᔪᖅ  

 
ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓ ᒪᓂᔨᑐᐃᓐᓇᕆᐊᖃᕐᒥᔪᖅ ᑲᑎᒪᔨᓄᑦ ᓇᐅᑐᐃᓐᓇᓂᒃ ᑐᓴᕐᑎᓯᐅᑎᓂᒃ 
ᐅᓐᓂᑑᑎᓂᓪᓘᓃᑦ ᐱᔾᔪᑎᓕᓐᓂᒃ ᐱᕙᓪᓕᐅᒥᑎᑦᓯᓂᕐᒧᑦ ᐱᔾᔪᔨᒍᑎᒥᒃ, ᐱᑦᓯᐊᓯᒪᓂᕐᒧᑦ, ᐊᑐᕐᑏᑦ 
ᓈᒻᒪᓴᕐᓂᖏᑦ ᓲᓱᑦᓴᓂᕐᒧᓗ ᐱᔪᓐᓇᐅᑎᖏᓐᓄᑦ.  
 
ᑕᕝᕙᓂᑦᓭᓇᖅ, ᐅᖄᖃᑎᖃᕆᐊᓕᒃ ᑖᒃᑯᓂᖓᑦᓭᓇᖅ ᖃᐅᔨᒍᑎᐅᔪᓂᒃ, ᐱᔾᔪᑎᖃᕐᓗᑎᒃ, ᑲᒪᔨᒻᒪᕆᒻᒧᑦ 
ᐳᕐᑐᓂᕐᐹᒧᓪᓗ ᐊᖓᔪᕐᖃᐅᕕᓕᒻᒧᑦ ᑎᒥᐅᔫᑉ ᑲᒪᔫᑉ, ᐱᒋᐊᓪᓚᕕᖃᕐᐸᑦ.  ᑖᓐᓇ ᑐᓴᕐᑎᓯᒍᑎᒃ 
ᐊᓪᓚᓯᒪᔪᕐᑎᒎᕐᑐᖅ.  ᓱᕐᖁᐃᓯᕆᐊᖃᕐᓂᐊᓕᕐᒪᑦ ᑖᓐᓇ ᐅᓐᓂᑑᑎᐅᔪᕕᓂᖅ ᑐᑭᖃᒍᑎᖃᑦᓯᐊᓗᓂ 
ᖃᐅᔨᒍᑎᐅᔪᕕᓃᑦ ᐅᑎᕐᕕᐅᓯᐊᕋᓗᐊᕐᒪᖔᑕ.  
 
ᑲᑎᒪᔩᑦ ᑭᓪᓕᓯᓂᐊᕐᑐᑦ ᓇᐅᑐᐃᓐᓇᓂᒃ ᐅᓐᓂᑑᑎᓂᒃ ᐅᕝᕙᓘᓐᓃᑦ ᑐᓴᕐᑎᓯᐅᑏᑦ ᐱᔭᕕᓂᖏᑦ ᐅᓐᓂᓘᑏᑦ 
ᑲᒥᓴᓇᖓᓄᑦ ᑐᑭᑖᕐᓂᓗᓂᓗ ᓈᒻᒪᓈᕐᓂᖃᕆᐊᒥᒃ ᑕᒪᑦᓱᒧᖕᖓᓕᖓᔪᒥᒃ, ᐃᓱᒪᒋᓗᒋᑦ ᓇᐅᑐᐃᓐᓀᑦ 
ᐅᓐᓂᑑᑎᐅᔪᕕᓃᑦ ᒪᓕᑦᓯᐊᕋᓗᐊᕐᒪᖔᑕ ᐱᑦᓯᐊᓂᕐᒧᓗ ᑲᑎᒪᔨᓄᑦ.  
 

5.28 ᖁᓄᓂᖅ ᐊᐅᓚᔾᔭᕆᐊᓂᒧᑦ ᐅᓐᓂᑑᑎᐅᔪᒥᒃ 

 
ᐊᐅᓚᑦᓯᓂᓕᕆᓂᐅᔪᖅ ᐅᕝᕙᓘᓐᓃᑦ ᑭᓇᑐᐃᓐᓇᖅ ᑲᒪᒋᔭᑦᓴᔭᓕᒃ ᐱᔾᔪᔨᒍᑎᓄᑦ ᐊᐱᕆᐅᑎᐅᔪᒧᑦ ᑕᕝᕙᓂ 
ᐱᓇᓱᐊᕐᕕᒥ ᐅᕝᕙᓘᓐᓃᑦ, ᑌᒣᓕᖓᑐᐃᓐᓇᕆᐊᓕᒻᒥ, ᑖᓐᓇ ᐳᕐᑐᓂᕐᐹᒥᒃ ᐊᖓᔪᕐᖃᐅᕕᓕᒃ ᓯᓚᑖᓂ 
ᐱᓇᓱᐊᕐᕕᐅᔪᖅ ᐅᓐᓂᓘᒪᒍᑎᕕᓂᐅᔪᖅ ᐅᑎᕐᕕᖃᒍᓇᐅᓚᕋᖕᖏᑐᐊᕐᐸᑦ ᐅᓐᓂᑑᑎᐅᓯᒪᔪᒥᒃ ᐋᕐᕿᑕᐅᒪᑦᓱᓂ 
ᑐᑭᖃᑦᓯᐊᕋᓱᐊᕐᑐᓂᒃ ᖃᓄᐃᓕᑦᓯᒍᑎᑦᓴᓂᒃ ᑖᑦᓱᒪ ᓄᓇᓕᓕᒫᑦ ᑲᒥᓴᓇᖓᓄᑦ, ᓵᖕᖓᓯᒍᑕᐅᒍᓐᓇᓯᕗᖅ 
ᑖᓱᒧᖓ ᑲᑎᒪᔨᒃᑯᓄᑦ ᓇᐅᑐᐃᓐᓇᖅ ᑐᓴᕐᑎᓯᐅᑎᒃ ᐅᕝᕙᓘᓐᓃᑦ ᐅᓐᓂᑑᑎᐅᔪ ᐱᔾᔪᑎᓕᒃ 
ᐱᕙᓪᓕᐅᒥᑎᑦᓯᓂᕐᒥᒃ ᐱᑦᓯᐊᓯᒪᓂᐅᑉ ᐱᔾᔪᔨᒍᑏᑦ ᐊᒻᒪᓗᒋᐊᓪᓚᒃ ᓈᒻᒪᓴᕐᓂᕆᔭᖏᑦᑕ ᐊᑐᕐᑏᑦ 
ᓲᓱᑦᓴᓯᐊᕐᓂᖏᑦᑕᓗ ᐱᔪᓐᓇᑎᒋᔭᒥᓂᒃ.  
 

5.29 ᐃᓂᕐᑎᕆᐅᑏᑦ ᖃᓄᐃᑦᑑᓂᖏᑦ  

 
ᑖᒃᑯᐊ ᑲᑎᒪᔩᑦ ᐱᒻᒪᕆᐊᓘᓂᕋᕐᑕᖅ ᐅᓐᓂᓘᒪᒍᑎᒃ ᐱᓇᓱᒃᑎᒧᑦ, ᐃᓚᐅᔪᒥᒃ ᐱᓇᓱᐊᕐᑎᒪᕇᑦ 
ᐃᓚᐅᔫᔪᒧᑦ ᐅᕝᕙᓘᓐᓃᑦ ᐱᐊᕋᕐᑖᑎᑦᓯᔩᑦ ᓱᓕᑉᐸᑦ, ᐋᑦᓯᒐᔭᕐᑐᖅ ᐅᓐᓂᓗᒍᑎᐅᔪᒥᒃ ᐱᓇᓱᐊᕐᑎᒪᕇᒃ 
ᐃᓚᐅᔫᔪᖁᑎᖓᓄᑦ ᑲᒪᒋᔭᓕᓐᓄᑦ ᖃᐅᔨᑎᑦᓯᓗᓂᓗ ᓄᓇᓕᓕᒫᑦ ᑲᒥᓴᓇᖓᓂᒃ. ᑖᓐᓇ 
ᖃᐅᔨᑎᑦᓯᒐᔭᕐᑐᖅ ᐊᑐᕐᑎᒥᒃ ᐊᓪᓚᓯᒪᔪᕐᑎᒍᑦ.  
 
ᐃᓂᕐᑎᕆᐅᑏᑦ ᐊᑐᕐᑕᐅᓚᖓᑉᐸᑕ ᑖᑦᓱᒧᖕᖓᓕᖓᑎᓪᓗᒋᑦ ᐱᓇᓱᐊᕐᑎᒪᕆᒻᒧᑦ, ᑲᒪᔨᒻᒪᕆᒃ ᐅᕝᕙᓘᓐᓃᑦ 
ᐳᕐᑐᓂᕐᐹᑎᒍᑦ ᐊᖓᔪᕐᖃᐅᕕᓕᒃ ᖃᐅᔨᑦᓯᒋᐊᓕᒃ ᐱᓇᓱᐊᕐᑎᒪᕇᑦ ᐃᓚᐅᔫᕕᖓᓂᒃ ᓄᓇᓕᓕᒫᑎᒍᓪᓗ 
ᑲᒥᓴᓇᖓᓂᒃ ᐊᓪᓚᓯᒪᔪᕐᑎᒍᑦ, ᑌᒫᒃ ᐅᖃᐅᔾᔨᒍᓐᓇᓯᓂᐊᕐᒪᑦ ᐊᑐᕐᑎᒃ ᐊᓪᓚᓯᒪᔪᕐᑎᒍᑦ.  

 

ᐊᕕᑦᑐᓯᒪᓃᖅ IV: ᑲᒪᒋᔭᖃᕐᓂᖅ ᐅᓐᓂᓘᑎᐅᔪᓂᒃ ᑐᓴᕐᑎᓯᐅᑏᓪᓗ ᐃᓄᑐᙯᑦ 
ᑲᒪᒃᑭᓗᕐᑕᐅᓲᖑᓂᖏᓐᓄ ᑌᒫᒻᒪᕇᑦᑐᓄᑦ ᐊᓯᒋᐊᓪᓚᖏᓐᓄᑦ ᑭᓇᑐᐃᓐᓇᑯᓐᓄᓗ 
ᐃᓕᒪᓇᕐᑐᒦᑦᑐᓄᑦ  

 

5.30 ᐅᖃᒋᐊᖕᖓᐅᑎᒃ  

ᒪᓕᒐ ᓵᓚᖃᒐᓱᐊᕐᓂᒧᑦ ᑲᒪᒃᑭᓗᕐᓂᒨᑦᑎᓯᑦᑌᓕᓂᕐᒧᑦ ᐃᓄᒻᒪᕆᓐᓂᒃ ᐊᓯᖏᓐᓂᓗ ᐊᑦᑕᓇᕐᑐᒦᒍᓐᓇᑐᓂᒃ 
ᑭᓇᑐᐃᓐᓇᑯᓐᓂᒃ ᐅᑭᕆᑦᑑᓕᕐᑐᓂᒃ (ᐱᔪᓐᓇᓂᕐᑖᑎᑕᐅᓚᐅᕐᑐᕕᓂᖅ ᒣ 30, 2017-ᒥ) ᒪᓕᒐᖃᕐᑎᓯᔪᖅ 
ᖃᓄᐃᓕᒍᑎᑦᓴᓂᒃ ᑐᕌᕐᑐᓂᒃ, ᐱᓗᐊᕐᑐᒥᒃ, ᐱᔭᕆᐊᑭᓪᓕᑎᕆᑦᓱᓂ ᑐᓴᕐᑎᓯᐅᑎᖃᕐᑎᓯᓂᕐᒥᒃ 
ᐅᓐᓂᓘᒪᒍᑎᓂᒃ ᑲᒪᒃᑭᓕᓐᓂᒨᓕᖓᔪᓂᒃ ᑲᔪᖏᕐᓭᓱᓂᓗ ᑲᔪᓯᓕᕐᑎᑕᐅᓂᖏᓐᓄ 
ᖃᓄᐃᓖᒍᑎᑦᓴᓅᓕᖓᔪᓂᒃ ᐱᔾᔪᑎᒋᓗᒋᑦ ᑲᒪᒃᑭᓘᓐᓃᑦ.  
 
ᒪᓕᒐᖅ ᑲᒪᒋᔭᖃᕐᑎᓯᑖᕐᑎᓯᓯᒪᔪᖅ ᐱᔾᔪᔨᓂᐅᑉ ᐱᑦᓯᐊᓂᕐᒧᑦ ᐅᓐᓂᓘᑏᑦ ᑲᒥᓴᓇᖓ ᑲᒪᒋᔭᑦᓴᔭᖃᕐᓱᓂ 
ᑎᒍᓪᓚᓕᕐᒥᒃ ᐅᓐᓂᓘᒪᒍᑎᓂᒃ ᑐᓴᕐᑎᓯᐅᑎᓂᓪᓗ ᐋᕐᕿᑕᕕᓂᕐᓂᒃ ᐊᑖᒍᑦ ᒪᓕᒐᖅ ᓵᖕᖓᓯᓂᕐᒧᑦ 
ᑲᒪᒃᑭᓗᑦᑕᐅᓲᖑᓂᖏᓐᓂᒃ ᐃᓕᒪᓇᕐᑐᒦᑦᑐᓂᒃ ᐃᓄᖕᓂᒃ.  ᒪᓕᒐᖅ ᐃᓚᖃᕐᒥᔪᖅ ᐋᕐᕿᑕᐅᒪᑦᓱᑎᒃ 
ᒪᓕᒋᐊᓕᓐᓂᒃ ᓱᕐᖁᐃᓯᑦᓯᐊᓂᕐᒧᑦ ᐃᕐᐸᑎᑕᐅᑦᑌᓕᒋᐊᖃᕐᓂᒧᑦ ᑐᓴᕋᑦᓭᑦ ᐃᓕᖓᔪᑦ ᑭᓇᐅᓂᖓᓄᑦ ᐃᓅᑉ 
ᑐᓴᕐᑎᓯᐅᑎᓕᐅᕐᑑᑉ, ᓴᐳᔾᔭᐅᓂᐊᕐᒪᑦ ᐅᕝᕙᓘᓐᓃᑦ ᑯᒃᓴᓱᐊᑎᑦᓯᓂᕐᓂᒃ ᒪᓂᓂᐊᕐᓗᒍᓗ 
ᐃᓚᐅᑎᑕᐅᖕᖏᑑᓂᐊᕐᑎᓗᒍ ᐃᕐᖃᑐᑕᐅᓂᕐᒧᑦ ᑐᓴᕐᑎᓯᐅᑎᒃ ᐊᑑᑎᔭᐅᒋᐊᖃᕐᓂᑰᑦᓯᐊᑐᕕᓂᐅᑉᐸᑦ.  
 
ᓄᓇᓕᓕᒫᑦ ᑲᒥᓴᓇᖓ ᑎᒍᓯᔪᖅ ᑐᓴᕐᑎᓯᐅᑎᓂᒃ ᑲᒪᒃᑭᓗᓐᓂᐅᑉ, ᐊᑑᑎᔭᑦᓴᔭᓪᓚᕆᐅᒻᒪᖔᑦ ᐅᕝᕙᓘᓐᓃᑦ 
ᖏᒃᑲᓗᐊᕐᒪᖔᑦ.  
 
ᑐᓴᕆᐊᓪᓚᒍᒪᒍᓂ ᑲᒪᒃᑭᓗᓐᓂᐅᑉ, ᖃᐅᔨᒋᐊᑦᓯᐊᕆᑦ ᑲᓕᒐᖓᓄ ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᑦ 
ᓵᖕᖓᓯᓂᕐᒧᑦ ᑲᒪᒋᔭᐅᑦᓯᐊᖏᓐᓂᖏᑦ ᐃᓄᒻᒪᕇᑦ ᑭᓇᑐᐃᓐᓇᑯᓪᓗ ᐃᓕᒪᓇᕐᑐᒦᑦᑐᐃᑦ (ᓄᓇᕕᒻᒥ 
ᐃᓗᓯᓕᕆᔨᒻᒪᕆᒃ -2021-30). 

 

5.31 ᐅᓐᓂᓘᑏᑦ ᐅᕝᕙᓘᓐᓃᑦ ᑐᓴᕐᑎᓯᐅᑏᑦ  
 
ᓇᐅᑐᐃᓐᓇᖅ ᐃᓄᒃ, ᐆᑦᑑᑎᒋᓗᒍ ᑐᓵᓂᕐᒧᑦ ᐅᕝᕙᓘᓐᓃᑦ ᑕᑯᓐᓇᓂᒃᑯᓘᓐᓃᑦ ᑕᑯᓐᓈᑎᒃ 
ᖃᓄᐃᓘᕐᓂᕕᓂᕐᒧᑦ ᑲᒪᒃᑭᓗᕐᑕᐅᓂᕐᒥᒃ, ᖃᑕᖕᖑᑎᖓ ᐊᑐᕐᑎᐅᑉ, ᐅᕝᕙᓘᓐᓃᑦ ᑭᓇᑐᐃᓐᓇᖅ ᐃᓄᒃ 
ᐱᓇᓱᒃᑐᖅ ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᓄᑦ, ᓱᓕᔪᖁᑎᖃᕈᓂ ᐱᔾᔪᑎᒥᒃ ᐅᑉᐱᕆᔭᖃᕐᓂᒥᒃ ᐃᓄᒃ 
ᑲᒪᒃᑭᓗᑦᑕᐅᒋᐊᖓ ᐅᑉᐱᕆᔭᖃᑦᓯᐊᓂᖃᕐᓗᓂ ᓇᓪᓕᐊᒍᑐᐃᓐᓇ ᓈᒻᒪᓈᕐᑐᑭᒍᑦ ᑕᒻᒪᓂᕐᑎᒍᓪᓗ, 
ᓱᓕᑦᓯᐊᓂᕐᑎᖑᑦ ᐅᕝᕙᓘᓐᓃᑦ ᐃᕐᖃᑐᐃᓲᖅ ᓈᒻᒪᓈᑦᓯᐊᓂᖃᕐᓂᒪᖔᑦ ᑲᒪᒋᔭᑦᓴᔭᖃᕐᓂᒥᒃ 
ᓄᐃᑦᓯᓂᕐᒥᒃ ᑐᓴᕐᑎᓯᐅᑎᓕᐅᕐᓂᒥᓪᓘᓃᑦ ᑕᒪᑦᓱᒥᖓ ᖃᓄᐃᓕᖓᓂᕐᒥᒃ ᑲᒥᓴᓇᒧᑦ 
ᐊᑯᓂᕈᑦᓯᒍᓐᓀᓗᓂ. ᓇᐅᑐᐃᓐᓇᖅ ᐊᑐᕐᑎᒃ ᐱᓯᒪᔪᖅ ᐱᔾᔪᔨᒍᑎᓂᒃ ᑕᕝᕙᖓ ᓄᓇᕕᒻᒥ 
ᐃᓗᓯᓕᕆᔨᒃᑯᓂᒃ ᐅᑉᐱᕆᔭᓕᓐᓂᒃ ᐋᓐᓂᑕᐅᒪᔪᖅ ᑲᒪᒃᑭᓗᕐᑕᐅᒪᓂᕐᒧᑦ, ᑕᒪᓐᓇ ᑲᒪᒃᑭᓗᕐᓂᖅ 
ᐃᓕᖓᖕᖏᑲᓗᐊᕐᐸᑦ ᑲᒪᒋᔭᐅᑦᓯᐊᕆᐊᖃᕐᓂᒥᓄᑦ ᐱᔾᔪᔨᒍᑎᓄᓪᓗ, ᐅᓐᓂᓗᖑᑎᓕᐅᒍᓐᓇᑐᖅ.  
 
ᓇᐅᑐᐃᓐᓇᖅ ᐃᓄᒃ ᐱᓯᒪᔪᖅ ᑐᓴᕐᑎᓯᐅᑎᒥᒃ ᐅᕝᕙᓘᓐᓃᑦ ᐅᓐᓂᓗᒍᑎᒥᒃ ᐱᓯᒪᔪᑦ ᐃᓄᒻᒥᒃ 
ᐱᕙᓪᓕᒍᑎᖃᕐᓯᒪᔪᑦ ᑕᕝᕙᖓᑦ ᐱᔾᔪᔨᒍᑎᓂᒃ ᓄᓇᕕᒻᒥ ᐃᓗᓯᓕᕆᔨᒃᑯᓂᒃ ᐱᑐᑦᓯᒪᓂᖃᕐᓱᓂ 
ᐱᔪᑦᓴᐅᔮᑐᐃᓐᓇᕆᐊᓕᒻᒥᒃ ᐅᕝᕙᓘᓐᓃᑦ ᓱᕐᖁᐃᑕᐅᒪᑦᓯᐊᑐᒥᒃ ᖃᓄᐃᓕᖓᓂᐅᔪᓂᒃ ᑲᒪᒃᑭᓗᓐᓂᓂᒃ 
ᐁᑦᑑᑎᖃᕆᐊᓕᒃ ᑲᒥᓴᓇᒧᑦ ᒪᓕᓪᓗᒍ ᐃᓂᓪᓚᑕᐅᒪᔪᖅ ᒪᓕᒐᑦᓴᓕᐊᕕᓂᖅ, ᑌᒣᓕᖓᒋᐊᖃᕐᐸᑦ 
ᒋᐊᖃᖕᖏᐸᓪᓘᓃᑦ ᖃᓄᐃᓕᖓᓂᐅᔪᖅ ᒪᓕᑦᓯᐊᕋᓗᐊᕐᒪᖔᑦ ᐊᑑᑎᔭᐅᓪᓚᕆᒋᐊᓕᒻᒥᒃ 
ᑐᓴᕐᑎᓯᐅᑎᓕᐅᕐᓂᒥᒃ.  
 
ᑕᓐᓇ ᐊᓪᓚᓯᒪᔪᖅ ᐃᓕᖓᒻᒥᔪᖅ ᐃᓄᓐᓄᑦ ᐃᓕᖓᔪᒥ ᐱᓕᓃᑦ ᖃᐅᔨᔭᐅᑦᑌᓕᓂᕐᒧᑦ, 
ᐃᓚᖕᖏᑎᓪᓗᒋᑦ ᐱᖁᔭᓕᕆᔩᑦ ᐊᖓᔪᕐᖃᐅᕕᓕᒃ ᐱᖁᔭᑎᒍᑦ ᐊᓪᓚᓯᒪᔪᓂᒃ ᓱᓕᑦᓯᐊᓂᕃᓲᑦ, 
ᐱᓇᓱᐊᕐᓂᖃᕐᓱᑎᒃ ᐱᓇᓱᐊᒐᕐᒥᓂᒃ, ᐱᔪᑦ ᑐᓴᕋᑦᓴᒥᒃ ᐱᔾᔪᑎᓕᒻᒥᒃ ᑕᒪᑦᓱᒧᖕᖓᓕᖓᔪᒥᒃ.  

5.32 ᐱᒍᓐᓇᑎᑦᓯᓂᖅ 
 
ᓄᓇᓕᒻᒥ ᑲᒥᓴᓇ ᐱᓯᒪᔪᖅ ᐅᓐᓂᓗᒍᑎᒥᒃ ᐱᓯᒪᔪᒥᒃ ᐃᓄᑐᖃᒥᒃ ᐅᕝᕙᓘᓐᓃᑦ ᓇᐅᑐᐃᓐᓇᒥᒃ 
ᐃᓄᒻᒥᒃ ᐃᓕᒪᓇᕐᓂᒦᑦᑐᒥᒃ ᐅᑉᐱᕆᔭᓕᒻᒥᒃ ᐋᓐᓂᑕᐅᓯᒪᔪᒥᒃ ᑲᒪᒃᑭᓗᕐᓂᑯᑦ.  ᐱᓲᖑᒻᒥᔪᖅ 
ᑐᓴᕐᑎᓯᐅᑎᓂᒃ, ᑌᒣᓕᖓᒋᐊᖃᕐᐸᑦ ᒋᐊᖃᖕᖏᐸᓪᓘᓃᑦ, ᑕᕝᕙᖓᑦ ᓇᓪᓕᑐᐃᓐᓇᖓᓂᒃ ᐊᓯᐊᖓᓂᒃ 
ᐃᓄᒻᒥᒃ, ᐃᓚᖃᕐᓗᓂ ᑖᒃᑯᓂᖓ ᐱᓇᓱᕝᕕᖃᖕᖏᑐᓂᒃ ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᓂᒃ, 
ᑕᒻᒪᓂᕃᓗᓂ ᑲᒪᒃᑭᓗᓐᓂᐅᓂᕋᕐᑕᒥᒃ ᐃᓕᒪᓇᕐᑐᒦᑦᑐᒥᒃ ᐃᓄᒻᒥᒃ ᑲᒪᒋᔭᐅᔪᒥᒃ 
ᐃᓗᓯᕐᓱᓯᐊᕐᓂᑎᒎᕐᑐᑎᒍᑦ.  
 

5.33 ᓄᓇᓕᓕᒫᑎᒍᑦ ᑲᒥᓴᓇᐅᑉ ᓄᑭᖃᕐᕕᓕᒃ ᑲᔪᓯᑎᑦᓯᒍᓐᓇᓂᕐᒥᒃ ᐱᖁᔭᕐᒥᒃ  
ᐅᓐᓂᓘᒪᒍᑎᒃ ᐅᕝᕙᓘᓐᓃᑦ ᑐᓴᕐᑎᓯᐅᑎᒃ ᐱᔾᔪᑎᖃᕐᐸᑦ ᐋᓐᓂᑕᐅᒪᓂᕋᕐᑕᐅᔪᒥᒃ ᐱᔾᔪᔨᔭᐅᖕᖏᑐᒥᒃ 
ᑕᕝᕙᖓ ᑎᒥᐅᔪᒥᒃ, ᓄᓇᓕᓕᒫᑦ ᑲᒥᓴᓇᖓ ᐁᑦᑑᑎᖃᕐᖁᖅ ᑖᑦᓱᒥᖓ ᐃᓄᒻᒥᒃ ᐅᓐᓂᓘᒪᒍᑎᓕᐅᕐᓯᒪᔪᒥᒃ 
ᐅᕝᕙᓘᓐᓃᑦ ᑐᓴᕐᑎᓯᐅᑎᓕᐅᕐᓯᒪᔪᒥᒃ ᓈᒻᒪᓈᕐᑐᒧᑦ ᐊᖓᔪᕐᖃᐅᕕᒻᒧᑦ.  ᑭᓪᓕᓯᓂᐊᕐᓂᕕᓂᖅ ᓄᐃᑦᓯᐸᑦ 
ᐱᖁᔭᒥ ᓯᖁᒥᑦᓯᓂᕐᒥᒃ, ᓄᓇᓕᓕᒫᑦ ᑲᒥᓴᓇᖓ ᕿᒥᕐᕈᓯᕗᖅ ᑌᒣᓕᖓᒻᒪᖔᑦ ᑌᒣᓕᖓᖕᖏᒪᖔᓪᓗ 
ᖃᓄᐃᓕᖓᓂᐅᔪᖅ ᑐᓴᕐᑎᓯᒍᑎᓕᐅᒍᑕᐅᒋᐊᖃᕐᒪᖔᑦ ᐳᓖᓯᒃᑯᓄᑦ ᑐᓴᕐᑎᓯᓗᓂᓗ ᐊᑐᕐᑎᒥᒃ ᐱᖁᔭᑎᒍᓪ 
ᑭᒃᑲᑐᕐᑎᖓᓄᓪᓘᓃᑦ, ᑌᒫᑦᓯᐊᑎᒋᑎᒍᑦ.  

 

5.34 ᐃᕐᐸᑎᑦᓯᒋᐊᖃᖕᖏᓂᖅ  

 
ᓄᓇᓕᓕᒫᑦ ᑲᒥᓴᓇᖓ ᐃᓗᓐᓇᓯᐊᖏᓐᓂᒃ ᐊᑑᑎᒋᐊᓕᓐᓂᒃ ᓱᕐᖁᐃᓯᐊᒍᒪᒧᑦ 
ᐃᕐᐸᑎᑕᐅᒋᐊᖃᖕᖏᓂᖓᓂᒃ ᑐᓴᕋᑦᓴᐅᑉ ᓇᓗᓀᕐᓯᔪᒥᒃ ᐃᓄᒻᒥᒃ ᐅᓐᓂᓘᒐᐅᑎᓕᐅᕐᑐᒥᒃ 
ᐅᕝᕙᓘᓐᓃᑎᑦ ᑐᓴᕐᑎᓯᐅᑎᓕᐅᕐᑐᒥᒃ, ᐃᓚᐅᖕᖏᑑᑎᓪᓗᒍ ᑖᑦᓱᒪ ᐃᓅᑉ ᐊᖏᕐᓂᕆᔭᖓ.  
ᑭᓯᐊᓂᓕᒃ, ᐊᑖᒍᑦ ᐋᕐᕿᓯᒪᔪᐃᑦ ᒪᓕᒐ ᓵᓚᖃᒐᓱᐊᕐᓂᒧᑦ ᑲᒪᒃᑭᓗᕐᓂᒨᑦᑎᓯᑦᑌᓕᓂᕐᒧᑦ, 
ᑐᓴᐅᒪᑎᑦᓯᖏᐊᓕᒃ ᑭᓇᐅᓂᖓᓂᒃ ᐃᓅᑉ ᐳᓖᓯᒃᑯᓂᒃ ᐊᑐᐃᓐᓇᐅᔪᓂᒃ.  

 

5.35 ᐃᓗᓕᖏᑦ ᐅᓐᓂᓘᒪᐅᑎᐅᑉ ᐅᕝᕙᓘᓐᓃᑦ ᑐᓴᕐᑎᓯᐅᑎᐅᑉ  

 
ᐅᓐᓂᓘᒪᒍᑎᒃ ᐱᔾᔪᑎᓕᒃ ᑲᒪᒃᑭᓗᓐᓂᒨᓕᖓᔪᖅ ᐃᓗᓕᖃᕆᐊᓕᒃ:  
 

• ᐅᓪᓗᖅ ᐅᓐᓂᓘᒪᒍᑎᐅᑉ;  

• ᐊᑐᕐᑎᐅᑉ ᐊᑎᕈᓯᖓ, ᐊᑎᖓ, ᓯᓚᑎᒃᓴᖓ, ᖃᕆᑕᐅᔭᑎᒍᑦ ᓯᓚᑎᒃᓴᖓ, ᐅᖄᓚᐅᑎᖓ (ᖏᑦ) 
ᖃᕆᐊᖓᑕᓗ ᑭᓯᑦᓯᒍᑎᖓ, ᐱᕕᖃᕐᐸᑦ;  

• ᐋᓐᓂᐊᓯᐅᓂᑎᒍᑦ ᐊᓪᓚᖁᑎᖓᑕ ᑭᓯᑦᓯᒍᑎᖓ, ᐱᕕᖃᕐᐸᑦ;  

• ᐊᑎᕈᓯᖓ, ᐊᑎᖓ, ᓯᓚᑎᑦᓴᖓ, ᖃᕆᑕᐅᔭᑎᒍᑦ ᓯᓚᑎᒃᓴᖓ, ᐅᖄᓚᐅᑎᖓ (ᖏᑦ) 
ᖃᕆᐊᖓᑕᓗ ᑭᓯᑦᓯᒍᑎᖓ (ᖏᑦ) ᑭᒃᑲᑐᕐᑎᖓᑕ ᐃᑲᔪᕐᓯᓂᕐᒧᑦ ᑎᒥᐅᔫᑉ ᐃᑲᔪᕐᓯᓲᒥᒃ 
ᑖᑦᓱᒥᖓ ᐃᓄᒻᒥᒃ, ᐱᕕᖃᕐᐸᑦ;  

• ᐊᓪᓚᓯᒪᔪᐃᑦ ᓱᓕᑦᓱᑎᒃ;  

• ᐱᓂᐊᕐᓃᑦ ᑲᔪᓯᑎᑕᐅᒪᓕᕇᕐᑐᑦ ᓱᕐᖁᐃᓯᑦᓯᐊᒍᒪᒧᑦ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐋᓐᓂᑕᐅᒪᔪᒥᒃ 
ᑲᒪᒃᑭᓕᕐᓂᒍᑦ ᐸᕐᓀᓯᒪᓃᓪᓗ ᐱᓂᐊᕐᓂᓂᒃ;  

• ᓂᕆᐅᒋᔭᐅᔪᑦ ᐱᓇᓱᐊᕈᑎᕕᓃᑦ, ᐱᕕᖃᕐᐸᑕ  

ᑎᒍᓯᔪᕕᓂᐅᓕᕈᓂ ᐅᓐᓂᓘᒪᒍᑎᒥᒃ ᐅᕝᕙᓘᓐᓃᑦ ᑐᓴᕐᑎᓯᐅᑎᒥᒃ, ᑲᒥᓴᓇ ᒪᑐᐃᕐᓯᔪᖅ 
ᐅᓐᓂᓘᒪᒍᑎᐅᑉ ᐊᓪᓚᖁᑎᖓᓂᒃ, ᐱᓂᐊᕐᓂᖅ ᐅᕝᕙᓘᓐᓃᑦ ᐋᓐᓂᐊᓯᐅᕐᓂᑎᒍᑦ ᐅᓐᓂᓘᒪᒍᑎᒃ, 
ᐃᑉᐱᒋᓗᒍ ᖃᓄᐃᓕᖓᓂᐅᔪᖅ.  ᖃᓄᓪᓗᐊᑎᒋᐅᓂᖓ ᐊᑑᑎᔭᐅᒋᐊᓕᒃ ᐅᓐᓂᓘᒍᑎᐅᔪᒧᑦ 
ᐅᕝᕙᓘᓐᓃᑦ ᑐᓴᕐᑎᓯᒍᑎᐅᔪᒧᑦ ᑲᒪᒃᑭᓗᕐᓂᐅᔪᒧᑦ ᐋᕐᕿᑕᐅᒋᐊᑦᓯᐊᕆᐊᓕᒃ ᐱᒻᒪᕆᓐᓂᐅᓯᒪᓂᖓ 
ᐃᑉᐱᒋᓗᒍ ᖃᓄᐃᓕᖓᓂᐅᔪᖅ (PL-115, ᐊᕕᑦᑐᓯᒪᔪᖅ II, ᐃᓕᖓᑦᓱᓂ I, ᐊᓪᓚᓯᒪᔪᖅ 3, 
ᐃᓗᒃᑫᑦ ᐅᖄᔭᐅᔪᑦ 8, ᐃᓕᖓᓪᓗᐊᓃᑦ 2). 
 

5.36 ᐊᑭᒋᐊᓂᕐᓗᓂᖃᕆᐊᖃᖕᖏᑐᖅ  

 
ᒪᓕᒐᖅ ᐊᑭᓱᕐᑐᖅ ᑲᒪᒃᑭᓗᕐᓂᒥᒃ ᐱᓕᖃᕐᑎᓯᖕᖏᑐᖅ ᐊᑭᒋᐊᕈᓐᓇᓂᕐᒥᒃ ᑖᑦᓱᒧᖓ ᐃᓄᒻᒧᑦ, 
ᐱᑦᓯᐊᓂᕐᒦᑐᒧᑦ, ᑐᓴᕐᑎᓯᐅᑎᓕᐅᓲᒧᑦ ᐅᕝᕙᓘᓐᓃᑦ ᐱᓇᓱᐊᖃᑎᖃᑦᓯᐊᕈᓐᓇᑐᒧᑦ 
ᑭᓪᓕᓯᓂᐊᕐᓂᐅᔪᒧᑦ ᑐᓴᕐᑎᓯᐅᑎᐅᑉ ᐅᓐᓂᓘᒪᒍᑎᓪᓘᓃᑦ. ᐱᕕᖃᕐᑎᑕᐅᖕᖏᑑᒻᒥᔪᖅ 
ᐅᓗᕆᐊᕐᓵᒋᒋᐊᒥᒃ ᐃᓄᒻᒥᒃ ᐊᑭᒋᐊᓱᖕᖑᔪᒥᒃ ᖁᔭᓈᕐᓂᒧᑦ ᑐᓴᕐᑎᓯᐅᑎᓕᐅᕐᓂᒥᒃ ᐅᕝᕙᓘᓐᓃᑦ 
ᐅᓐᓂᓘᒪᒍᑎᓕᐅᕐᓂᒥᒃ ᑕᕝᕙᓂ ᐊᓪᓚᓯᒪᔪᒦᑦᑐᒥ.  
 
ᐳᒃᑭᓂᕐᓴᒨᕆᓂᖅ, ᓄᕐᖃᑎᑦᓯᓂᖅ, ᐱᕐᓯᓂᖅ ᐅᕝᕙᓘᓐᓃᑦ ᓅᑎᑕᐅᔪᕕᓂᖅ ᐃᓄᒃ, ᐊᒻᒪᓗᒋᐊᓪᓚᒃ 
ᓇᐅᑐᐃᓐᓀᑦ ᐃᓂᕐᑎᕆᐅᑏᑦ ᐅᕝᕙᓘᓐᓃᑦ ᐊᓯᖏᑦ ᖃᓄᐃᓕᒋᐊᕈᑏᑦ ᓱᕐᕃᔪᑦ ᐱᓇᓱᓐᓂᕆᔭᒥᓂᒃ 
ᐅᕝᕙᓘᓐᓃᑦ ᐱᓇᓱᒍᓐᓇᐅᑎᒥᒃ, ᐃᓱᒪᒋᔭᐅᔪᑦ ᐊᑭᒋᐊᕐᓂᒨᓕᖓᒋᐊᖏᑦ.  
 
ᓅᑦᓯᓂᕐᓗᓂᖅ ᐊᑐᕐᑎᒥᒃ ᐅᕝᕙᓘᓐᓃᑦ ᐊᓂᕐᕋᓕᒻᒥᒃ, ᓯᖁᒥᑦᓯᔪᖅ ᐊᑦᑕᑐᒐᕐᒥᓂᒃ ᐅᕝᕙᓘᓐᓃᑦ 
ᐱᕕᑦᓴᖃᕐᑎᓯᖕᖏᓂᖅ ᐅᕝᕙᓘᓐᓃᑦ ᐳᓛᕆᐊᕐᑎᓯᕐᖃᔭᖕᖏᓂᖅ ᑖᑦᓱᒧᖓ ᐊᑐᕐᑎᒧᑦ ᐅᕝᕙᓘᓐᓃᑦ 
ᐊᓂᕐᕋᓕᒻᒧᑦ ᐃᓱᒪᒋᔭᐅᒻᒥᔪᑦ ᐊᑭᒋᐊᕐᓂᒨᓕᖓᒋᐊᖏᑦ ᖃᓄᐃᓕᒍᑎᑦᓴᓄᑦ.  
 
ᑌᒪᓕ, ᐃᓄᒃ ᐃᕐᖃᑐᕐᑕᒍᓐᓇᖏᑦᑐᖅ ᐃᒣᑦᑑᒍᓂ, ᓈᒻᒪᓈᑦᓯᐊᓂᕐᒦᒍᓂ, ᑐᓴᕐᑎᓯᐅᑎᓕᐅᕐᓂᕈᓂ 
ᐅᕝᕙᓘᓐᓃᑦ ᐃᓚᐅᑦᓯᐊᓂᕈᓂ ᑭᓪᓕᓯᓂᐊᕐᑕᐅᑎᓪᓗᒍ ᑐᓴᕐᑎᓯᐅᑎᒃ, 
ᓇᓪᓕᐊᒍᑐᐃᓐᓇᑰᓚᖓᒐᓗᐊᕐᐸᑦ ᖃᓄᐃᓕᒍᑕᐅᔪᑦ ᑭᖑᓪᓕᐹᒥ ᑎᑭᐅᑎᔭᕕᓃᑦ.  
 
ᒪᓕᑦᓱᒍ ᒪᓕᒐᖅ, ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓ ᖃᓄᐃᓕᒋᐊᕆᐊᖃᕐᖁᖅ, ᓇᓪᓕᐊᒍᑦ 
ᐱᐅᓯᕆᒍᒪᔭᒥᒍᑦ ᓈᒻᒪᓈᑦᓯᐊᑐᕆᔭᒥᒍᑦ ᐅᑕᕐᕿᒍᓐᓀᓗᓂ, ᖃᐅᔨᑎᑕᕕᓂᐅᓕᕐᓗᓂ ᑖᑦᓱᒥᖓ 
ᐃᓄᒻᒥᒃ ᑐᓴᕐᑎᓯᐅᑎᓕᐅᕐᑐᕕᓂᕐᒥᒃ ᐅᕝᕙᓘᓐᓃᑦ ᐅᓐᓂᓘᒪᐅᑎᓕᐅᕐᑐᕕᓂᕐᒥᒃ ᐊᑭᒋᐊᒍᑎᓅᓕᖓᔪᑦ 
ᖃᓄᐃᑦᑐᑐᐃᓐᓇᓄᑦ.  

 

ᐊᕕᑦᑐᓯᒪᐅᑎᒃ V – ᐊᐅᓚᑦᓯᓂᖅ ᐅᓐᓂᓘᒪᒍᑎᒥᒃ ᐱᔾᔪᑎᓕᒻᒥᒃ 
ᐋᓐᓂᐊᓯᐅᕐᑎᒪᕆᒻᒨᓕᖓᔪᒧᑦ, ᑭᒍᑌᕐᓯᔨᒧᑦ, ᐋᓐᓂᐊᓯᐅᑎᓕᕆᔨᒧᑦ ᐅᕝᕙᓘᓐᓃᑦ 
ᐋᓐᓂᐊᓯᐅᕐᑎᒪᕆᐅᒋᐅᕐᓴᔪᒧᑦ  

 

5.37 ᓯᓓᓐᓂᖅ, ᐸᕝᕕᓇᕐᓂᖅ ᐅᕝᕙᓘᓐᓃᑦ ᓱᓕᓂᖃᕋᓂ ᐅᓐᓂᓘᒪᓂᖅ  
 
ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒃ ᖁᔭᓈᕈᓐᓇᑐᖅ, ᑭᓪᓕᓯᓂᐊᓪᓚᓚᐅᕐᑐᕕᓂᐅᓗᓂ, ᓇᐅᑐᐃᓐᓇᒥᒃ 
ᐅᓐᓂᓘᑎᒥᒃ ᑕᒪᑦᓱᒧᖓ ᓯᓓᓐᓂᖅ, ᐸᕝᕕᓇᕐᓂᖅ ᐅᕝᕙᓘᓐᓃᑦ ᓱᓕᓂᖃᕋᓂ ᐅᓐᓂᓘᒪᓂᖅ 
ᐅᕝᕙᓘᓐᓃᑦ ᑌᒫᑦᓯᐊᖏᑦᑐᑎᒎᕐᓂᑯᑦ.  ᐋᓐᓂᐊᓯᐅᕐᓂ+ᒍᑦ ᑭᓪᓕᓯᓂᐊᕐᑎᒃ ᑐᓴᕐᑎᓯᔪᖅ ᐃᓄᒻᒥᒃ 
ᐅᓐᓂᓗᒍᑎᓕᐅᕐᑐᕕᓂᕐᒥᒃ ᐊᒻᒪᓗ, ᑖᓐᓇ ᐅᓐᓂᓘᒪᒍᑎᒃ ᐊᓪᓚᓯᒪᑉᐸᑦ, ᐋᑦᓯᒐᔭᕐᑐᖅ 

ᐊᓪᓚᓯᒪᔪᕐᑎᒍᑦ ᖃᐅᔨᑎᑦᓯᐅᑎᒥᒃ.  ᐊᔾᔨᖏᖓᓂ ᐊᓪᓚᓯᒪᔪᒥᒃ ᑐᑭᑖᕕᓂᕐᒥᒃ ᐅᓐᓂᓗᒍᑎᐅᑉ 
ᐊᓪᓚᖁᑎᖓᓄᑦ ᖃᐅᔨᑎᑦᓯᓱᓂᓗ ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓᓂᒃ.  
 

5.38 ᕿᒥᕐᕈᒋᐊᖕᖓᐅᑎᒃ  

 
ᐱᑦᓴᐅᑎᒋᒍᓐᓇᓕᒫᖓᒍᑦ ᐱᔪᕕᓂᐅᓕᕐᓗᓂ ᐅᓐᓂᓗᒍᑎᒥᒃ, ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒃ 
ᕿᒥᕐᕈᔭᐅᑎᖏᒋᐊᖕᖓᕆᐊᓕᒃ ᐅᓐᓂᓘᒍᑎᐅᔪᒥᒃ ᖃᓄᑎᒋᑦ ᐱᐅᓂᕐᐸᐅᒐᔭᕐᒪᖔᑦ 
ᑲᒪᒋᒐᔭᕆᐊᖓᑖᓐᓇ ᐊᑐᐃᓐᓇᐅᓴᐅᑎᒋᓂᖏᑦ ᑐᓴᕐᕋᑦᓭᑦ ᐃᑉᐱᒋᓗᒋᑦ.  
 

5.39 ᐃᓂᕐᑎᕆᓂᕐᒧᑦ ᐊᓯᐊᓅᕐᓯᓂᖅ  
 
ᑭᖑᓂᐊᒍᑦ ᕿᒥᕐᕈᒋᐊᖕᖓᓂᕕᓂᐅᑉ, ᐋᓐᓂᐊᓯᐅᕐᓂᑎᖑᑦ ᑭᓪᓕᓯᓂᐊᕐᑎᒃ ᐱᒍᓐᓇᕕᓕᒃ, ᑌᒫᒃ 
ᐃᓱᒪᒋᔭᖃᕈᓂ ᑖᓐᓇ ᐅᓐᓂᓘᒍᑎᒃ ᐱᔾᔪᑎᓕᒃ ᓱᓕᔪᓂᒃ ᐃᓕᖓᓂᖃᑐᐃᓐᓇᕆᐊᓕᓐᓂᒃ 
ᐊᔪᐃᓐᓇᓂᕐᓗᓂᕕᓂᕐᒧᑦ ᐃᓂᕐᑎᕆᐅᑎᒥᒃ, ᑐᑭᑖᕈᓐᓇᑐᖅ ᐁᑦᑑᑎᖃᕐᓂᒥᒃ ᐅᓐᓂᓘᒪᒍᑎᒥᒃ 
ᐱᔾᔪᑎᓕᒻᒥᒃ ᐃᓚᐅᔫᔪᒥᒃ ᑖᑦᓱᒧᖓ CPDP ᑕᕝᕗᖓ ᑲᑎᒪᔨᒧᑦ ᕿᒥᕐᕈᒋᐊᓕᕐᕿᑕᐅᓂᐊᕐᑎᓗᒍ 
ᒪᓕᓪᓗᒍ ᒪᓕᒉᑦ ᐊᑐᐃᓐᓇᐅᔪᑦ.  ᐅᓐᓂᓗᒍᑎᐅᔪᖅ ᐱᔾᔪᑎᖃᕐᒪᑦ ᐋᓐᓂᐊᓯᐅᕐᑎᒪᕆᒻᒥᒃ, 
ᐱᕕᖃᕈᓐᓇᑐᖅ, ᑕᕝᕘᓇᑦᓭᓇᖅ, ᐁᑦᑑᑎᖃᕐᓗᓂ ᐱᔪᓐᓇᓂᓕᒻᒧᑦ ᐊᖓᔪᕐᖃᐅᕕᒻᒧᑦ.  
ᐃᓗᓐᓇᓕᒫᑦᓯᐊᖏᓐᓂ, ᐊᔾᔨᖓ ᑐᑭᑖᕐᓂᕕᓂᐅᑉ ᑐᔫᑎᐅᓲᖅ ᐱᓕᓂᕐᒧᑦ ᐅᖄᒍᑕᐅᔪᒧᑦ.  
ᖃᐅᔨᑎᑦᓯᒥᑦᓱᓂ ᐃᓄᒻᒥᒃ ᐅᓐᓂᓗᒍᑎᓕᐅᕐᓯᒪᔪᒥᒃ ᓄᓇᓕᓕᒫᑦ ᑲᒥᓴᓇᖓᓄᓪᓗ  

 

5.40 ᐅᑎᕐᕕᖃᕐᓂᒧᑦ ᑐᓴᕐᑎᓯᐅᑎᒃ  

 
ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒃ ᐊᑑᑎᓂᐊᕐᖁᖅ, ᐅᓪᓗᐃᑦ 60-ᑕᒫᑦ ᐱᒋᐊᕐᓗᓂ ᐅᓪᓗᖓᓂ 
ᐃᓅᑉ ᐅᓐᓂᓗᒍᑎᓕᐅᕐᑐᕕᓂᐅᑉ ᑐᓴᕐᑎᑕᐅᓚᖓᒋᐊᖓ ᐅᓐᓂᓗᒍᑎᕕᓂᖓ ᐁᑦᑑᑕᐅᒪᒋᐊᖓᓂᒃ 
ᐃᓂᕐᑎᕆᔩᑦ ᑲᑎᒪᔨᖏᓐᓄᑦ ᕿᒥᕐᕈᔭᐅᒋᐊᓕᕐᕿᒋᐊᖃᕐᓂᖓᓄᑦ, ᑐᓴᕐᑎᓯᐅᑎᒃ ᐊᓪᓚᓯᒪᔪᖅ 
ᑖᑦᓱᒧᖓ ᐃᓄᒻᒧᑦ ᐱᕙᓪᓕᐊᓂᖓᓄᑦ ᕿᒥᕐᕈᒋᐊᓕᕐᕿᔭᐅᓂᖓᑕ ᑖᑦᓱᒪᐅᑉ ᐅᓐᓂᓗᒍᑎᕕᓂᐅᑉ.  
 

5.41 ᕿᒥᕐᕈᔭᐅᓂᖅ ᐋᕐᓂᐊᓯᐅᕐᓂᓕᕆᔨᒧᑦ  
 
ᐋᓐᓂᐊᓯᐅᕐᓂᑎᒍ ᑭᓪᓕᓯᓂᐊᕐᑎᒃ ᐱᕕᖃᑐᐃᓐᓇᕆᐊᓕᒃ, ᕿᒥᕐᕈᒋᐊᖕᖓᓚᐅᕐᑐᕕᓂᐅᓗᓂ 
ᐅᓐᓂᓗᒍᑎᒥᒃ, ᑐᑭᑖᕐᓗᓂ ᑲᔪᓯᓂᐊᕐᓂᒥᒃ ᑭᓪᓕᓯᓂᐊᕐᓂᕆᓂᐊᕐᑕᒥᓂᒃ ᐊᑑᑎᓂᐅᒋᐊᓕᒻᒥ.  
 

5.42 ᖃᐅᔨᒪᑎᑦᓯᐅᑎᒃ ᕿᒥᕐᕈᓂᕐᒥᒃ  

 
ᐋᓐᓂᐅᓯᐅᕐᓂᑎᒍᑦ ᑭᓪᓕᓯᓂᐊᕐᑎᒃ ᖃᐅᔨᑎᑦᓯᓴᐅᑎᒋᐊᐱᒃᑯᖅ, ᐊᓪᓚᓯᒪᔪᕐᑎᒍᑦ, ᐃᓄᒻᒥᒃ 
ᐅᓐᓂᓗᒍᑎᓕᐅᕐᑐᕕᓂᕐᒥᒃ ᐊᒻᒪᓗᒋᐊᓪᓚᒃ ᐱᓂᓕᐅᔪᖅ ᐅᓐᓂᓘᒪᒍᑕᐅᔪᖅ ᐅᓐᓂᓘᒪᒍᑎᒥ 
ᑐᑭᑖᕐᓂᕕᓂᕐᒥᒃ ᑭᓪᓕᓯᓂᐊᓚᖓᒋᐊᒥᓂᒃ ᐅᓐᓂᓘᑎᒃᐅᔪᖅ.  ᖃᐅᔨᑎᑦᓯᐅᑎᒃ ᐅᖃᕐᓯᒪᓂᖃᕆᐊᓕᒃ 
ᐊᑐᓂ ᑎᒥᐅᔪᑦ ᒪᓂᔨᒍᓐᓇᕆᐊᖏᑦ ᑕᑯᓯᒪᔭᒥᓂᒃ ᐃᓂᓪᓓᓗᑎᓪᓗ ᒪᓕᒐᑦᓴᓕᐊᖑᔪᓂ 
ᓄᐊᑦᓯᓂᕐᒥᒃ ᑖᒃᑯᓂᖓ. ᑕᕝᕗᖓ ᐃᓱᓕᓐᓂᒧᑦ, ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒃ 

ᓇᓪᓕᑳᒋᐊᓕᒃ ᖃᓄᐃᓘᕐᓗᓃᒍᑎᑦᓴᓂᒃ ᑲᔪᖏᕐᓭᔪᓂᒃ ᐅᖄᓂᕆᔭᐅᔪᓂᒃ ᑎᒥᐅᔪᑦ 
ᑕᑯᓐᓈᒍᓯᕕᓂᖏᓐᓂᒃ.  ᖃᐅᔨᑎᑦᓯᐅᑎᒃ ᑐᔫᑎᐅᔪᖅ ᐱᓕᓂᕐᒧᑦ ᐅᓐᓂᓘᑎᐅᒍᑎᐅᔪᖅ ᐅᖃᕆᐊᓕᒃ 
ᐱᕕᑦᖃᕆᐊᒥᓂᒃ ᐱᒍᓐᓇᒋᐊᒥᒃ ᐊᑐᕐᑏᑦ ᐅᓐᓂᓘᒪᒍᑎᖏᔭᖓᑕ ᐊᓪᓚᖁᑎᖏᓐᓂᒃ, ᓇᓗᓀᕐᓗᒋᓪᓗ 
ᐋᕐᕿᓯᒪᓂᖏᑦ ᒪᓕᑦᑕᐅᒋᐊᓖᑦ ᑕᒪᑦᓱᒧᖓ ᐱᕕᖃᒍᓐᓇᓂᕐᒧᑦ.  
 

5.43 ᓭᒪᑎᑦᓯᒐᓱᐊᕐᑎᒃ ᐅᖁᒣᓪᓕᐅᑐᒥᒃ  

 

ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒃ ᑭᓪᓕᓯᓂᐊᓲᖅ ᐅᓐᓂᓗᒍᑎᐅᔪᒥᒃ ᐱᐅᓯᖃᓲᖅ ᐃᒫᒃ 
ᐃᑲᔪᕐᓯᒪᓂᐊᕐᓗᓂ ᑕᒪᒋᓐᓂᒃ ᐊᖏᖃᑎᒌᖕᖏᑑᓐᓂᒃ ᐅᖄᖃᑎᒌᑦᑎᓯᑦᓱᓂ ᐋᕐᕿᐅᑎᓂᑦᓴᒧᑦ 
ᑎᑭᑎᑦᓯᔨᐅᑦᓱᓂ.  ᕿᒥᕐᕈᒋᐊᓕᒃ ᑐᖕᖓᕕᒋᔭᖓᓂᒃ ᐅᓐᓂᓘᑎᒋᔭᐅᔫᑉ ᐊᒻᒪᓗ, ᐃᓱᒪᒋᓕᐅᔾᔨᓗᓂᓗ 
ᓱᓕᔪᓂᒃ ᖃᓄᐃᓕᖓᓂᕐᒦᓂᕕᓂᕐᓂᓗ ᑌᒣᒃᑫᓚᒍᑎᐅᔪᖅ, ᐅᓐᓂᑑᔾᔨᓗᓂ ᑎᒥᐅᔪᓄᑦ ᓇᐅᑐᐅᓀᑦ 
ᐋᕐᕿᒍᑎᑦᓭᑦ ᐋᕐᕿᒋᐊᕈᑎᐅᑐᐃᓐᓇᕆᐊᓖᑦ ᑭᖑᓂᐊᒍᑦ ᐅᕝᕙᓘᓐᓃᑦ ᓄᐃᒋᐊᓕᕐᕿᑎᑦᓯᑌᓕᓂᕐᒧᑦ.  
ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒃ ᐅᓐᓂᑑᑎᓕᐅᑐᐃᓐᓇᕆᐊᖃᕐᒥᔪᖅ ᓈᒻᒪᓈᕐᑐᖁᑎᒋᔭᒥᓂᒃ. 

 

5.44 ᑲᑎᒪᔪᑦ ᐊᒥᓱᐃᖑᑦᓱᑎᒃ  

 
ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒃ ᙯᖁᔨᒍᓐᓇᑐᖅ ᓇᐅᑐᐃᓐᓇᒥᒃ ᐃᓄᒥᒃ ᑲᑎᒪᓂᕐᒧᑦ.  
ᐊᐱᕐᓱᑐᐃᓐᓇᕆᐊᓕᒃ ᓄᐃᑦᓯᖁᔨᓗᓂ ᓇᐅᑐᐃᓐᓇᒥᒃ ᑐᓴᕋᑦᓴᒥᒃ ᐊᑑᑎᖃᕐᑐᕆᔭᒥᓂᒃ 
ᑭᓪᓕᓯᓂᐊᓕᕈᓂ ᐅᓐᓂᓗᒍᑎᐅᓯᒪᔪᒥᒃ.  ᐃᓄᒃ ᙯᖁᔭᐅᒪᔪᖅ ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒧᑦ 
ᐅᕝᕙᓘᓐᓃᑦ ᐊᐱᕆᔭᐅᓯᒪᒍᓂ ᓄᐃᑦᓯᒋᐊᖃᕆᐊᒥᒃ ᑐᓴᕋᑦᓴᓂᒃ ᐃᓚᐅᔫᓂᒥᒃ ᐱᓇᓱᐊᕐᕕᐅᑉ 
ᐱᓇᓱᒃᑎᖓᓄᒃ ᐅᕝᕙᓘᓐᓃᑦ ᐱᓇᓱᐊᓲᖑᒍᓂ ᐱᓇᓱᒐᕐᒥᓂ, ᒪᓕᒋᐊᓕᒃ ᐋᓐᓂᐊᓯᐅᕐᓂᑎᒍᑦ 
ᑭᓪᓕᓯᓂᐊᕐᑎᐅᑉ ᑐᑦᓯᕋᐅᑎᖓᓂᒃ.  ᐃᓗᓐᓇᑎᒃ ᐃᓄᐃᑦ ᐅᐸᐅᑎᓯᒪᒋᐊᓖᑦ ᐋᓐᓂᐊᓯᐅᕐᓂᑎᖑᑦ 
ᑭᓪᓕᓯᓂᐊᕐᑎᒥᒃ, ᐱᔾᔪᑎᖃᑦᓯᐊᓂᕈᓂᑭᓯᐊᓂ.  
 

5.45 ᐊᑐᕐᑎᐅᑉ ᐊᓪᓚᖁᑎᖏᑦ  

 
ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒃ ᑕᑯᒍᓐᓇᓂᓕᒃ ᐊᑐᕐᑎᐅᑉ ᐊᓪᓚᖁᑎᖓᓂᒃ ᓇᐅᑐᐃᓐᓇᓄᓪᓗ 
ᑐᓴᕋᑦᓴᓂᒃ ᐅᕝᕙᓘᓐᓃᑦ ᐊᓪᓚᖁᑎᓂᒃ ᐊᓪᓚᖁᑎᓃᒋᕐᑐᓂᒃ.  
 

5.46 ᖃᐅᔨᒋᐊᕐᓂᖃᕐᓂᖅ  

 

ᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒃ ᖃᐅᔨᒋᐊᕐᕕᖃᕈᓐᓇᑐᖅ ᓇᐅᑐᐃᓐᓇᒥᒃ ᐃᓄᒻᒥᒃ ᖃᐅᔨᒪᓂᓕᒻᒥᒃ 
ᐊᑐᕐᑐᕆᓂᐊᕐᑕᒥᓂ.  ᐊᖏᕐᑕᐅᓂᕈᓂ ᑲᑎᒪᔨᓄᑦ, ᖃᐅᔨᒋᐊᕐᕕᖃᕈᓐᓇᑐᖅ ᓇᐅᑐᐃᓐᓇᒥᒃ 
ᖃᐅᔨᒪᔪᒻᒪᕆᒻᒥᒃ ᓯᓚᑖᓂᒃ ᐱᓇᓱᐊᕐᕕᒥᒃ ᐱᓯᒪᔪᒥᒃ. 

 

5.47 ᑐᑭᒧᐊᕐᑎᓯᒋᐊᓪᓚᓂᖅ ᐅᓐᓂᓘᑎᐅᔪᒥᒃ  

 
ᑕᒐ, ᐃᓱᒪᒋᔭᖓᑕ ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᐅᑉ, ᓱᓕᔪᐃᑦ ᒪᓂᔭᕕᓃᑦ 
ᑭᓪᓕᓯᓂᐊᕐᓂᕕᓂᕐᒧᑦ ᓄᐃᑦᓯᒍᓇᐅᑐᐊᕐᐸᑦ ᐊᔪᐃᓐᓇᓂᕐᓗᓂᕕᓂᕐᒥᒃ ᐱᔪᒪᔭᐅᖕᖏᑐᒥᒃ 
ᐃᓂᕐᑎᕆᓂᕐᒦᑐᒥᒃ, ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒃ ᐱᕕᓕᒃ, ᑭᓪᓕᓯᓂᐊᕈᑕᕆᓗᓂ, 



01-XXX|25 
 

ᓅᑦᓯᒍᓐᓇᑐᖅ ᐅᓐᓂᓗᒍᑎᕕᓂᐅᔪᒥᒃ ᑲᒪᒋᔭᐅᒐᔭᕐᑎᓗᒍ ᒪᓕᓪᓗᒍ ᐊᓪᓚᓯᒪᔪᒥ 36 ᑖᒃᑯᓇᓂ 
ᒪᓕᒐᕐᒦᑐᓂᒃ.   
 

5.48 ᐃᓱᓕᒍᑎᒃ ᐃᓱᓕᓐᓂᖓᓗ ᓈᒻᒪᓯᔪᖅ  

 
ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒃ ᑲᔪᓯᒋᐊᓕᒃ ᐃᑉᐱᒍᓱᑦᓯᐊᓗᓂ ᖃᐅᔨᒪᖃᑎᖃᕐᓗᓂᓗ 
ᖃᓄᐃᓕᒍᑎᒋᓚᖓᔭᒥᓂᒃ ᑭᖑᓪᓕᐹᒥ ᐊᒻᒪᓗ, ᐱᕕᖃᕐᐸᑦ, ᐅᓐᓂᑑᑎᒋᔭᒥᓂᒃ ᑖᑦᓱᒧᖓ ᐃᓄᒻᒧᑦ 
ᐅᓐᓂᓗᒍᑎᓕᐅᕐᓯᒪᔪᒧᑦ, ᐅᓪᓗᐃᑦ 45 ᐃᓱᓕᓚᐅᕐᑎᓇᒋᑦ ᑭᖑᓂᐊᒍᑦ ᐅᓪᓘᑉ 
ᐅᓐᓂᓗᒍᑎᓕᐅᕐᓂᕕᓂᐅᑉ ᐁᑦᑐᑕᐅᕕᕕᓂᕐᒥᓂ ᑖᑦᓱᒧᖓ ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓᓄᑦ. 
ᖃᐅᔨᒪᔭᐅᑎᑦᓯᒥᔪᖅ ᖃᓄᐃᓕᒍᑎᒋᔭᒥᓂᒃ ᑭᖑᓪᓕᐸᐅᔪᓂᒃ ᐊᒻᒪᓗ, ᐱᕕᖃᕐᐸᑦ, 
ᐅᓐᓂᑑᑎᒋᔭᒥᓂᒃ ᐱᓕᓂᕐᒧᑦ ᐱᔾᔪᑕᐅᔪᒧᑦ ᐅᓐᓂᓗᒍᑎᓕᐅᕐᑐᕕᓂᕐᒧᑦ.  ᖃᐅᔨᑎᑦᓯᒋᐊᖃᕐᒥᔪᖅ 
ᑎᒥᐅᔪᓂᒃ ᐊᓯᐊᒎᒍᓐᓇᓂᕐᓂᒃ ᐊᑐᐃᓐᓇᐅᔪᓂᒃ ᑖᒃᑯᓄᖓ ᓯᕗᓂᐊᒍᑦ ᕿᒥᕐᕈᒋᐊᓕᕐᕿᔩᑦ ᑲᑎᒪᔨᓄᑦ 
ᖃᓄᕐᓗ ᐊᑑᑎᑎᑦᓯᓂᕆᒐᔭᕐᑕᖓᓂᒃ. ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒃ ᐁᑦᑐᐃᔪᖅ ᐊᔾᔨᖓᓂᒃ 
ᑐᑭᑖᕕᓂᕐᒥᓂᒃ ᑭᖑᓪᓕᐸᐅᑎᓪᓗᒋᑦ ᐊᒻᒪᓗ ᐱᕕᖃᕐᐸᑦ, ᐅᓐᓂᑑᑎᒋᔭᒥᓂᒃ ᑖᑦᓱᒧᖓ ᓄᓇᓕᓕᒫᑦ 
ᐅᓐᓂᓘᑏᑦ ᑲᒥᓴᓇᖓᓄᑦ.  ᑐᑭᑖᕈᑎᕕᓃᑦ ᐊᒻᒪᓗ, ᐱᕕᖃᕐᐸᑦ, ᐅᓐᓂᑑᑎᕕᓂᖏᑦ 
ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᐅᑉ ᐃᓕᔭᐅᒋᐊᓖᑦ ᐊᓪᓚᖁᑎᖏᓐᓄ ᐱᓕᓂᐅᑉ ᐱᔾᔪᑕᐅᔫᑉ 
ᐅᓐᓂᓘᒪᒍᑎᐅᑉ, ᐊᒻᒪᓗᒋᐊᓪᓚᒃ ᐅᓐᓂᓗᒪᒍᑏᑦ ᐊᓪᓚᖁᑎᖏᓐᓄᑦ.  
 

5.49 ᒪᓗᒍᓱᑐᐃᓐᓇᓂᖅ ᓱᕐᖁᐃᓯᐊᕋᓂ 

 
ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒃ ᓲᓱᑦᓴᓂᖕᖏᑐᐊᕐᐸᑦ ᖃᖓᐅᓂᕆᒋᐊᓕᕕᓂᖓᓂᒃ 
ᓇᓗᓀᕐᑕᐅᒪᔪᒥ ᐊᓪᓚᓯᒪᔪᒥ 56 ᒫᓐᓇᐅᔪᖅ ᒪᓕᒑᐱᐅᔫᑉ, ᑕᑯᑦᓴᐅᒍᑎᖃᕐᑎᑕᐅᔪᖅ 
ᑌᒫᖑᑦᓯᐊᖏᑦᑐᖅ ᑐᑭᑖᕈᑎᓕᕕᓂᐅᒋᐊᖓ ᑖᑦᓱᒧᖓ ᐃᓄᒻᒧᑦ ᐅᓐᓂᓘᑎᓕᐅᕐᑐᕕᓂᕐᒧᑦ. ᑖᓐᓇ 
ᐃᓄᒃ, ᐊᒻᒪᓗᒋᐊᓪᓚᒃ ᐱᓕᓂᒃ ᐅᓐᓂᓘᒪᒍᑕᐅᔪᖅ ᐅᓐᓂᓘᒪᔪᒧᑦ, ᐅᑎᕐᕕᖃᕈᓐᓇᑐᖅ 
ᕿᒥᕐᕈᒋᐊᓪᓛᔩᑦ ᑲᑎᒪᔨᖏᓐᓄᑦ.  
 

5.50 ᑐᓴᕐᑎᓯᐅᑎᒃ ᐅᕝᕙᓘᓐᓃᑦ ᐅᓐᓂᑑᑎᒃ  
 
ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒃ ᒪᓂᔨᒍᓐᓇᑐᖅ ᑲᑎᒪᔨᓄᑦ ᐊᒻᒪᓗ ᐱᕕᖃᕐᐸᑦ, ᑖᒃᑯᓄᖓ 
CPDP ᓇᐅᑐᐃᓐᓇᓂᒃ ᑐᓴᕐᑎᓯᐅᑎᓂᒃ ᐅᓐᓂᑑᑎᐅᔪᓂᓪᓘᓃᑦ ᐊᑑᑎᖃᕐᑐᕆᑦᓯᖑᓂ 
ᐊᑐᐃᓐᓇᕈᕐᑎᑕᐅᓂᖓᓄ ᐱᓇᓱᐊᕐᓂᕆᓲᖓ ᐱᓇᓱᒐᕐᒥᓂᒃ ᐱᓇᓱᐊᓕᕋᒥ.  ᐊᔾᔨᖓ ᑐᔫᑎᐅᔪ 
ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓᓄᑦ.  

 

5.51 ᑐᑦᓯᕋᐅᑎᒃ ᕿᒥᕐᕈᔭᐅᒋᐊᓪᓚᖁᔨᓂᕐᒧᑦ  
 
ᐃᓄᒃ ᐅᓐᓂᓘᑎᓕᐅᕐᓯᒪᔪᖅ, ᐅᕝᕙᓘᓐᓃᑦ ᐱᓇᓱᒃᑎᒪᕆᒃ ᐅᓐᓂᓗᒍᑕᐅᔪᖅ ᐊᖏᒍᑎᖃᖕᖏᓱᓂᓗ 
ᑐᑭᑖᕈᑎᕕᓂᕐᓂᒃ ᒪᓂᔨᕕᕕᓂᕐᒥᓄᑦ, ᐅᕝᕙᓘᓐᓃᑦ ᐁᑦᑐᑕᐅᔪᕕᓂᐅᕐᖂᒍᑎᒥᓄᑦ, ᑖᑦᓱᒧᖓ 
ᐱᓇᓱᐊᕐᕕᐅᑉ ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᖓᓄᑦ, ᒪᓂᔨᖑᓐᓇᑐᐃᓐᓇᕆᐊᓕᒃ ᑐᑦᓯᕋᐅᑎᒥᒃ 
ᕿᒥᕐᕈᔭᐅᒋᐊᓕᕐᕿᖁᔨᓂᕐᒥᒃ ᐱᓇᓱᐊᕐᕕᐅᑉ ᕿᒥᕐᕈᒋᐊᓕᕐᕿᔩᑦ ᑲᑎᒪᔨᖏᓐᓄᑦ. ᑖᓐᓇ ᑐᑦᓯᕋᐅᑎᒃ 
ᐊᓪᓚᓯᒪᔪᕐᑎᒎᕈᓐᓇᑐᖅ ᐅᕝᕙᓘᓐᓃᑦ ᐅᖃᐅᓯᕐᑎᒍᑦ ᑐᔫᑎᐅᒋᐊᖃᕐᓱᓂᓗ ᐊᖓᔪᕐᖄᖓᓄᑦ 
ᕿᒥᕐᕈᒋᐊᓪᓚᔩᑦ ᑲᑎᒪᔨᖏᓐᓄ, ᒪᓕᓪᓗᒋᑦ ᒪᓕᒐᑦᓴᓕᐊᖑᓯᒪᔪᖅ ᐃᓂᓪᓚᑕᐅᒪᑦᓱᓂ ᑕᕝᕙᓂ 
ᐅᓐᓂᓘᒪᒍᑏᑦ ᕿᒥᕐᕈᒋᐊᓪᓚᔩᑦ ᑲᑎᒪᔨᖏᓐᓄᑦ ᐃᓂᕐᕋᑎᑦᓯᔪᓄᑦ ᒪᓕᒐᕐᓂᒃ, ᐅᕝᕙᓘᓐᓃᑦ 

ᐃᑲᔪᕐᑎᖓᓄᑦ ᐊᖓᔪᕐᖄᑉ ᐊᑐᐃᓐᓇᐅᒍᓐᓇᖏᑦᑑᐸᑦ ᐊᖓᔪᕐᖄᖅ.  ᒪᓕᑦᑕᐅᒋᐊᓕᒃ, ᐱᕕᖃᕐᐸᑦ, 
ᑐᑭᖃᒍᑎᖃᑎᓯᐊᑐᓂᒃ ᐃᓱᓕᒍᑎᓂᒃ ᑖᑦᓱᒪ ᐱᓇᓱᐊᕐᕕᐅᑉ ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᖓᓄᑦ.   
 

5.52 ᐱᔾᔪᑎᖓ ᑐᑦᓯᕋᐅᑎᖃᕐᓂᒧᑦ ᐃᓚᐅᑎᑦᓯᖏᓐᓂᓗ  

 
ᑐᑦᓯᕋᐅᑎᒃ ᕿᒥᕐᕈᒋᐊᓪᓚᓂᕐᒧᑦ ᐱᔾᔪᑎᖃᕆᐊᓕᒃ ᑭᓪᓕᓯᓂᐊᑕᐅᒪᔫᑉ ᐱᓇᓱᐊᕐᕕᐅᔫᑉ 
ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᖓᓄᑦ.  ᐃᓚᖃᕆᐊᖃᖕᖏᑐᖅ ᐋᓐᓂᐊᓯᐅᕐᓂᑎᒍᑦ 
ᑭᓪᓕᓯᓂᐊᕐᑎᐅᑉ ᖁᔭᓈᒋᐊᖕᖓᓂᓂᕕᖓ ᐅᓐᓂᓗᒍᑎᐅᔪᒥᒃ, ᐅᕝᕙᓘᓐᓃᑦ ᑖᑦᓱᒧᖓ 
ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᐅᑉ ᑐᑭᑖᕕᓂᖓᓄᑦ ᐋᑦᓯᔪᑦᓴᐅᒋᐊᖓ ᐅᓐᓂᓗᒍᑎᒥᒃ 
ᐃᓂᕐᑎᓕᕆᓂᕐᒨᓕᖓᔪᒧᑦ ᕿᒥᕐᕈᒋᐊᓪᓚᓂᒥᒃ.  
 

5.53 ᑭᖑᕙᕆᐊᕐᓂᖅ  

 
ᑐᑦᓯᕋᐅᑎᒃ ᕿᒥᕐᕈᒋᐊᓪᓚᓂᕐᒧᑦ ᐊᑑᑎᑎᑕᐅᒋᐊᓕᒃ ᐅᓪᓗᐃᑦ 60 ᐃᓗᐊᓂ ᐅᓪᓘᑉ ᐱᔭᐅᓂᕕᓂᕐᒥᑕ 
ᓈᕝᕚᑕᕕᓂᐅᒧᑦ ᓄᐃᑦᓯᓚᕿᒍᑕᐅᔪᑦ ᑖᑦᓱᒥᖓ, ᐅᕝᕙᓘᓐᓃᑦ ᓄᖑᓐᓂᖓ ᖃᖓᐅᓂᕐᒨᓕᖓᔪᖅ 
ᐅᖃᕐᑕᐅᒪᔪᒥ ᐊᓪᓚᓯᒪᔪᒥ 51 ᒫᓐᓇᐅᔪᖅ ᒪᓕᒑᐱᒻᒥ ᑖᒃᑯᐊ ᓇᕝᕚᑕᕕᓃᑦ 
ᐁᑦᑑᑎᒋᔭᐅᓯᒪᖕᖏᑐᐊᕐᐸᑕ.  
 

ᕿᒥᕐᕈᒋᐊᓪᓚᓂᕐᒧᑦ ᑲᑎᒪᔩᑦ ᑐᑦᓯᕋᐅᑎᑖᑐᐃᓐᓇᕆᐊᓖᑦ ᑭᖑᓂᐊᒍᑦ ᐃᓱᓕᕝᕕᕕᓂᐅᑉ ᐃᓱᒪᒋᔭᕕᓂᐅᑉᐸᑦ 
ᐃᓄᒃ ᐅᓐᓂᓘᒪᒍᑎᓕᐅᕐᑐᕕᓂᖅ ᐱᒍᓐᓇᓯᓐᓂᖏᑉᐸᑦ ᓯᕗᓂᐊᒍᑦ. 

 

5.54 ᐃᑲᔪᕐᓯᒪᓂᖅ  

 
ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓ ᐃᑲᔪᕐᓯᒪᒋᐊᓕᒃ ᐃᓄᒻᒥ ᐱᒍᒪᔪᒥᒃ ᒪᓂᔨᓂᕐᒧᑦ ᑐᑦᓯᕋᐅᑎᒥᒃ 
ᕿᒥᕐᕈᒋᐊᓪᓚᓂᕐᒧᑦ.  ᐱᓗᐊᕐᑐᒥᒃ, ᐃᑲᔪᕆᐊᓕᒃ ᐃᓄᒻᒥᒃ ᐋᕐᕿᓱᐃᑎᓪᓗᒍ ᑐᑦᓯᕋᐅᑎᒥᒃ 
ᐃᑲᔪᕐᓯᓗᓂᓗ ᖃᐅᔨᒋᐊᕐᕕᖃᕐᑎᓗᒍ ᓈᒻᒪᓈᕐᑐᒥᒃ ᓄᓇᓕᒻᒥ ᐃᑲᔪᕐᓯᓲᒥᒃ ᑎᒥᐅᔪᒥᒃ.  

 

ᕿᒥᕐᕈᒋᐊᓪᓚᑏᑦ ᑲᑎᒪᔨᖏᑦ  
 

5.55 ᒪᓕᒐᖅ ᐅᓐᓂᓘᑎᐅᑉ ᓇᐅᑦᓯᑐᕐᑕᐅᓂᖓ ᕿᒥᕐᕈᒋᐊᓪᓛᔩᑦ ᑲᑎᒪᔨᖏᓐᓄᑦ  

 
ᐊᖓᔪᕐᖄᖅ ᕿᒥᕐᕈᒋᐊᓪᓕᕐᒧᑦ ᑲᑎᒪᔩᖏᓐᓂ ᖃᐅᔨᑎᑦᓯᓴᐅᑎᒋᐊᐱᑦᑐᖅ ᒪᓂᔨᔪᕕᓂᕐᒥᒃ 
ᑐᑦᓯᕋᐅᑎᒥᒃ ᕿᒥᕐᕈᔭᐅᒐᔭᕐᑎᓗᒍ ᐊᓪᓚᓯᒪᔫᓗᓂ ᐅᓪᓗᖓᓂᒃ ᐱᔭᕕᓂᕐᒥᒃᓂ.  ᐊᔾᔨᖓ 
ᐊᐅᓪᓚᑎᑕᐅᔪᖅ ᐊᓯᐊᓄᑦ ᑎᒥᐅᔪᒧᑦ, ᐊᒻᒪᓗᒋᐊᓪᓚᒃ ᑭᓪᓕᓯᓂᐊᕐᓂᒥᒃ ᐋᓐᓂᐊᓯᐅᕐᑎᒪᕆᒻᒧᑦ 
ᐱᔪᕕᓂᕐᒧᑦ ᓄᓇᓕᓕᒫᓕᓗ ᑲᒥᓴᓇᖓᓄᑦ ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᓂ.  ᖃᐅᔨᑎᑦᓯᐅᑎᒃ 
ᐅᖃᕐᓯᒪᓂᕐᑕᖃᕆᐊᓕᒃ ᐊᑐᓂ ᑎᒥᐅᔪᑦ ᑭᒃᑲᑐᕈᓐᓇᕆᐊᖏᓐᓂ ᑕᑯᓐᓇᒍᓯᒋᔭᒥᓂ 
ᐱᕕᖃᕐᑎᓯᑦᓯᐊᓗᑎᓪᓗ ᓄᐊᑕᐅᒋᐊᖃᓛᕐᓂᖏᓐᓂ.  
 

5.56 ᐅᓐᓂᓘᒪᐅᑏᑦ ᐊᓪᓚᖁᑎᖓ  

ᐅᓪᓗᐃᑦ ᑕᓪᓕᒪᑦ ᐃᓗᐊᓂ ᐱᔪᕕᓂᐅᓗᓂ ᖃᐅᔨᑎᑦᓯᐅᑎᒥᒃ ᓄᐃᑕᑎᑕᐅᔪᒥ ᐊᕕᑦᑐᓯᒪᔪᒥᒃ 
5.20 ᒫᓐᓇᐅᔫᑉ ᒪᓕᒑᐱᐅᑉ, ᐋᓐᓂᐊᓯᐊᕐᓂᑎᒍᑦ ᑭᓪᓕᓯᓂᐊᕐᑎᒃ ᐱᓇᓱᐊᕐᕕᐅᑉ ᐁᑦᑐᐃᒐᔭᕐᑐᖅ 
ᐊᖓᔪᕐᖄᖓᓄ ᕿᒥᕐᕈᒋᐊᓪᓚᓂᕐᒧᑦ ᑲᑎᒪᔨᖏᑦᑕ ᐃᓗᓐᓇᓯᐊᖓ ᐅᓐᓂᓘᒪᒍᑎᐅᑉ ᐊᓪᓚᖁᑎᖏᑦ 
ᓄᐊᓯᒪᔭᓕᒫᖏᑦ.  
 

5.57 ᕿᒥᕐᕈᒋᐊᓪᓚᓂᖅ  

 
ᕿᒥᕐᕈᒋᐊᓪᓚᓂᕐᒧᑦ ᑲᑎᒪᔩᑦ ᑭᓪᓕᓯᓂᐊᕐᑐᑦ ᐊᓐᓂᓘᒍᑎᐅᑉ ᐊᓪᓚᖁᑎᖓᓂᒃ ᓇᓗᓀᕐᓯᓱᑎᓪᓗ 
ᓇᓪᓕᐊᖑᑦ ᐱᓇᓱᐊᕐᕕᐅᑉ ᐋᓐᓂᐊᓯᐅᕐᓂᒧᑦ ᑭᓪᓕᓯᓂᐊᕐᑎ ᑭᓪᓕᓯᓂᐊᕐᓂᒪᖔ ᐅᓐᓂᓗᒍᑎᒥᒃ 
ᑲᒪᒋᔭᖃᑦᓯᐊᓱᓂ ᐃᓱᒫᓗᒋᔭᖃᑦᓯᐊᓂᕐᒥᓗ ᓈᒻᒪᓈᑦᓯᐊᕋᓗᐊᕐᒪᖔᕐᒥ.  ᓱᕐᖁᐃᓯᐊᕆᐊᓕᒃ, 
ᐱᕕᖃᕐᐸᑦ, ᑖᓐᓇ ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᐅᑉ ᐱᔭᕇᒍᑎᕕᓂᖏᑦ ᓲᓱᑦᓴᓯᐊᕐᒪᖔᑕ 
ᐱᔪᓐᓇᐅᑎᖏᓐᓂᒃ ᑎᒥᐅᔪᐃᑦ ᐊᒻᒪᓗᒋᐊᓪᓚᒃ ᒪᓕᑦᑕᐅᒌᓲᑦ ᐱᓇᓱᐊᕐᓂᒪᕆᓐᓄ ᐱᐅᓯᑦᓴᔦᑦ 
ᒪᓕᑦᑕᐅᓲᑦᓴᔦᓪᓗ.  
 
ᕿᒥᕐᕈᒋᐊᓪᓚᓂᕐᒧᑦ ᑲᑎᒪᔩᑦ ᙯᖁᔨᒍᓐᓇᑐᑦ ᓇᐅᑐᐃᓐᓇᒥᒃ ᐃᓄᒻᒥᒃ ᑲᑎᒪᓂᕐᒧᑦ.  
ᑐᑦᓯᕋᐅᑎᓕᐅᒍᓐᓇᓂᖃᕐᒥᓱᑎᓪᓗ ᓇᐅᑐᐃᓐᓇᓂᒃ ᑐᓴᕋᑦᓴᓂᒃ ᐊᑐᕐᑐᕆᑦᓯᓂᐊᑐᐊᕈᑎᒃ 
ᑭᓪᓕᓯᓂᐊᓕᕈᑎᒃ ᐅᓐᓂᓗᒍᑎᒥᒃ.  ᑖᓐᓇ ᐃᓄᒃ ᙯᖁᔭᐅᓯᒪᔪᖅ ᕿᒥᕐᕈᒋᐊᓪᓚᓂᕐᒧᑦ ᑲᑎᒪᔨᓄᑦ 
ᐅᕝᕙᓘᓐᓃᑦ ᐊᐱᕆᔭᕕᓂᐅᒍᓂ ᑐᓴᕐᑕᐅᑎᑦᓯᓂᕐᒥᒃ ᐃᓚᐅᔫᒍᓂ ᐱᓇᓱᐊᕐᕕᐅᑉ ᐱᓇᓱᒃᑎᖏᓐᓄᑦ 
ᐅᕝᕙᓘᓐᓃᑦ ᐃᓄᒃ ᐱᓇᓱᐊᕐᑐᖅ ᐱᓇᓱᐊᒐᕐᒥᓂᒃ ᐱᓇᓱᐊᕐᕕᒥ, ᒪᓕᒋᐊᓕᒃ ᕿᒥᕐᕈᒋᐊᓪᓚᓂᕐᒧᑦ 
ᑲᑎᒪᔩᑦ ᑐᑦᓯᕋᐅᑎᖓᓂᒃ.  ᓇᐅᑐᐃᓐᓇᖅ ᐃᓄᒃ, ᐱᑦᔪᑎᑦᓯᐊᖅ ᓄᐃᑕᐅᒐᔭᕐᐸᑭᓯᐊᓂ, 
ᑲᑎᒪᔪᓃᒋᐊᓕᒃ ᑲᑎᒪᑎᑦᓯᔪᓄᑦ ᕿᒥᕐᕈᒋᐊᓪᓚᓂᕐᒧᑦ ᑲᑎᒪᔨᓄᑦ.  ᖃᖓᑐᐃᓐᓇᖅ ᐱᕕᖃᓕᕐᐸᑦ, 
ᑲᑎᒪᓂᖅ ᐊᑑᑎᒋᐊᓕᒃ ᐃᓂᐅᔪᒥ ᐊᖏᕈᑕᐅᒪᓗᓂ ᐊᑐᕐᑎᒧᑦ.  

 

5.58 ᐊᑐᕐᑎᐅᑉ ᐊᓪᓚᖁᑎᖓ   

 
ᕿᒥᕐᕈᒋᐊᓪᓚᓂᕐᒧᑦ ᑲᑎᒪᔩᑦ ᑕᑯᒍᒋᐊᒍᓐᓇᓂᓖᑦ ᐊᑐᕐᑎᐅᑉ ᐊᓪᓚᖁᑎᖏᓐᓄᑦ ᓇᐅᑐᐃᓐᓇᓂᓪᓗ 
ᑐᓴᕋᑦᓴᓂᒃ ᐅᕝᕙᓘᓐᓃᑦ ᐊᓪᓚᓯᒪᔪᖅ ᐱᔭᐅᓯᒪᔪᖅ ᐊᓪᓚᓯᒪᔪᓂᒃ.  

 

5.59 ᐊᖓᔪᕐᖃᐅᕕᓕᒃ ᐱᖁᔭᑎᒍᑦ  

 
ᕿᒥᕐᕈᒋᐊᓪᓛᔨᔩᑦ ᑲᑎᒪᔨᖏᑦ ᑎᒍᓯᒋᐊᓕᑦ ᐊᑕᐅᓯᕐᒥᒃ ᑖᒃᑯᓇᖕᖓᑦ ᑐᑭᑖᕐᓂᐅᔪᓂᒃ:  

 
• ᓇᓗᓀᕐᓗᒋᑦ ᓈᕝᕚᑕᕕᓃᑦ ᐱᓇᓱᐊᕐᕕᐅᑉ ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᐅᑉ;  

 

• ᑐᑦᓯᕃᕕᖃᕐᓗᓂ ᑖᑦᓱᒪ ᐱᓇᓱᐊᕐᕕᐅᑉ ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎ 
ᖃᐅᔨᓴᕆᐊᕐᓛᓂᐊᕐᑎᓗᒍ ᑕᕝᕙᓂ ᖃᓄᐃᓪᓗᐊᓂᐅᔪᒥ ᓇᓗᓀᕐᑕᐅᒋᐊᓕᒻᒥ ᑲᑎᒪᔨᓄᑦ, 
ᐁᑦᑑᑎᒋᓗᒍᓗ ᓄᑖᑦ ᓇᕝᕚᑕᕕᓃᑦ ᐃᓗᓐᓀᓄᑦ ᑎᒥᐅᔪᓄᑦ ᐃᓚᐅᓯᒪᔪᓄᑦ 
ᑲᒥᓴᓇᖓᓄᓪᓗ ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᑦ;  

 

• ᐁᑦᑑᑎᒋᓗᒍ ᐅᓐᓂᓘᒪᒍᑎᒃ ᑲᒪᒋᔭᐅᓂᐊᓕᕐᑎᓗᒍ ᒪᓕᓪᓗᒍ ᐊᓪᓚᓯᒪᔪᖅ 36 ᑖᒃᑯᓇᓂ 
ᒪᓕᒐᐅᔪᓂ, ᐃᓚᐅᑎᓪᓗᒋᑦ ᐋᕐᕿᒋᐊᕐᑕᐅᓯᒪᓪᓚᕆᒋᐊᓖᑦ.  

• ᐅᓐᓂᑑᔾᔨᓗᓂ ᐱᓇᓱᐊᕐᕕᐅᑉ ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᖓᓄᑦ ᐅᕝᕙᓘᓐᓃᑦ, 
ᐊᑑᑎᒋᐊᖃᕐᐸᑦ, ᑎᒥᐅᔪᓄᑦ, ᓇᐅᑐᐃᓐᓀᑦ ᒪᓕᑦᑕᐅᒋᐊᓖᑦ ᓇᕝᕚᑎᑦᓯᒐᓱᐊᕐᓂᒥᒃ 
ᖃᓄᐃᓕᖓᓂᐅᔫᒃ ᐃᓱᒪᖃᑎᒌᒐᑎᒃ ᐊᖏᖃᑎᒌᑦᑎᒐᓱᐊᕐᑎᓂᐊᕐᓗᒋᒃ;  
 

5.60 ᑐᖕᖓᕕᖃᑦᓯᐊᓱᓂ ᑐᑭᑖᕐᓂᖅ 

 

ᑕᕝᕙᓂ ᐅᓪᓗᓂ 60 ᐱᔪᕕᓂᐅᓕᕐᓱᓂ ᑐᑦᓯᕋᐅᑎᒥᒃ ᕿᒥᕐᕈᔭᐅᒋᐊᓕᕐᕿᖁᔨᓂᕐᒧᑦ, ᕿᒥᕐᕈᒋᐊᓪᓚᔩᑦ 
ᑲᑎᒪᔨᖏᑦ ᓄᐃᑦᓯᒋᐊᓖᑦ ᑐᑭᑖᕈᑎᒥᓂᒃ, ᐱᔾᔪᑎᓕᓐᓂᒃ, ᑐᓴᕐᑕᐅᑎᑦᓯᓗᑎᓪᓗ ᐊᓪᓚᓯᒪᔫᓗᓂ 
ᖃᐅᔨᑎᑦᓯᐅᑎᒃ ᑖᒃᑯᓄᖓ ᑎᒥᐅᔫᔪᑦ ᐃᓚᐅᔪᕕᓃᑦ.  ᕿᒥᕐᕈᒋᐊᓪᓚᓂᕐᒧᑦ ᑲᑎᒪᔩᑦ ᑐᑭᑖᕕᓂᖓ 
ᐃᓚᖃᕆᐊᓕᒃ ᐊᔾᔨᒋᖕᖏᑕᖓᓂᒃ ᐃᓱᒪᒍᓯᖃᕆᐊᓕᒃ.  ᕿᒥᕐᕈᒋᐊᓪᓚᓂᕐᒧᑦ ᑲᑎᒪᔩᑦ ᐁᑦᑑᑎᓖᑦ 
ᐊᔾᔨᖓᓂᒃ ᑐᑭᑖᕕᓂᕐᒥᓂᒃ ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒧᑦ ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓᓄᓪᓗ.  
ᕿᒥᕐᕈᒋᐊᓪᓚᓂᕐᒧᑦ ᑲᑎᒪᔩᑦ ᑐᑭᑖᕕᓂᖓ ᐃᓕᔭᐅᒋᐊᓕᒃ ᐊᓪᓚᖁᑎᖓᑕ ᐱᓇᓱᑦᑎᒪᕆᐅᑉ ᐅᖄᒍᑕᐅᔫᑉ 
ᐅᓐᓂᓗᒍᑎᐅᔪᒥ, ᐊᒻᒪᓗᒋᐊᓪᓚᒃ ᐅᓐᓂᓗᒍᑎᐅᑉ ᐊᓪᓚᖁᑎᖓᓂ. 

 

5.61 ᑭᖑᓪᓕᐹᒥ ᑐᑭᑖᕐᓂᖅ  

 
ᑐᑭᑖᕐᓂᖓ ᕿᒥᕐᕈᒋᐊᓪᓚᔩᑦ ᑲᑎᒪᔨᖏᑦᑕ ᑭᖑᓪᓕᐸᐅᕗᖅ ᕿᒥᕐᕈᔭᐅᒋᐊᓪᓚᕕᖃᕋᓂᓗ.  
 

5.62 ᑐᓴᕐᑎᓯᐅᑎᒃ ᐅᓐᓂᑑᑎᐅᔪᕐᓗ  

 
ᕿᒥᕐᕈᒋᐊᓪᓚᓂᕐᒧᑦ ᑲᑎᒪᔩᑦ ᒪᓂᔨᑐᐃᓐᓇᕆᐊᓖᑦ ᑲᑎᒪᔨᓄᑦ ᐊᒻᒪᓗ, ᐱᕕᖃᕐᐸᑦ, ᑖᒃᑯᓄᖓ 
CPDP ᑖᑦᓱᒪᐊᑉ ᑎᒥᐅᔫᑉ, ᓇᐅᑐᐃᓐᓇᖅ ᑐᓴᕐᑎᓯᐅᑎᐅᔪᖅ ᐅᕝᕙᓖᓃᑦ ᐅᓐᓂᑑᑎᐅᔪᖅ 
ᐊᑐᕐᑑᔮᓚᖓᑉᐸᑦ ᐊᑐᐃᓐᓇᕈᕐᑎᕆᓂᕐᒧᑦ ᐱᓇᓱᐊᕐᑎᓗᒍ ᐱᓇᓱᒐᑦᓴᔭᒥᓂᒃ.  ᐁᑦᑑᑎᓕᒃ ᐊᔾᔨᖓᓂᒃ 
ᑖᑦᓱᒧᖓ ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒧᑦ ᓄᓇᓕᓕᒫᓪᓗ ᑲᒥᓴᓇᖓᓄᑦ ᓄᓇᕕᒻᒥ 
ᐃᓗᓯᓕᕆᔨᒻᒪᕆᒃᑯᑦ.  

 

ᐱᒋᐅᕐᓴᔪᖅ ᐃᓂᕐᑎᕆᓂᕐᒧᑦ ᐅᓐᓂᓘᒪᒍᑎᓄᑦ ᑲᑎᒪᔩᑦ  
 

5.63 ᒪᓕᑦᑕᐅᔪᑦᓴᔭᖅ ᓇᐅᑦᓯᑐᕐᓂᒧᑦ ᐅᓐᓂᓘᑎᐅᓯᒪᔪᒧᑦ ᐅᓐᓂᓗᒐᕐᕖᑦ ᑲᑎᒪᔨᐅᕕᖓᓄᑦ 
ᐃᓂᕐᑎᕆᓂᕐᒨᓕᖓᓂᕐᒧᑦ ᐱᔾᔪᑎᒋᓗᒍ ᐋᓐᓂᐊᓯᐅᕐᑎᒪᒋᐅᒋᐅᕐᓴᔪᒧᑦ  

 
ᑲᑎᒪᔩᑦ ᑲᒪᒋᔭᖃᓲᑦ ᐅᓐᓂᓗᒍᑎᓂᒃ ᐃᓂᕐᑎᕆᓂᖅ ᐱᓪᓗᒋᑦ ᐱᔾᔪᑎᓕᒃ ᒫᓐᓇᓯᐅᑎᒥᒃ ᐃᓂᓪᓚᑕᐅᔪᖅ 
ᑎᒥᐅᔪᒧᑦ ᒪᓕᑦᓱᒍ ᐊᖏᖃᑎᒌᖑᓯᒪᔪᖅ ᑖᒃᑯᐊᓗ ᑲᑐᔾᔨᖃᑎᒌᖑᔪᐃᑦ ᐋᓐᓂᐊᓯᐅᕐᑎᒪᕆᐅᒋᐅᕐᓴᔪᓄᑦ 
ᑯᐯᒃᒥ ᑐᕐᖃᑕᕐᕕᖓᓗ ᐃᓗᓯᓕᕆᔨᒻᒪᕆᒃᑯᓂ, ᒪᓕᑦᓱᒍ ᐊᕕᑦᑐᓯᒪᔪᒥ 19.1 ᐃᓗᓯᕐᓱᓯᐊᕐᓂᐅᑉ 
ᐃᒻᒪᖃᐅᓰᓂᕐᒧᑦ ᒪᓕᒐᖅ (R.S.Q., c A-29). 
ᑕᕝᕙᓂ ᐅᓪᓗᐃ ᐊᕙᑎ ᖁᓕᓪᓗ (30) ᐅᓪᓗᐃᑦ ᐃᓗᐊᓂ ᐱᔪᕕᓂᐅᓗᓂ ᐅᓐᓂᓗᒍᑎᒥᒃ ᑲᑎᒪᔨᓄᑦ, 
ᐊᖓᔪᕐᖄᖓ ᐅᓐᓂᓗᒍᑏᑦ ᑲᑎᒪᔨᖏᓐᓄᑦ ᐃᓂᕐᑎᕆᓂᕐᒨᓕᖓᑎᓪᓗᒍ ᐱᔾᔪᑎᓕᒻᒥᒃ 
ᐋᓐᓂᐊᓯᐅᕐᑎᒪᕆᐅᒋᐅᕐᓴᔫᑉ ᑐᔪᐃᒐᔭᕐᑐᖅ ᐋᓐᓂᐊᓯᐅᕐᑎᒪᕆᒻᒥᒃ ᐊᓪᓚᓯᒪᔪᒥᒃ ᖃᐅᔨᑎᑦᓯᐅᑎᒥᒃ 
ᑐᓴᕐᑎᓯᔪᒥᒃ ᐅᓐᓂᓗᒍᑎᒃ ᐁᑦᑑᑎᕕᓂᐅᒋᐊᖓ ᑲᑎᒪᔨᓄᑦ.  ᖃᐅᔨᑎᑦᓯᐅᑎᒃ ᐅᖃᕐᓂᖃᒋᐊᖃᕐᒥᔪᖅ 
ᑖᓐᓇ ᐋᓐᓂᐊᓯᐅᕐᑎᒪᕆᒃ ᐱᕕᑦᓴᖃᒍᓐᓇᕆᐊᖓ ᐅᓐᓂᓘᑎᐅᔫᑉ ᐊᓪᓚᖁᑎᖏᓐᓄᑦ ᐃᓂᓪᓚᓯᒪᔪᑦ 
ᒪᓕᑦᓱᒋᑦ ᒪᓕᒐᕐᒥ.  ᑖᓐᓇ ᖃᐅᔨᑎᑦᓯᐅᑎᒃ ᐊᓪᓚᓯᒪᓂᖃᕆᐊᓕᒃ ᐅᓐᓂᓘᑎᐅᔪᒥᒃ.  

5.64 ᐅᓐᓂᓘᑎᐅᑉ ᐊᓪᓚᖁᑎᖓ  

 
ᐅᓐᓂᓘᒪᒍᑎᐅᑉ ᐊᓪᓚᖁᑎᖏᑦ ᐃᓗᓕᓖᑦ ᐅᑯᓂᖓ ᐊᓪᒪᓯᒪᔪᖁᑎᓂᒃ:  
 

• ᐅᓐᓂᓘᒪᒍᑎᒃ;  
• ᓇᐅᑐᐃᓐᓀᑦ ᐊᓪᓚᓯᒪᔪᐃᑦ ᐅᕝᕙᓘᓐᓃᑦ ᐊᓪᓚᖃᑦᑕᐅᑎᒍᑎᕕᓃᑦ ᑐᕌᕐᑐᑦ ᑖᒃᑯᓄᖓ ᑎᒥᐅᔪᓄᑦ;  
• ᐃᓚᖏᑦ ᐋᓐᓂᐊᓯᐅᕐᑕᐅᔫᑉ ᐊᓪᓚᖁᑎᖏᑦ ᐃᓕᖓᔪᑦ ᑖᑦᓱᒧᖓ ᐅᓐᓂᓘᑎᐅᔪᒧᑦ, 

ᑭᖕᖒᒪᒋᔭᐅᓕᕐᐸᑦ;  
• ᓇᐅᑐᐃᓐᓀᑦ ᐊᓯᖏᑦ ᑐᓴᕋᑦᓭᑦ ᐊᑐᕐᑕᐅᑐᐃᓐᓇᕆᐊᖃᕐᓂᐊᖒᕆᔦᑦ ᐋᓐᓂᐊᓯᐅᕐᓂᑎᒍᑦ 

ᑭᓪᓕᓯᓂᐊᕐᑎᒧᑦ, ᕿᒥᕐᕈᒋᐊᓪᓛᔩᑦ ᑲᑎᒪᔨᖏᑦ ᐅᕝᕙᓘᓐᓃᑦ ᑲᑎᒪᔨᒃ, ᐆᑦᑑᑎᒋᓗᒍ 
ᑕᑯᓐᓇᑐᕕᓂᕐᓄᑦ ᐅᖃᐅᓯᕕᓃᑦ, ᐊᓪᓚᓯᒪᔪᑦ ᐅᕝᕙᓘᓐᓃᑦ ᖃᐅᔨᒪᔪᒻᒪᕆᒻᒧᑦ ᐅᖄᓃᑦ, ᐊᓯᖏᓪᓗ.  

 

5.65 ᖃᐅᔨᓴᕐᑕᐅᓂᖓ ᐅᓐᓂᓘᑎᐅᑉ  

 
ᑲᑎᒪᔨᒃ ᑲᒪᒋᔭᖃᕐᓂᒧᑦ ᐅᓐᓂᓘᒪᒍᑎᓂᒃ ᐃᓂᕐᑎᕆᓂᕐᒨᓕᖓᔪᓂᒃ ᐋᓐᓂᐊᓯᐅᕐᓂᑎᒍᑦ 
ᐋᓐᓂᐊᓯᐅᕐᑎᒪᕆᐅᒋᐅᕐᓴᔪᖅ ᖃᐅᔨᓴᕐᑐᖅ ᐅᓐᓂᓘᑎᒥᒃ ᒪᓕᓪᓗᒍ ᒪᓕᒐᖅ ᐱᔾᔪᑎᓕᒃ 
ᑲᒪᒋᔭᐅᓂᖏᑦᑕ ᐅᓐᓂᓘᒪᐅᑏᑦ ᐃᓂᕐᑎᕆᓂᕐᒨᓕᖓᔪᑦ ᐱᔾᔪᑎᒋᓗᒍ ᐱᒋᐅᕐᓴᔪᖅ.  
ᑭᓪᓕᓯᓂᐊᕐᑐᖅ ᐃᓗᓐᓇᖏᓐᓂᒃ ᐊᓪᓚᓯᒪᔪᖁᑎᐅᒋᐊᓕᓕᒫᓂᒃ, ᐃᓚᑎᓪᓗᒋᑦ ᑌᑯᐊ ᐃᓗᓕᓖᑦ 
ᐊᑐᕐᑎᐅᑉ ᐊᓪᓚᖁᑎᖏᓐᓂᒃ.  ᑐᓴᑐᐃᓐᓇᕆᐊᖃᕐᒥᔪᖅ ᓇᐅᑐᐃᓐᓇᐅᑉ ᐃᓅᑉ ᐅᖄᓂᕕᓂᖓᓂᒃ 
ᐊᑐᕐᑐᕆᓚᖓᑐᐊᕈᓂᐅᒃ.  
 

5.66 ᑐᖕᖓᕕᖃᑦᓯᐊᓱᓂ ᑐᑭᑖᕐᓂᖅ  

 
ᕿᒥᕐᕈᔪᕕᓂᐅᓕᕐᓗᓂ ᐅᓐᓂᓘᑎᒥᒃ, ᑲᑎᒪᔩᑦ ᑐᑭᑖᕋᔭᕐᓂᕈᑎᒃ ᐅᓐᓂᑑᔾᔨᓚᖓᒋᐊᒥᒃ ᑲᑎᒪᔨᓄᑦ 
ᓈᒻᒪᓈᑦᓯᐊᓂᖓᑕ ᓄᐃᑦᓯᓂᐅᑉ ᐃᓂᕐᑎᕆᓂᕐᒨᓕᖓᔪᒥᒃ ᐱᒋᐅᕐᓴᔫᑉ, ᐊᑑᑎᒋᐊᓕᒃ, ᑌᑲᓂᑦᓭᓇᖅ, 
ᑐᔪᐃᓗᓂ ᐊᓪᓚᓯᒪᔫᑎᓪᓗᒍ ᖃᐅᔨᑎᑦᓯᐅᑎᒥᒃ ᐱᒋᐅᕐᓴᔪᒧᑦ ᑲᑐᔾᔨᖃᑎᒌᓐᓂᖓᓄᓪᓗ ᐅᕝᕙᓘᓐᓃᑦ 
ᑎᒥᐅᔪᐃᑦ ᑲᑐᔾᔨᖃᑎᒌᓐᓂᖓᓄᑦ, ᐊᓪᓚᓯᒪᔪᖑᐃᖁᔨᖕᖏᐸᑭᓯᐊᓂ.  

 

5.67 ᑐᓴᕐᑎᓯᐅᑎᒃ ᐅᓐᓂᑑᑎᐅᔪᕐᓗ  

 
ᑲᑎᒪᔨᐅᑉ ᑐᓴᕐᑎᓯᐅᑎᖏᑦ ᖃᓄᐃᓘᕐᓂᕆᓯᒪᔭᒥᓂᒃ ᑲᑎᒪᔨᓄᑦ, ᐊᑕᐅᓯᐊᕐᓗᑎᑦᔪᐊᓘᓐᓃᑦ 
ᐊᕐᕌᒍᒥ ᐊᑕᐅᓯᕐᒥ ᐊᒻᒪᓗ 
ᖃᖓᑐᐃᓐᓇᐅᒐᓗᐊᕐᐸᑦ ᒍᒪᓕᕈᓂ.  
 

5.68 ᑲᑎᒪᔩᑦ ᑐᑭᑖᖓ  

 
ᑐᑭᑖᖓ ᑲᑎᒪᔩᑦ ᓄᐃᑦᓯᓚᖓᓂᕐᒧᑦ ᐃᓂᕐᑎᕆᐅᑎᒥᒃ ᐱᒋᐅᕐᓴᔪᒧᑦ ᓄᐃᑦᓯᕗᖅ ᐃᓂᕐᑎᕆᐅᑎᒥᒃ 
ᖃᐅᔨᒪᑎᑦᓯᐅᑎᒥᒃ ᑕᕝᕙᓂ ᑐᑭᖓᑕ ᐊᓪᓚᓯᒪᔫᑉ 17.03 ᐊᖏᖃᑎᒌᒍᑎᐅᑉ.  ᑖᓐᓇ 
ᖃᐅᔨᒪᑎᑦᓯᐅᑎᒃ ᐃᓕᔭᐅᕗᖅ ᐱᒋᐅᕐᓴᔫᑉ ᐊᓪᓚᖁᑎᖓᓄᑦ.  

ᐅᐃᒪᓇᕐᑐᖃᕐᐸᑭᓯᐊᓂ, ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᑦ ᑲᔪᓯᒋᐊᓪᓚᕕᖃᖕᖏᓚᑦ ᓄᕐᖃᖓᑫᓐᓇᑎᑦᓯᓂᕐᒥᒃ 
ᐅᕝᕙᓘᓐᓃᑦ ᐲᕐᓯᓂᕐᒥᒃ ᐃᓱᓕᓚᐅᕐᑎᓇᒍ ᑖᒃᑯᐊ ᐅᓪᓗᐃᑦ ᑕᓪᓕᒣᑦ (5) ᐱᔭᕕᓂᐅᑎᓪᓗᒍ 
ᖃᐅᔨᒪᑎᑦᓯᐅᑎᒃ ᓄᐃᑕᐅᔪᖅ ᓯᕗᓂᐊᒍᑦ ᐊᓪᓚᑕᐅᒪᔪᐃᑦ ᐃᓗᐃᒃᑫᑦ, ᒪᓕᑦᓱᒍ ᐊᓪᓚᓯᒪᔪᖅ 17.05 
ᐊᖏᖃᑎᒌᒍᑎᒥ. 

 

ᐊᕕᑦᑐᓯᒪᓂᖅ VI – ᐊᑐᕐᑎᐅᑉ ᐅᓐᓂᓘᑎᖓᑕ ᐊᓪᓚᖁᑎᖓ  

 

5.69 ᓴᓇᓂᖅ ᐅᓐᓂᓘᒪᒍᑎᕕᓂᐅᑉ ᐊᓪᓚᖁᑎᖏᑦ 

 
ᐅᓐᓂᓘᒪᐅᑎᒃ ᐊᓪᓚᓯᒪᔪᖅ ᑲᑎᕐᓱᑕᐅᕗᖅ ᑎᒍᒥᐊᕐᑕᐅᓱᓂᓗ ᓄᓇᓕᓕᒫᑦ ᑲᒥᓴᓇᖓᓄᑦ 
ᐅᕝᕙᓘᓐᓃᑦ, ᐱᕕᖃᕐᐸᑦ, ᑖᑦᓱᒧᖓ ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᒧᑦ.  
 
ᐊᑐᕐᑎᐅᑉ ᐅᓐᓂᓘᒪᒍᑎᕕᓂᖓᑕ ᐊᓪᓚᓯᒪᔪᖁᑎᖓ ᐃᕐᐸᑎᑕᐅᕐᖃᔭᖕᖏᑐᖅ ᑭᓇᑐᐃᓐᓇᒧᑦ.  ᐃᓄᒃ 
ᑕᑯᒍᓐᓇᕕᖃᕈᓐᓇᑐᖅ ᑕᕝᕘᓇᑭᓯᐊᓂ ᒪᓕᓪᓗᒍ ᒪᓕᒐᖅ.  
 

5.70 ᐃᓗᓕᖏᑦ ᐊᑐᕐᑎᐅᑉ ᐅᓐᓂᓘᒪᒍᑎᕕᓂᖏᑦᑕ ᐊᓪᓚᖁᑎᖏᑦ  

 
ᒪᓕᑦᓱᒋᑦ ᒪᓕᒉᑦ ᐋᕐᕿᑕᐅᒪᔪᑦ ᑕᕝᕙᓂ ᐊᓪᓚᓯᒪᔪᓂ 23 ᐊᕕᑦᑐᓯᒪᔪᒥ 505 ᒪᓕᒐᕐᒥ, ᐊᑐᕐᑎᐅᑉ 
ᐊᓐᓂᓘᒪᒍᑎᕕᓂᖓᑕ ᐊᓪᓚᖁᑎᖓ ᐃᓚᖃᕆᐊᓕᒃ ᐃᓗᓐᓇᓯᐊᖏᓐᓂᒃ ᐊᓪᓚᖁᑎᓂᒃ ᐃᓚᓕᓐᓂᒃ 
ᐅᓐᓂᓘᒪᒍᑎᐅᑉ ᑲᒪᒋᔭᐅᓂᖓᓗ ᓄᐃᑎᑕᕕᓃᑦ ᐅᕝᕙᓘᓐᓃᑦ ᐱᔭᕕᓃᑦ ᑖᑦᓱᒧᖓ ᓄᓇᓕᓕᒫᑦ 
ᑲᒥᓴᓵᖓᓄᑦ ᐊᒻᒪᓗ, ᐱᕕᖃᕐᐸᑦ, ᑖᑦᓱᒧᖓ ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᐅᑉ ᐅᕝᕙᓘᓃᑦ 
ᕿᒥᕐᕈᔩᑦ ᑲᑎᒪᔨᖏᓐᓄᑦ.  
 

5.71 ᐋᑕᐅᓯᒪᔪᖅ ᖃᐅᔨᓴᓲᒧᑦ ᐃᑲᔪᕐᓯᒪᓲᖑᑦᓱᓂᓗ ᐋᕐᕿᑎᑦᓯᓂᕐᒥᒃ ᐅᓐᓂᓘᑎᐅᓯᒪᔪᓂᒃ  

 
ᑕᕝᕙᓂ ᑕᓪᓕᒪᓂᒃ (5) ᐅᓪᓗᓂᒃ ᐱᔪᕕᓂᐅᓗᓂ ᐊᓪᓚᓯᒪᔪᓂᒃ ᑐᓴᕐᑎᑕᐅᒍᑎᒥᒃ ᐅᖃᕐᑕᐅᔪᒥ 
ᐊᓪᓚᒍᓯᐊᐱᖏᓐᓃᑐᒥᒃ 4 ᑐᖓᓕᐊᑕ ᐊᓪᓚᒍᓯᐅᑉ ᐊᕕᑦᑐᓯᒪᔪᒥ 10 ᒪᓕᒐᕐᒥ ᓲᓱᑦᓴᑐᒥᒃ 
ᐃᓗᓯᕐᓱᓯᐊᕐᓂᒧᑦ ᖃᐅᔨᓴᕐᑎᒥᒃ ᐋᕐᖀᑎᑦᓯᓂᐊᕐᓱᓂ ᐹᕐᓯᖓᐅᑎᓂᕐᓂᒃ (RLRQ, c. P-31.1), 
ᓄᓇᓕᓕᒫᑦ ᑲᒥᓴᓇᖓ ᑌᒪ ᐁᑦᑑᑎᖃᓂᐊᕐᓱᓂ ᓱᓇᒥᑦᑐᒥᒃ ᐊᓪᓚᓯᒪᔪᓂᒃ ᑖᑦᓱᒧᖓ ᖃᐅᔨᓴᕐᑎᒥᒃ 
ᐋᕐᖀᑎᑦᓯᓂᐊᕐᓱᓂ ᐹᕐᓯᖓᐅᑎᓂᕐᓂᒃ.  
 

5.72 ᐊᓪᓚᓯᒪᔪᖅ ᐃᓚᒋᐊᕈᑎᒃ ᐱᓕᓂᐅᑉ ᐊᓪᓚᖁᑎᖏᓐᓄᑦ 

 
ᓇᐅᓘᓐᓃᑦ ᐊᓪᓚᓯᒪᔪᑦ ᐃᓚᓖᑦ ᑕᒃᑲᓂ ᐊᑐᕐᑎᐅᑉ ᐅᓐᓂᓘᒪᐳᑎᖓᑕ ᐊᓪᓚᖁᑎᖏᓐᓂ 
ᐃᓕᔭᐅᖑᓐᓇᖏᓪᓚᑦ ᐊᓪᓚᖁᑎᖏᑦᑕ ᐃᓚᐅᔫᑉ ᐱᓇᓱᐊᕐᕕᖓᑕ ᐱᓇᓱᒃᑎᖏᓐᓄ ᐅᕝᕙᓘᓐᓃᑦ 
CPDP. ᑭᓯᐊᓂᓕ, ᑐᑭᓕᐅᕐᓯᒪᔪᑦ ᐃᓱᓕᒍᑎᕕᓃᑦ ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎᐅᑉ ᐊᒻᒪᓗ, 
ᐱᕕᖃᕐᐸᑦ, ᒪᓕᑦᑐᐃᑦ ᐅᓐᓂᑑᑏᑦ, ᐊᒻᒪᓗᒋᐊᓪᓚᒃ, ᐱᕕᖃᕐᐸᑦ, ᐃᓱᒪᒋᔭᖓ ᕿᒥᕐᕈᔩᑦ 
ᑲᑎᒪᔨᖏᑦᑕ, ᐃᓕᓯᒪᒋᐊᖃᕐᖁᑦ ᐊᓪᓚᓯᒪᔪᓂ ᐱᓇᓱᐊᕐᑎᒪᕆᐅᑉ ᐱᔾᔪᑕᐅᔫᑉ ᐅᓐᓂᓗᒃᑐᒧᑦ.  
 

5.73 ᑐᓄᕓᕕᒃ ᐃᒋᑕᐅᓂᕐᓗ  

ᐅᒃᑯᐊᑕᐅᒪᓕᕐᐸᑦ, ᐅᓐᓂᓘᒐᐅᑎᕕᓂᐅᑉ ᐊᓪᓚᖁᑎᖓ ᑎᒍᒥᐊᕐᑕᐅᒐᔭᕐᑐᖅ ᐃᒣᓪᓗᐊᓂᖓ ᐅᖃᕐᑕᐅᒪᔪᖅ 
ᐱᓇᓱᐊᕐᕕᐅᑉ ᒪᓕᒐᖏᓐᓂ.  ᐃᓱᓕᑉᐸᑦ ᑖᓐᓇ ᓇᓗᓀᕐᑕᐅᒪᔪᖅ, ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓ 
ᑕᑯᓐᓇᒐᔭᕐᑐᖅ ᐃᒋᑕᐅᓂᖏᓐᓂᒃ. 

 

ᐊᕕᑦᑐᓯᒪᓂᖅ VII – ᐊᕐᕌᒍᑕᒫᑦ ᑐᓴᕐᑎᓯᐅᑎᒃ ᑲᔪᓯᓕᕐᑎᑕᐅᓂᕆᓲᖓᑕ ᐅᓐᓂᓘᒪᓃᑦ 
ᖃᓄᖅ ᐊᑑᑎᔭᐅᓲᖑᓂᖓ ᐱᔾᔪᔨᓃᓪᓗ ᐱᑦᓯᐊᑕᐅᓂᖏᑦᑕ ᐱᕙᓪᓕᐅᒥᓯᒪᓃᑦ  

 

5.74 ᐊᕐᕌᒍᑕᒫᑦ ᑐᓴᕐᑎᓯᐅᑎᖓ ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᑦ   

 
ᑲᑎᒪᔩᑦ ᑎᒥᐅᔪᒧᑦ ᒪᓕᔨᒋᐊᖃᕐᖁᑦ ᑖᑦᓱᒧᖓ MHSS-ᒧᑦ, ᐊᑕᐅᓯᐊᕐᓗᑎᒃ ᐊᕐᕌᒍᓕᒫᒥ 
ᖃᖓᑐᐃᓐᓇᓕᒫᓗ ᐱᖁᔭᐅᓕᑐᐊᕈᑎᒃ, ᑐᓴᕐᑎᓯᐅᑎᒃ ᐊᑐᓕᕐᑎᑕᐅᓂᖓᑕ ᐅᓐᓂᓘᑎᕕᓂᐅᑉ 
ᑭᓪᓕᓯᓂᐊᕐᑕᐅᓂᖓᑕ ᒪᓕᑕᐅᒐᑦᓴᖓᓄᑦ, ᐊᑐᕐᑎᐅᑉ ᓈᒻᒪᓴᕐᓂᖓ ᓲᓱᑦᓴᓂᖓᓗ ᐱᔪᓐᓇᐅᑎᒥᓂᒃ.  
 
ᑭᖑᓂᐊᒎᖕᖏᑐᖅ ᐅᓪᓗᖓ ᐋᕐᕿᑕᐅᒪᔪᖅ ᑲᑎᒪᔨᓄᑦ, ᓄᓇᓕᓕᒫᑦ ᑲᒥᓴᓇᖓ ᒪᓂᔨᕗᖅ ᑖᑦᓱᒥᖓ 
ᑐᓴᕐᑎᓯᐅᑎᒥᒃ.  
 
ᑕᑯᒋᐊᕐᓗᒍ: ᒪᓕᒐᖅ, ᐊᓪᓚᓯᒪᔪᖅ. 76.10. 
 

5.75 ᐊᕐᕌᒍᑕᒫᑦ ᑐᓴᕐᑎᓯᐅᑎᒃ ᓄᓇᓕᓕᒫᑎᒍᑦ ᐅᓐᓂᓘᒪᓂᕐᓄᑦ ᑲᒥᓴᓇ  

 
ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓ ᒪᓂᔨᒋᐊᓕᒃ ᐊᕐᕌᒍᑕᒫᕐᓯᐅᑎᒥᒃ ᑐᓴᕐᑎᓯᐅᑎᒥᒃ ᑲᑎᒪᔨᓄᑦ 
ᐊᑐᓕᕐᑎᑕᐅᓂᖓᑕ ᐅᓐᓂᓗᖑᑏᑦ ᑭᓪᓕᓯᓂᐊᕐᑕᐅᓂᖏᑦᑕ ᒪᓕᑦᑕᐅᔪᑦᓴᖓᓂᒃ, ᐊᑐᕐᑎᐅᑉ ᓈᒻᒪᓴᕐᓂᖓᓂᒃ 
ᓲᓱᑦᓴᓂᕐᒥᓗ ᐱᔪᓐᓇᐅᑎᖏᓐᓂᒃ, ᓇᓗᓀᕐᓯᔪᒥᒃ, ᐱᓗᐊᕐᑐᒥᒃ, ᖃᑦᓯᐅᓂᖏᑦ ᐅᓐᓃᓘᒪᐅᑏᑦ ᐱᔭᕕᓃᑦ, 
ᖁᔭᓈᕐᑕᕕᓃᑦ ᕿᒥᕐᕈᔭᐅᒋᐊᖕᖓᓱᑎᒃ ᑭᓪᓕᓯᓂᐊᕐᓂᑯᑦ, ᑭᓪᓕᓯᓂᐊᕐᑕᐅᓱᑎᒃ ᐅᕝᕙᓘᓐᓃᑦ 
ᕿᒣᓐᓇᑕᐅᑦᓱᑎᒃ, ᑐᖕᖓᕕᒋᔭᐅᔪᐃᓪᓗ ᑖᒃᑯᓄᖓ ᐅᓐᓂᓘᑎᓄᑦ.  ᐊᕐᕌᒍᑕᒫᕐᓯᐅᑎᒃ ᑐᓴᕐᑎᓯᐅᑎᕐ 
ᓇᓗᓀᕐᓯᓯᒪᒋᐊᓕᒃ ᖃᖓᐅᓂᕕᓂᖓ ᑎᒍᔭᐅᓂᕕᓂᖓ ᐋᑕᐅᑦᓱᓂ ᕿᒥᕐᕈᔭᐅᒋᐊᓪᓚᓂᕐᒧᑦ ᐅᓐᓂᓘᑏᑦ, 
ᖃᓄᐃᓖᕐᓂᕕᓃᓪᓗ, ᑐᖕᖓᕕᒋᔭᐅᔪᐃᓪᓗ ᑖᒃᑯᓄᖓ ᐅᓐᓂᓘᑎᓄᑦ ᐁᑦᑑᑎᕕᓃᑦ ᐃᓗᓯᓕᕆᕕᒻᒪᕆᒃᑯᑦ 
ᖃᐅᔨᓴᕐᑎᖓᓄᑦ ᐋᕐᖀᑎᑦᓯᓂᐊᕐᓱᓂ ᐹᕐᓯᖓᐅᑎᓂᒃ.  
 
ᐊᕌᒍᑕᒫᕐᓯᐅᑎᒃ ᑐᓴᕐᑎᓯᐅᑎᒃ ᐃᓗᓕᖃᕆᐊᖃᕐᒥᔪᖅ ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓᑕ 
ᐅᓐᓂᑑᑎᖏᓐᓂᒃ ᐱᕙᓪᓕᐊᒥᖁᔨᒧᑦ ᐅᑐᕐᑎᐅᑉ ᓈᒻᒪᓴᕐᓂᖓᓂᒃ ᑲᔪᖏᕐᓭᓂᕐᒥᓗ ᓲᓱᑦᓴᓂᕐᒥᒃ 
ᐱᔪᓪᓇᐅᑎᖏᓐᓂᒃ.  ᑐᓴᕐᑎᓯᐅᑎᒃ ᐃᓗᓕᖃᑐᐃᓐᓇᕆᐊᓕᒃ ᓇᐅᑐᐃᓐᓇᓂᒃ ᐊᓯᖏᓐᓂᒃ 
ᐅᓐᓂᑑᑎᐅᔪᓂᒃ ᓄᓇᓕᓕᒫᑦ ᑲᒥᓴᓇᖓᑕ ᓈᒻᒪᒋᔭᖓᓄᑦ.  
 
ᓄᓇᓕᓕᒫᑦ ᐱᔾᔪᔨᓂᕐᒧᑦ ᐱᑦᓯᐊᓂᖅ ᐅᓐᓂᓘᒪᒍᑏᑦ ᑲᒥᓴᓇᖓ ᐊᑑᑎᒋᐊᓕᒃ, ᐊᕐᕌᒍᑕᒫᕐᓯᐅᑎᒥᑕ 
ᖃᓄᐃᓘᕐᓂᓄᑦ ᑐᓴᕐᑎᓯᐅᑎᖓᓂ, ᐃᓚᖃᕐᑎᓯᓗᓂ ᐊᕕᑦᑐᓯᒪᔪᒥᒃ ᑲᒪᒋᔭᓕᒻᒥᒃ ᑕᒪᒃᑯᓂᖓᓪᓗᑐᖅ 
ᐅᓐᓂᓘᒪᒍᑎᓂᒃ ᑐᓴᕐᑎᓯᒍᑎᖃᕐᓗᓂᓗ ᐱᓯᒪᒋᐊᒥᓂᒃ ᐱᔾᔪᑎᓕᓐᓂᒃ ᑲᒪᒃᑭᓗᖕᓂᒨᓕᖓᔪᓂᒃ ᐃᓄᖕᓂᒃ 
ᐃᓕᒪᓇᕐᑐᓃᑦᑐᓂᒃ, ᓱᕐᕃᑌᓕᓪᓗᓂ ᐃᕐᐸᑎᑦᓯᑌᓂᓕᕐᔪᓕᖓᓂᖅ ᑐᓴᕐᑎᓯᒍᑎᓕᐅᕐᓂᒧᑦ ᐊᓪᓚᖁᑏᑦ, 
ᐃᓚᓕᓐᓂᒃ ᑭᓇᐅᓂᖏᑦ ᐃᓄᐃᑦ ᐱᔾᔪᑕᐅᔪᑦ ᐅᓐᓂᓘᒪᒍᑎᒧᑦ ᐅᕝᕙᓘᓐᓃᑦ ᑐᓴᕐᑎᓯᐅᑎᒧᑦ.  
 
ᑐᓴᕋᑦᓴᖅ ᐃᓗᓕᖏᔭᐅᔪᖅ ᑐᓴᕐᑎᓯᐅᑎᒥ ᖃᓄᐃᓘᕐᓂᐅᔪᓂᒃ ᒪᓂᔭᐅᒋᐊᓕᒃ ᐃᒫᒃ 
ᓄᐃᑕᑎᑦᓯᓯᐊᕐᑐᒥᒃ ᑖᒃᑯᓄᖕᖓᓕᖓᒋᐊᖓ ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᑦ ᑕᕝᕗᖓ ᐃᓕᖓᔪᓄᑦ 
ᐱᓇᓱᐊᕐᕕᐅᔪᑦ ᓇᒻᒥᓂᕆᔭᐅᔪᑦ ᐱᓇᓱᐊᕐᕖᑦ ᐃᓂᓖᑦ ᓄᓇᖁᑎᒋᔭᒥᓂ.  

5.76 ᐋᕐᓂᐊᓯᐅᕐᓂᓕᕆᓂᕐᑎᒍᑦ ᕿᒥᕐᕈᔨᒧᑦ ᑐᓴᕐᑎᓯᐅᑎᒃ   
 
ᐊᕐᕌᒍᑕᒫᑦ, ᖃᖓᑐᐃᓐᓇᓕᒫᓗ ᐱᒋᐊᖃᕐᑐᕆᓕᕋᒥ ᐃᓄᒃ, ᐋᓐᓂᐊᓯᐅᕐᓂᑎᒍᑦ ᑭᓪᓕᓯᓂᐊᕐᑎ 
ᑐᔪᐃᒋᐊᓕᒃ ᑲᑎᒪᔨᓄᑦ  ᑖᒃᑯᓄᖓ CPDP-ᑯᓄᑦ ᑐᓴᕐᑎᓯᐅᑎᒥᒃ ᓇᓗᓀᕐᓯᔪᓂᒃ ᐱᔾᔪᑕᐅᔪᓂᒃ 
ᑕᒪᑦᓱᒧᖓ ᐅᓐᓂᓘᒪᒍᑎᐅᔫᑉ ᑭᓪᓕᓯᓂᐊᕐᑕᕕᓂᐅᑉ ᑌᑲᖕᖓᓂᓂ ᑭᖑᓪᓕᐹᑉ ᑐᓴᕐᑎᓯᐅᑎᐅᑉ, 
ᐊᒻᒪᓗᒋᐊᓪᓚᒃ ᐅᓐᓂᑑᑎᓕᐊᕕᓂᖏᑦ ᐱᕙᓪᓕᐅᒥᑎᑦᓯᓂᕐᒧᑦ ᐱᑦᓯᐊᑕᐅᓂᖓᑕ ᐋᓐᓂᐊᓯᐅᕐᓂ, 
ᑭᒍᑎᓕᕆᓂᖅ ᐋᓐᓂᐊᓯᐅᑎᓕᕆᓂᕐᓗ ᑲᒪᒋᔭᐅᑦᓯᐊᓂᕐᒧᑦ ᐅᕝᕙᓘᓐᓃᑦ ᐱᔾᔪᔨᓂᕐᓄᑦ 
ᐱᕕᖃᕐᑎᑕᐅᓃᑦ ᐱᓇᓱᐊᕐᕕᐅᔪᒧᑦ. ᐊᔾᔨᖓ ᑖᑦᓱᒪ ᑐᓴᕐᑎᓯᒍᑎᐅᑉ ᑐᔫᑎᐅᒻᒥᔪᖅ ᓄᓇᓕᓕᒫᑦ 
ᑲᒥᓴᓇᖓᓄ, ᐃᓚᕐᖁᐊᕆᓕᐅᔾᔨᓂᐊᕐᒪᑦ ᐃᓗᓕᖏᓐᓂᒃ ᐊᕐᕌᒍᑕᒫᕐᓯᐅᑎᖓᑕ ᑐᓴᕐᑎᓯᐅᑎᐅᑉ.  

 

ᐊᕕᑦᑐᓯᒪᓂᖅ VIII - ᑭᖑᓪᓕᐸᐅᑎᓪᓗᒋᑦ ᐋᕐᖀᒍᑏᑦ  

 

6 ᐱᖁᔦᑦ 

ᒪᓕᑦᓱᒍ ᐊᕕᑦᑐᓯᒪᔪᖅ 73 ᒪᓕᒐᕐᒥ, ᓄᓇᓕᓕᒫᑦ ᐅᓐᓂᓘᑏᑦ ᑲᒥᓴᓇᖓ, ᐋᓐᓂᐊᓯᐅᕐᓂᑎᒍᑦ 
ᑭᓪᓕᓯᓂᐊᕐᑎᒃ ᐅᕝᕙᓘᓐᓃᑦ ᕿᒥᕐᕈᒋᐊᓪᓛᔩᑦ ᑲᑎᒪᔨᖏᑦ ᕿᕐᓕᐅᑎᒋᐊᓖᑦ, ᑌᒫᒃ 
ᐱᐅᓂᕐᐸᐅᔪᕆᔭᒥᑎᒍᑦ ᐅᑕᕐᕿᒍᓐᓀᓗᑎᓗ, ᖃᐅᔨᑎᑕᕕᓂᐅᓗᓂ ᐃᓄᒃ 
ᐅᓐᓂᓗᒍᑎᓕᐅᕐᑐᕕᓂᐅᒋᐊᖓ ᐅᕝᕙᓘᓐᓃᑦ ᐅᓐᓂᓗᒍᑎᓕᐅᑐᐃᓐᓇᕆᐊᖃᒋᐊᖓ 
ᐊᑭᒋᐊᕐᓂᒨᓕᖓᔪᒥ ᓱᓇᑐᐃᓐᓇᒧᑦ.  

 

7 ᐅᓪᓗᖅ ᐊᑐᕆᐊᓯᕕᖓ 

ᒫᓐᓇᐅᔪᖅ ᒪᓕᒑᐱᒃ ᓄᑭᑖᕐᐳᖅ ᐅᓪᓗᖓᓂ ᐊᓂᒎᔾᔭᐅᕕᕕᓂᕐᒥᓂ ᑲᑎᒪᔨᓄᑦ.  
 
ᒫᓐᓇᐅᔪᖅ ᒪᓕᒑᐱᒃ ᓄᑭᙯᓐᓇᓂᐊᕐᖁᖅ ᓄᑖᖅ ᐊᓂᒍᕐᑎᑕᐅᖕᖏᓂᓕᒫᖓᓂ ᑲᑎᒪᔨᖏᓐᓄ 
ᓄᓇᕕᒻᒥ ᐃᓗᓯᓕᕆᔨᒻᒪᒋᒃᑯᑦ.  
 

8 ᖃᐅᔨᒋᐊᕐᕖᑦ  

• CENTRE RÉGIONAL DE SANTÉ ET SERVICES SOCIAUX DE LA BAIE-JAMES, Règlement sur la 
procédure d’examen des plaintes des usagers  

• CIUSSS de la Mauricie-et-du-Centre-du-Québec, Règlement sur la procédure d’examen 
des plaintes des usagers 

 

9 ᐃᓚᒋᐊᕈᑏᑦ 

• ᐃᓚᕐᖁᐊᖅ I :  ᖃᐅᔨᒋᐊᕐᕕᒃ  ᐅᓐᓂᓘᒪᒍᑎᓄᑦ 
 

10 ᕿᒥᕐᕈᓂᖅ  
ᑖᒃᑯᐊ ᐱᓇᓱᒍᑏᑦ ᕿᒥᕐᕈᔭᐅᕙᓐᓂᐊᑐᑦ ᕿᒥᕐᕈᔭᐅᒋᐊᖃᓕᕈᑎᒃ, ᐊᕐᕌᒍᐃᑦ ᐱᖓᓱᑕᒫᑦ 
ᐊᑐᓕᕐᑎᑕᐅᕕᒻᒥᓂᑦ. 

ᐊᑖᓂ ᐊᑎᓕᐅᕐᓯᒪᔪᖅ ᕿᒥᕐᕈᓯᒪᔪᖅ ᐊᓪᓚᖁᑎᓂᒃ ᐅᓪᓗᖓᓂ ᐊᓪᓚᑕᐅᓯᒪᔪᒥ ᓄᐃᑕᐅᓯᓕᕐᑎᕆᒍᓐᓇᑐᖅ 
ᐊᓯᑦᔨᑐᕐᓯᒪᒍᓐᓀᑎᓪᓗᒋᑦ. 
 

ᐅᓪᓗᖓ ᐊᖏᕐᑕᐅᓯᒪᔪᖅ ᐊᑎᓕᐅᕈᓐᓇᑎᓪᓗᒍ 

  

  

  

  

 

11 ᐊᓪᓚᖁᑏᑦ ᕿᒥᕐᕈᔭᐅᑎᓪᓗᒋᑦ ᐊᓯᑦᔨᑐᕐᓂᐅᖃᑦᑕᓯᒪᔪᑦ  
 

ᐅᓪᓗᖓ 
ᐊᕐᕌᒍᖓ-
ᑕᕐᕿᖓ-
ᐅᓪᓗᖓ 

 

ᐊᓪᓚᑕᐅ
ᔪᖅ 

ᐋᕐᕿᒋᐊᕆᒍᑏᑦ 
ᐊᓪᓚᖁᑎᓅ
ᕐᑕᐅᓯᒪᔪᖅ 

    

    

 

 

 

 

 

 

 

 

 

 

ᐃᓚᕐᖁᐊᖅ I : ᖃᐅᔨᒋᐊᕐᕕᒃ  ᐅᓐᓂᓘᒪᒍᑎᓄᑦ 

 
 
ᐱᔾᔪᔨᓂᖅ ᐱᑦᓯᐊᓂᕐᒧᑦ ᐅᓐᓂᓘᒪᓂᕐᒧᓗ ᑲᒥᓴᓇ  
 
ᐱᔾᔪᔨᓂᕐᓄᑦ ᐱᕕᖃᕐᑎᑕᐅᔪᒧᑦ ᐅᖓᕙᐅᑉ ᑐᓚᒃᑕᕕᐅᑉ ᐋᓐᓂᐊᕕᖓᑕ  
ᓕᓯ ᔪᖄᓇᓯ  

ᐅᖄᓚᐅᑎᒃᑯᑦ: 1 (819) 964-2905, ᓃᓂᕐᓗᒍ 231 

ᐊᑭᖃᖕᖏᑐᖅ ᐅᖄᓚᐅᑎᒃ: 1 (833) 964-2905, ᓃᓂᕐᓗᒍ 231 
ᖃᕆᑕᐅᔭᑎᒍᑦ ᐊᓪᓚᕕᐅᒍᓐᓇᑐᖅ : complaints.kuujjuaq@ssss.gouv.qc.ca 
ᖃᕆᑕᐅᔭᑎᒍᑦ ᑕᑯᑦᓴᐅᒍᑎᖓ : Centre de santé Tulattavik de l'Ungava 
 
ᐱᔾᔪᔨᓂᕐᓄᑦ ᐱᕕᖃᕐᑎᑕᐅᔪᒧᑦ ᐃᓅᓕᑦᓯᕕᐅᑉ ᐋᓐᓂᐊᕕᖓᑕ ᐅᓪᓕᕕᐅᓪᓗ  
ᔫᓯ ᓇᑉᐸᑐᒃ  

ᐅᖄᓚᐅᑎᒃᑯᑦ: 1 (819) 988-2957, ᓃᓂᕐᓗᒍ 360 
ᐊᑭᖃᖕᖏᑐᖅ ᐅᖄᓚᐅᑎᒃ: 1 (888) 988-2669 
ᖃᕆᑕᐅᔭᑎᒍᑦ ᐊᓪᓚᕕᐅᒍᓐᓇᑐᖅ:  complaint.commissioners.csi@ssss.gouv.qc.ca 
ᖃᕆᑕᐅᔭᑎᒍᑦ ᑕᑯᑦᓴᐅᒍᑎᖓ  : Centre de santé – Inuulitisivik (inuulitsivik.ca) 
 
ᓄᓇᓕᓕᒫᑎᒍᑦ ᐱᔾᔪᔨᓃᑦ ᐱᕕᖃᕐᑎᑕᐅᔪᑦ ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᓄᑦ  

ᐊᑭᖃᖕᖏᑐᖅ ᐅᖄᓚᐅᑎᒃ: 1 (833) 428-4242 
ᖃᕆᑕᐅᔭᑎᒍᑦ ᐊᓪᓚᕕᐅᒍᓐᓇᑐᖅ: complaints.nrbhss@ssss.gouv.qc.ca 
ᖃᕆᑕᐅᔭᑎᒍᑦ ᑕᑯᑦᓴᐅᒍᑎᖓ : Régie régionale de la santé et des services sociaux 
du Nunavik | (nrbhss.ca) 
 
 
ᖃᐅᔨᓴᕐᑎᒃ ᐋᕐᖀᑎᑦᓯᓂᐊᕐᓱᓂ ᐹᕐᓯᖓᐅᑎᓂᒃ 
 
800, D’Youville place, 19 ᓇᑎᖓ 
ᑯᐯᒃ (ᑯᐯᒃ) G1R 3P4  

ᐅᖄᓚᐅᑎᑎᒍᑦ: 1 (418) 643-2688 
ᐊᑭᖃᖕᖏᑐᖅ ᐅᖄᓚᐅᑎᒃ: 1 (800) 463-5070 
ᐊᑭᖃᖕᖏᑐᖅ ᓱᑲᑦᑐᑰᕈᑎᖓ: 1 (866) 902-7130 
ᖃᕆᑕᐅᔭᑎᒍᑦ ᐊᓪᓚᕕᐅᒍᓐᓇᑐᖅ:  protecteur@protecteurducitoyen.qc.ca 
ᖃᕆᑕᐅᔭᑎᒍᑦ ᑕᑯᑦᓴᐅᒍᑎᖓ : Home | Protecteur du citoyen 

